
INFHEISTIÚ Á DHÉANAMH I gCAIDRIMH DHOMHANDA
Straitéis Oideachais Idirnáisiúnta na hÉireann 2010–15 7

Brollach ón Tánaiste agus Aire Oideachais
agus Scileanna
Sa lá atá inniu ann agus fás ar an domhandú agus idircheangailteacht ar fud an domhain, agus le
teacht chun cinn na dtithe cumhachta geilleagracha nua agus le hatreoshuíomh gheilleagar an
domhain, ní mór d’Éirinn tabhairt faoi chur chuige straitéiseach chun tabhairt faoi chaidrimh a fhorbairt
a bheidh tábhachtach go náisiúnta sna blianta atá ag teacht.

Tá ról ríthábhachtach ag córas oideachais na hÉireann i rannpháirtíocht idirnáisiúnta na hÉireann agus
i bhforbairt na gcaidreamh domhanda seo. An uaillmhian atá leagtha amach sa straitéis cúig bliana
seo ná go mbeidh Éire mar cheannaire domhanda agus oideachas ardchaighdeáin á chur ar fáil don
chéad ghlúin eile de cheannairí, fiontraithe agus cinnteoirí, a dhéanfaidh difríocht ina dtíortha féin agus
a chothóidh líonraí tionchair ríthábhachtacha d’Éirinn.

Tá leasanna na scoláirí i gcroílár na n-ábhar is mó is cúram dúinn. Ní mór dúinn leanúint ar aghaidh
agus oideachas ardchaigheáin agus taithí scoláire uathúil a thairiscint do scoláirí idirnáisiúnta atá
bunaithe ar imeascadh láidir lena bpiaraí Éireannacha. Agus oideachas á fháil in Éirinn ba chóir go
mbeadh sé mar thaithí bunathraithe chun feabhais ina gcuirtear luach suntasach leis na torthaí gairme
agus forbairt phearsanta na scoláirí.

Nílimid ag iarraidh a bheith sa suíomh ina mbeimid mar imreoir mórmhargaidh. Mar a léirítear sa
tuarascáil seo, nuair a éiríonn linn ag an deireadh, ní dhéanfar breithiúnas orainn ó thaobh líon na
scoláirí idirnáisiúnta a gcuirimid oiliúint orthu ach orthu siúd a gcuirimid oiliúint orthu agus cé chomh
maith agus a dhéanaimid é sin.

Tá buntáistí láidre againn sa réimse seo. Tá an tOideachas beagnach mar chuid de DNA na hÉireann.
Tá stair fhada den rannpháirtíocht idirnáisiúnta ag ár gcóras oideachais agus tá meas air ar fud an
domhain. Is tír bheag shábháilte agus chairdiúil sinn. Is ball den Aontas Eorpach muid agus tá naisc
dhomhanda fhairsinge againn tríd an diaspóra atá againn. Is tír sinn a labhraíonn Béarla le hoidhreacht
chultúrtha uathúil.

Is straitéis í seo atá bunaithe ar chomhpháirtíocht ina ndéantar iarracht tógáil ar na buntáistí
dúchasacha seo chun Éire a chur sa suíomh le bheith ina ceannaire domhanda agus oideachas
idirnáisiúnta ardchaighdeáin á sholáthar trí thaithí uathúil agus luach fadtréimhseach a chur ar fáil
do scoláirí.

Tá an obair chun é seo a sholáthar ar bun cheana féin. Beidh reachtaíocht á foilsiú agam go luath, a
dhéanfaidh, i measc nithe eile, foráil do bhonn reachtúil do Mharc Cáilíochta don oideachas
idirnáisiúnta. Tá forbairt á déanamh ag Fiontraíocht Éireann ar bhranda nua Oideachas Éireann, a
lainseálfar sna míonna amach romhainn. Tá an cur chuige nua do na víosaí agus inimirce scoláirí

foilsithe ag an Rialtas. Agus iad seo curtha le chéile, cuirfidh na bearta seo bunús láidir ar fáil
d’iarrachtaí athnuaite chun an t-oideachas idirnáisiúnta a chur chun cinn in Éirinn.

Dá bhrí sin, is cúis áthais dom tacaíocht a thabhairt don straitéis seo mar bheartas náisiúnta. Gabhaim
buíochas leis an nGrúpa Ardleibhéil as an obair a rinne siad, agus táim ag súil go mór le bheith ag
obair le gach duine a mbaineann sé leo ionas go n-éireoidh leis an straitéis seo.

Máire Ní Chochlaín TD
An Tánaiste agus Aire Oideachais agus Scileanna



ACHOIMRE 
FHEIDHMEACH

Achoimre Fheidhmeach

Tá an achoimre fheidhmeach seo ar fáil i dteangacha éagsúla ar shuíomh Gréasáin Oideachas
Éireann: www.educationireland.com.

An deis d’Éirinn

Mar thír bheag le geilleagar Eorpach atá oscailte, tá Éire ag brath go bunúsach ar an rannpháirtíocht
idirnáisiúnta. Tá ról ríthábhachtach ag córas oideachais idirnáisiúnaithe in Éirinn chun próifíl
idirnáisiúnta agus tarraingteacht na hÉireann a choinneáil trí oiliúint a chur ar an gcéad ghlúin eile de
cheannairí, fiontraithe, agus cinneadóirí inár dtíortha comhpháirtíochta, tríd an saineolas idirchultúrtha
a éilítear sa gheilleagar domhanda a thabhairt dár scoláirí féin, agus tríd an nasc díreach le hÉirinn a
fheabhsú do bhaill dár ndiaspóra domhanda a roghnaíonn chun teacht abhaile agus staidéar a
dhéanamh.

An tuairim atá ag an nGrúpa Ardleibhéil ar an Oideachas Idirnáisiúnta ná, ó thaobh peirspictíochta
náisiúnta de, an réasúnaíocht is láidre atá ann don idirnáisiúnachas ná an t-infheistiú inár gcaidrimh
dhomhanda amach anseo: leis na scoláirí a gcuirtear oiliúint orthu in Éirinn a bheidh mar thathantóirí
dúinne thar lear, le hinstitiúidí oideachais a bheidh mar na comhpháirtithe taighde agus teagaisc sa
todhchaí, agus leis na tíortha a bheidh mar na chéad chomhpháirtithe trádála agus gnó eile d’Éirinn.

Chomh maith leis sin leis an idirnáisiúnachas tá modh curtha ar fáil chun cáilíocht na foghlama, an
teagaisc agus an taighde a chur chun cinn in Éirinn agus déantar ionchur suntasach ar an uaillmhian
leathan atá againn mar mhol nuálaíochta domhanda.

Tá láidreachtaí intreacha ag Éirinn agus tá an fhéidearthacht ann buntáiste iomaíoch a bheith aici le
bheith mar lárionad i mbun an oideachais idirnáisiúnta. Mar sin féin, tá cuid mhaith iomaíochta ann
agus scoláirí idirnáisiúnta ardchumais a mhealladh isteach agus le comhpháirtíochtaí comhthairbhiúla
a fhorbairt le hinstitiúidí thar lear atá rangaithe agus a bhfuil meas orthu go huilíoch.

Ní mór d’Éirinn oideachas ardchaighdeáin agus imeascadh láidir a chur ar fáil do scoláirí baile agus
taithí thar na bearta a chuireann go mór ar thorthaí gairme gach duine a fhaigheann oiliúint anseo.

Go fadtréimhseach, beifear ag déanamh breithiúnais ar an rath trí bhreathnú ar na daoine a fuair
oiliúint anseo agus cé chomh maith is a bhí sí seachas cé mhéad duine a fuair í.

Ionas go mbeidh rath ar Éirinn sa timpeallacht seo, beidh gá leis an idirnáisiúnachas a fhorbairt
mar phróiseas fadtréimhseach agus inbhuanaithe, bunaithe ar rannpháirtíocht ardchaighdeáin agus
chothromaithe leis na comhpháirtithe idirnáisiúnta. Is é a bheidh san áireamh anseo ná soghluaiseacht
amach níos fearr agus taithí idirnáisiúnta fhoireann agus scoláirí na hÉireann a éascú, naisc
institiúideacha agus taighde comhoibríocha a leathnú agus a dhoimhniú, na curaclaim a idirnáisiúnú,
an rannpháirtíocht atá againn san oideachas trasnáisiúnta a fhorbairt níos mó (i.e. an t-oideachas
Éireannach a chur ar fáil thar lear), leanúint ar aghaidh agus a bheith rannpháirteach i dtionscnaimh
iltaobhacha an AE, agus ionchur a dhéanamh san fhorbairt thar lear.

Is cúram lárnach dúinn leasanna oideachais na scoláirí idirnáisiúnta, a gcuid sábháilteachta agus
slándála, a n-imeascadh isteach le cuallacht na mac léinn níos leithne agus a gcuid taithí in Éirinn.

Cuspóirí agus spriocanna
Príomhchuspóir: Beidh Éire aitheanta agus rangaithe go hidirnáisiúnta mar cheannaire
domhanda agus oideachas idirnáisiúnta ardchaighdeáin á chur ar fáil trí thaithí uathúil agus
luach fadtréimhseach a chur ar fáil do scoláirí.

Cuspóirí agus spriocanna eile
Faoi 2015 déanfar na nithe seo a leanas in Éirinn—

• méadófar líon iomlán na scoláirí idirnáisiúnta (scoláirí lánaimseartha, páirtaimseartha agus
malairte ina measc) sna hinstitiúidí ardoideachais go 38,000, ardú níos mó ná 12,000 nó
50% den líon reatha atá ann faoi láthair

• méadófar líon iomlán na scoláirí idirnáisiúnta lánaimseartha atá san ardoideachas go 25,500,
ardú 8,500 nó 50% den líon reatha atá ann faoi láthair (comhfhreagraíonn sé seo le méadú
i líon náisiúnta na scoláirí náisiúnta dá leithéid ó 10% go 13% go neasach)

• méadófar líon na scoláirí idirnáisiúnta atá ag tabhairt faoi ardtaighde ó 10% go 15% (3,800
scoláire)

• méadófar líon na scoláirí idirnáisiúnta atá ag tabhairt faoi chláir iarchéime mhúinte ó 13% go
20% (5,100 scoláire)

• méadófar líon na scoláirí malairte agus na scoláirí thar lear dá mbliain shóisearach ó
lasmuigh den LEE go 6,000, ón leibhéal atá ann faoi láthair de 3,600 go neasach

• méadófar líon na scoláirí Bhéarla faoi 25% go 120,000

• méadófar líon na scoláirí atá ag tabhairt faoi chláir oideachas na hÉireann taobh amuigh den
dlínse faoi 50% go 4,500

• méadófar tionchar eacnamaíoch an oideachais idirnáisiúnta faoi €300 milliún, go €1.2 billiún
go neasach ar an iomlán.

Faoi 2015 déanfaidh institiúidí ardoideachais na hÉireann na nithe seo a leanas—

• neartófar caidrimh institiúideacha le tíortha compháirtíochta tosaíochta ionas go mbeidh
comhobriú níos fearr sa tsoghluaiseacht, taighde agus teagasc

• méadófar soghluaiseacht amach na foirne agus na scoláirí chun dul chun cinn a dhéanamh
i dtreo spriocanna Bologna agus an AE maidir leis seo.

Faoi 2015 déanfaidh earnáil an Bhéarla na nithe seo a leanas—

• déanfar éagsúlú suntasach ionas go mbeidh tuilleadh clár cosáin ardoideachais ann, cúrsaí
oiliúna múinteoirí, soláthar trasnáisiúnta níos fearr, agus comhoibriú níos mó leis an earnáil
turasóireachta i gcoitinne

• méadófar leibhéil na fostaíochta dírí faoi 25%, go dtí sprioc de 1,250 post lánaimseartha.

Ag tabhairt faoi: Deich ngníomh straitéiseach chun staid iomaíoch na
hÉireann a fheabhsú
Is iad seo a leanas an deich ngníomh ardleibhéil atá molta chun staid iomaíoch na hÉireann a chur
chun cinn mar lárionad don oideachas idirnáisiúnta agus le bheith mar bhonn taca de ghnóthachtáil
na gcuspóirí agus na spriocanna thuas:

1. In Éirinn cuirfear lena feidhmíocht tríd an gcomhpháirtíocht agus tríd an gcomhoibriú.

2. Déanfar athfhorbairt ar bhranda Oideachas Éireann agus neartófar an cur chun cinn
agus an mhargaíocht náisiúnta.

3. Beidh an cháilíocht mar chroílár sholáthar oideachais idirnáisiúnta na hÉireann.

4. Beidh beartais láidre agus iomaíocha i gceist leis na beartais víosa, inimirce agus
rochtana ar mhargadh an tsaothair.

5. Beidh institiúidí ardoideachais na hÉireann iomaíoch go huilíoch agus ag díriú ar an
oideachas idirnáisiúnta.

6. Déanfar na soláthair oideachais idirnáisiúnta spriocdhírithe agus chuí a fhorbairt in
Éirinn.

7. Beidh beartais agus gníomhartha an Rialtais comhsheasmhach agus tacúil.

8. In Éirinn neartófar na líonraí tionchair.

9. Spreagfar an tsoghluaiseacht amach a dhéanfaidh foireann agus scoláirí na hÉireann.

10. Cuirfidh an comhoibriú Thuaidh-Theas agus comhoibriú an AE le feidhmíocht
oideachais idirnáisiúnta na hÉireann.

Tá tuilleadh sonraí maidir le gach ceann de na gníomhartha seo thíos.

Gníomh straitéiseach 1: In Éirinn cuirfear lena feidhmíocht tríd an
gcompháirtíocht agus tríd an gcomhoibriú
In 2009 bhunaigh an Rialtas creatlach nua do chur chun cinn, dearbhú cáilíochta agus comhordú an
oideachais idirnáisiúnta. Is é a bhí i gceist leis seo ná deireadh a chur le feidhmiú an dá
ghníomhaireachta a bhí ann cheana féin, An Chomhairle Chomhairleach do Scoileanna Béarla (CCSB)
agus Bord Oideachais Idirnáisiúnta na hÉireann (BOIÉ), a bhí freagrach, faoi seach, as na cláir Béarla
agus as an mbrandáil agus as an ardoideachas a chur chun cinn thar lear. Rinneadh a gcuid
freagrachtaí agus acmhainní a athdháileadh ar ghníomhaireachtaí níos mó atá ann cheana féin:
cuireadh an fhreagracht amháin ar Fiontraíocht Éireann leis an ardoideachas idirnáisiúnta a chur chun
cinn agus a bhrandáil, agus cuireadh an fhreagracht ar Údarás Náisiúnta Cáilíochtaí na hÉireann
don dearbhú cáilíochta, lena n-áirítear aitheantas a thabhairt do chláir Béarla agus bainistiú an chláir
idirnáisiúnaithe (a rialaíonn rochtain ar mhargadh an tsaothair do scoláirí nach den LEE iad) go dtí go
mbunaítear Marc Cáilíochta nua don oideachas idirnáisiúnta. Bhunaigh an Rialtas Grúpa Ardleibhéil
ar an Oideachas Idirnáisiúnta freisin agus cuireadh an fhreagracht don chomhordú náisiúnta agus
d’fhorbairt na straitéise seo air.

Cuirfidh Éire leis an gcomhpháirtíocht agus comhoibriú ag an leibhéal náisiúnta anois trí thógáil ar an
gcreatlach nua thuas trí na gníomhartha seo a leanas:

• Déanfar forbairt ar an idirnáisiúnú i gcomhpháirtíocht idir an Rialtas agus na hearnálacha
oideachais agus ar an mbonn comhoibrithe laistigh den chóras oideachais, lena n-áirítear
comhoibriú níos dlúithe idir na hearnálacha ardoideachais agus Béarla.

• Leis an nGrúpa Ardleibhéil ar an Oideachas Idirnáisiúnta agus na ceithre ghrúpa oibre atá
bunaithe aige anois (i.e. ar an bhforfheidhmiú agus forbairt an mhargaidh/rochtain ar an
margadh, dearbhú cáilíochta agus taithí scoláire, forbairt earnála, agus brandáil), chomh
maith leis an mBuanchoiste Idir-rannach um Inimirce Scoláirí, éascófar cur chuige
náisiúnta comhordaithe.

• Beidh gníomhartha comhoibríocha ar bun i dtíortha comhpháirtíochta tosaíochta atá
comhaontaithe. Déanfar spriocanna earcaíochta, atá comhaontaithe leis na húdaráis víosa
agus inimirce, a fhorbairt do na tíortha seo. Beidh éirim mhargaíochta fheabhsaithe curtha
ar fáil trí phróiseas faoi cheannas Fiontraíocht Éireann.

• In Éirinn déanfar forbairt ar an gcaidreamh feabhsaithe le gníomhairí oideachais iontaofa a
earcaíonn scoláirí idirnáisiúnta thar ceann institiúidí na hÉireann. Is é a bheidh san áireamh
sna gníomhartha ná liostaí de ghníomhairí faofa a fhorbairt, faisnéis a chomhroinnt, oiliúint a
chur ar ghníomhairí, agus teagmháil a dhéanamh idir na gníomhairí iontaofa agus na
hoifigigh víosa.

Gníomh straitéiseach 2: Déanfar athfhorbairt ar bhranda Oideachas
Éireann agus neartófar an cur chun cinn agus an mhargaíocht náisiúnta

• Déanfaidh Fiontraíocht Éireann athfhorbairt ar bhranda náisiúnta Oideachas Éireann agus
cuimseofar an earnáil ardoideachais agus an earnáil Béarla isteach ann. Déanfaidh institiúidí
ranníocaíocht le comhthiomsú cistithe lárnach chun tacú leis an mbolscaireacht chineálach
agus an mhargaíocht logánta.

• Chomh maith le tacú le gníomhaireachtaí Stáit agus an t-oideachas á chur chun cinn,
leanfaidh líonra dioplómaitiúil na hÉireann agus ról ríthábhachtach aige chun an t-oideachas
idirnáisiúnta a chur chun cinn.

Gníomh straitéiseach 3: Beidh an cháilíocht mar chroílár sholáthar
oideachais idirnáisiúnta na hÉireann

• Déanfar foráil reachtúil don dearbhú cáilíochta ar an oideachas agus ar sheirbhísí gaolmhara
a chuirtear ar fáil do scoláirí idirnáisiúnta sa Bhille um Cháilíochtaí agus Dhearbhú Cáilíochta
(Oideachas agus Oiliúint) atá le foilsiú.

• Déanfaidh Cáilíochtaí agus Dearbhú Cáilíochta na hÉireann (CDCÉ), an ghníomhaireacht
chónasctha a bhunófar in 2011, forbairt agus bainistiú ar Chód Cleachtais reachtúil agus
Marc Cáilíochta, atá le bronnadh ar institúidí oideachais a chomhlíonann critéir ar leith.

• Clúdóidh an Cód Cleachtais saincheisteanna ar nós an mhargaíocht, earcaíocht agus clárú,
faisnéis, treoshuíomh agus ionduchtú, táillí, cóiríocht, ábhair acadúla (lena n-áirítear ailíniú
leis an gCreatlach Náisiúnta Cáilíochtaí (CNC) agus an dul chun cinn), tacaíocht, seirbhísí
leasa agus cosaint don fhoghlaimeoir.

• Bainfidh an Cód Cleachtais agus an Marc Cáilíochta le hinstitiúidí agus bainfidh na
comhlachtaí Stáit úsáid as chun críocha víosaí agus inimirce, rochtain a dhéanamh ar

mhargadh an tsaothair, agus rannpháirtíochta sa bhrandáil náisiúnta agus sna
gníomhaíochtaí bolscaireachta.

• Cuirfear le buntáistí dúchasacha na hÉireann mar cheann scríbe do scoláirí idirnáisiúnta trí
na seirbhísí oiriúnacha a chur ar fáil ag leibhéal institiúideach chun tacú le sábháilteacht,
slándáil agus folláine na scoláirí. Beidh an soláthar in Éirinn bunaithe ar imeascadh láidir idir
na scoláirí idirnáisiúnta agus na scoláirí Éireannacha.

Gníomh straitéiseach 4: Beidh beartais láidre agus iomaíocha i gceist leis
na beartais víosa, inimirce agus rochtana ar mhargadh an tsaothair

Le córas inimirce agus víosa neartaithe, ar fhoilsigh an Roinn Dlí agus Cirt agus Athchóirithe Dlí sonraí
faoi le déanaí, cuirfear feabhas ar an iomaíochas in Éirinn i gcoitinne sa réimse oideachais idirnáisiúnta
trí na gníomhartha seo a leanas:

• Déanfaidh an earnáil oideachais forbairt ar chomhspriocanna earcaíochta agus déanfar iad
a chomhaontú leis na húdaráis víosa agus inimirce.

• Neartófar na rialacha inimirce agus déanfar iad a ailíniú leis an Marc Cáilíochta chun sochair
na n-institiúidí ardchaighdeáin uile.

• Tabharfar víosaí na gclár iarchéime chun tosaigh.

• Caithfear le scoláirí ar chúrsaí teanga gearrthréimhseacha mar a chaithfear le turasóirí
oideachais agus ní bheidh orthu na gnáthchoinníollacha caighdeánacha do scoláirí a
chomhlíonadh.

• Leathnófar an scéim oibre iarchéime chun ligean do na hiarchéimithe uile ag Leibhéal 8 den
CNC agus os a chionn chun fanacht in Éirinn suas chomh fada le bliain d’fhonn an taithí
oibre cuí nó smaoineamh gnó a fhorbairt.

• Tabharfar cead do leanaí na scoláirí atá i mbun cláir PhD a dhéanamh nó atá rannpháirteach
i gclár acadúil atá comhaontaithe idir Éirinn agus stát eile (taobh istigh de choinníollacha
áirithe) freastal ar scoileanna atá maoinithe ag an Stát in Éirinn. Bainfidh seo freisin le scoláirí
a íocann tobhach inimirce chun costais an Stáit le hoideachas a chur ar fáil dá leanaí a
chlúdach.

• Breathnóidh na húdaráis inimirce ar imlonnuithe foirne sealadacha go hÉirinn má tá líon mór
iarratas víosa le próiseáil.

• Tá na húdaráis inimirce toilteanach obair a dhéanamh le gníomhairí oideachais iontaofa,
tacaíocht na dtionscnamh oiliúna do ghníomhairí den sórt sin ina measc.

• Foilseofar agaí slánúcháin do na hoifigí víosaí gach ráithe le cinnteacht níos fearr a
thabhairt d’iarratasóirí.

• Tá cuireadh seasta eisithe ag na húdaráis inimirce ar na páirtithe leasmhara uile chun moltaí
inoibrithe agus praiticiúla maidir leis an mbealach ina bhféadfaí próiseáil na n-iarratas víosaí
a dhéanamh níos éifeachtúla nó níos éifeachtaí ar bhonn leanúnach.

• Leanfaidh na húdaráis inimirce ag obair i gcomhpháirtíocht le páirtithe leasmhara oideachais
ar an nGrúpa Ardleibhéil chun forbairt a dhéanamh ar sholáthar idirnáisiúnta na hÉireann
agus ar na margaí nua á n-oscailt agus na deiseanna sna hearnálacha ardoideachais
agus Béarla.

Gníomh straitéiseach 5: Beidh institiúidí ardoideachais na hÉireann
iomaíoch go huilíoch agus ag díriú ar an oideachas idirnáisiúnta

• Déanfaidh na hinstitiúidí ardoideachais forbairt ar straitéisí idirnáisiúnaithe atá cuimsitheach.

• Ba chóir do na hinstitiúidí aird a thabhairt ar an sprioc náisiúnta meántéarmach, atá le baint
amach sa tréimhse idir anois agus 2020, nuair ba chóir go mbeadh 15% den daonra scoláire
lánaimseartha déanta suas de scoláirí idirnáisiúnta agus a gcuid spriocanna féin á leagan
síos. D’fhéadfaidís a bheith ag iarraidh líon ard a earcú má tá an acmhainn institiúideach
acu agus leibhéal na seirbhísí tacaíochta do na scoláirí acu chun an t-imeascadh a éascú.

• Ba chóir go mbeadh na curaclaim idirnáisiúnaithe mar chuid lárnach den idirnáisiúnú.

• Leanfar ar aghaidh agus aird ag na táillí teagaisc ar an tosaíocht le hoideachas
ardchaighdeáin agus sárthaithí an scoláire a choinneáil.

• Déanfaidh na húdaráis Éireannacha um dhearbhú cáilíochta breithniú ar na himpleachtaí um
dhearbhú cáilíochta ó thaobh thábhacht an oideachas trasnáisiúnta atá ag fás mar chuid de
sholáthar oideachais idirnáisiúnta na hÉireann ar an iomlán.

Gníomh straitéiseach 6: Déanfar na soláthair oideachais idirnáisiúnta
spriocdhírithe agus chuí a fhorbairt in Éirinn

• In Éirinn díreofar ar scoláirí idirnáisiúnta atá inspreagtha go láidir ó thaobh a gcuid forbartha
pearsanta agus gairmiúla agus a bhainfidh tairbhe as láidreachtaí chóras oideachais na
hÉireann.

• Déanfar measúnú ar an acmhainn atá ann anois agus an acmhainn ionchais do na scoláirí
idirnáisiúnta thar thréimhse na straitéise agus bainfear úsáid as chun eolas a thabhairt
d’fhorbairt ar na disciplíní agus cláir chuí do na scoláirí ionchais agus na comhpháirtithe
institiúideacha.

• In Éirinn leanfar le héagsúlú a dhéanamh ar an soláthar de tháirge an Bhéarla atá aici agus
cuirtear san áireamh imeascadh níos dlúithe le pacáistí turasóireachta, cláir cosáin chuig an
ardoideachas, oiliúint fheidhmeach agus chorparáideach, rannpháirtíocht san oiliúint
múinteoirí agus cláir le cumais a neartú i dtíortha comhpháirtíochta, soláthar cúrsaí taobh
amuigh den dlínse, agus méadú in úsáid na ríomhfhoghlama, lena n-áirítear comhpháirtíocht
le soláthraithe ardoideachais, a chur san áireamh.

Gníomh straitéiseach 7: Beidh beartais agus gníomhartha an Rialtais
comhsheasmhach agus tacúil

• Úsáidfear an Grúpa Ardleibhéil agus a cheithre ghrúpa oibre chun comhsheasmhacht na
mbeartas agus an chur chuige i measc ranna an Rialtais a éascú.

• Beidh na cláir scoláireachta nua seo a leanas, a bheidh faoi fheidhm agus maoinithe i
gcomhpháirtı́ocht leis an Rialtas agus leis na hinstitiúidı́ oideachais, á gcur i bhfeidhm in ionad
na scéimeanna déthaobhacha den Roinn Oideachais agus Scileanna atá ann faoi láthair:

• Tá sé beartaithe le Scoláireachtaí Idirnáisiúnta Rialtas na hÉireann scoláirí
idirnáisiúnta ardchailibre a mhealladh isteach.

• Beidh Clár na dTeorainneacha Nua oscailte don fhoireann agus do scoláirí sna
hinstitiúidí ardoideachais le Marc Cáilíochta agus dóibh siúd ar mian leo tréimhse a

chaitheamh ag staidéar in institiúid i dtír chomhpháirtíochta nach labhraíonn Béarla
agus atá taobh amuigh den LEE.

• Le Scoláireacht Oideoirí Béarla Rialtas na hÉireann déanfar soláthar do thréimhse
staidéir in Éirinn a dhéanfaidh oideoirí Béarla le hardchumas a bheidh mar
thathantóirí d’Éirinn agus dá dtír dúchais.

• Coinneoidh An Roinn Oideachais agus Scileanna ciste beag straitéiseach dar teideal An
Ciste Forbartha Idirnáisiúnaithe agus bainfear úsáid as chun maoiniú a dhéanamh ar
thionscnaimh taighde ar leith agus tionscnaimh eile aonuaire atá deartha chun feabhas a
chur ar staid na hÉireann i leith an oideachais idirnáisiúnta.

Gníomh straitéiseach 8: In Éirinn neartófar na líonraí tionchair

• Leis na hinstitiúidí oideachais, agus iad ag obair le misin dioplómaitiúla na hÉireann agus le
hoifigí Fiontraíocht Éireann thar lear, éascófar gaolmhaireacht leanúnach an alumni
idirnáisiúnta le hÉirinn.

• Beidh na straitéisí alumni mar chuid den chur chuige níos leithne do dhiaspóra na hÉireann
agus do na líonraí tionchair.

Gníomh straitéiseach 9: Spreagfar an tsoghluaiseacht amach a dhéanfaidh
foireann agus scoláirí na hÉireann

• Leagfar síos spriocanna agus straitéisí ar leith don tsoghluaiseacht amach ag an leibhéal
institiúideach.

• Beidh an tsoghluaiseacht amach mar chuid de straitéis idirnáisiúnaithe na n-institiúidí ar an
iomlán agus, a mhéad is gá, mar chuid ionchais de na cláir oideachais.

• Beidh na cláir soghluaiseachta atá ann cheana féin ag leibhéal an AE (e.g. an clár Erasmus)
agus iad siúd a bhfuil forbairt á ndéanamh orthu don todhchaí mar chroílár na n-iarrachtaí
chun na tairbhí don tsoghluaiseacht amach a uasmhéadú.

Gníomh straitéiseach 10: Cuirfidh an comhoibriú Thuaidh-Theas agus
comhoibriú an AE le feidhmíocht oideachais idirnáisiúnta na hÉireann

• Breathnófar ar an bhféidearthacht atá ann do chomhoibriú Thuaidh/Theas comhthairbhiúil
sa réimse oideachais idirnáisiúnta.

• Beidh Éire rannpháirteach go gníomhach i bhforbairt straitéis ardoideachais idirnáisiúnta den
AE atá beartaithe, agus i bhforbairtí atá beartaithe maidir le cláir soghluaiseachta den AE, le
leasanna na hÉireann a uasmhéadú, i gcomhréir leis na beartais atá leagtha amach sa
straitéis seo.

Socruithe forfheidhmithe

Beidh an Grúpa Ardleibhéil freagrach as an gcur i bhfeidhm agus an dul chun cinn ina iomlán i dtreo
na gcuspóirí náisiúnta agus déanfar monatóireacht ar na spriocanna trí thuarascáil bhliantúil ar an
idirnáisiúnú a fhoilsiú. Beidh céimeanna i gceist leis an bhforfheidhmiú thar na tréimhse den straitéis
cúig bliana. Is é seo a leanas an clár ama táscach ó thaobh an tsoláthair i mbliain 1 leagtha amach.

Clár ama forfheidhmithe táscach: Bliain 1

Ráithe 3 (R3) 2010 Foilsiú na sonraí ar chóras nua um Inimirce Scoláirí ag an Roinn Dlí agus
Cirt, agus Athchóirithe Dlí.

R4 2010 Foilsiú an Bhille um Cháilíochtaí agus Dhearbhú Cáilíochta (Oideachas
agus Oiliúint).

Tús leis na díospóireachtaí ROS le tíortha comhpháirtíochta maidir le
socruithe scoláireachta déthaobhacha atá ann cheana féin a athchur

R1 2011 Tús le forfheidhmiú an chórais nua um Inimirce Scoláirí ag an Roinn Dlí
agus Cirt, agus Athchóirithe Dlí.

Branda nua Oideachas Éireann á thabhairt isteach ag Fiontraíocht
Éireann.

Comhaontú ar thíortha comhpháirtíochta tosaíochta agus spriocanna
víosa agus inimirce do 2011 ag an nGrúpa Oibre ar an bhforfheidhmiú
agus ar fhorbairt an mhargaidh/ rochtain a dhéanamh ar an margadh.

An tionscadal píolótach ar chomhoibriú breise le gníomhairí san India
faoi cheannas Fiontraíocht Éireann a chur i bhfeidhm.

Ciste Cur Chun Cinn Oideachais Idirnáisiúnta nua a chur i bhfeidhm ar
bhonn píolótach ag Fiontraíocht Éireann agus Fáilte Ireland.

R2 2011 Cruinniú an Ghrúpa Ardleibhéil ar an Oideachas Idirnáisiúnta.
Athbhreithniú ar dhul chun cinn an fhorfheidhmithe agus breithniú ar an
chlár ama fhorfheidhmithe don chuid eile de Bhliain 1 agus do Bhliain 2.

R3 2011 Foilsiú taighde ar thionchar an gheilleagair ar an oideachas idirnáisiúnta
déanta ar son an Ghrúpa Ardleibhéil ar an Oideachas Idirnáisiúnta

An chéad fhoilsiú de Idirnáisiúnú Oideachas na hÉireann: Tuarascáil
Bhliantúil ag Fiontraíocht Éireann.

Achtú ionchais an Bhille um Cháilíochtaí agus Dhearbhú Cáilíochta
(Oideachas agus Oiliúint) agus bunú Cáilíochtaí agus Dearbhú
Cáilíochta na hÉireann (CDCÉ).

Agus le bunú an CDCÉ, tús le Cód Cleachtais agus Marc Cáilíochta a
fhorbairt. Tá an sceideal forfheidhmithe le bheith faofa agus leagtha
amach ag Bord an CDCÉ.

An chéad suirbhé acmhainne agus cleachtadh fadbhreathnaitheachta ar
an bhforbairt earnála déanta ag an HEA.

Lainseáil scéimeanna nua scoláireachta náisiúnta ag an HEA agus
Fáilte Ireland.



CUID 1
RÉAMHRÁ AGUS COMHTHÉACS

1.1 RÉAMHRÁ: AN DEIS D’ÉIRINN
Mar thír bheag le geilleagar Eorpach atá oscailte, tá Éire ag brath go bunúsach ar an rannpháirtíocht
idirnáisiúnta. Tá ról ríthábhachtach ag córas oideachais idirnáisiúnaithe in Éirinn chun próifíl
idirnáisiúnta agus tarraingteacht na hÉireann a choinneáil trí oiliúint a chur ar an gcéad ghlúin eile de
cheannairí, fiontraithe, agus cinneadóirí inár dtíortha comhpháirtíochta, tríd an saineolas idirchultúrtha
a éilítear sa gheilleagar domhanda a thabhairt dár scoláirí féin, agus tríd an nasc díreach le hÉirinn a
fheabhsú do bhaill dár ndiaspóra domhanda a roghnaíonn chun teacht abhaile agus staidéar a
dhéanamh. Cuireann na caidrimh ilghnéitheacha a dhéantar le daoine agus le tíortha timpeall an
domhain go mór le híomhá dhomhanda na hÉireann agus an tuiscint ar Éirinn agus cuirtear leis an
gcarnadh caipitil, ní hamháin go heacnamaíoch, ach go polaitiúil, go sóisialta agus go cultúrtha.

Tá láidreachtaí uathúla ag Éirinn agus leis seo tá an fhéidearthacht ann buntáiste iomaíoch a bheith
aici le bheith mar lárionad i mbun an oideachais idirnáisiúnta. Is tír sinn atá beag, sábháilte agus
cairdiúil. Is ball den Aontas Eorpach sinn agus tá naisc fhairsinge dhomhanda againn trínár ndiaspóra.
Is tír sinn a labhraíonn Béarla le hoidhreacht chultúrtha uathúil. Tá stair fhada den rannpháirtíocht
idirnáisiúnta ag ár gcóras oideachais agus tá meas air ar fud an domhain. Leis an gCreatlach Náisiúnta
Cáilíochtaí (CNC) agus an Creat Eorpach um Cháilíochtaí (CEC) éascaítear aitheantas domhanda do
cháilíochtaí na hÉireann. Go achomair, tá an deis ann in Éirinn a bheith aitheanta agus rangaithe go
hidirnáisiúnta mar cheannaire domhanda agus oideachas idirnáisiúnta ardchaighdeáin á chur ar fáil.

Sa chomhthéacs sin, agus ag eascairt as an straitéis náisiúnta don athnuachan eacnamaíoch,
Geilleagar Cliste na hÉireann á Fhorbairt: Creatlach d’Athnuachan Eacnamaíoch inbhuanaithe,
bhunaigh an Rialtas Grúpa Ardleibhéil ar an Oideachas Idirnáisiúnta chun cur chuige náisiúnta i dtreo
an idirnáisiúnaithe a chomhordú agus chun straitéis a fhorbairt d’fheidhmíocht fheabhsaithe na
hÉireann sa réimse seo. Leis an nGrúpa Ardleibhéil tarraingítear le chéile na ranna Rialtais cuí agus
na gníomhaireachtaí Stáit le hionadaithe den earnáil ardoideachais agus d’earnáil an Bhéarla.

Sa straitéis cúig bliana seo leagtar amach an comhthéacs idirnáisiúnta ina ndéanfaidh Éire iarracht
feabhas a chur ar an suíomh ina bhfuil sí, ar na cuspóirí agus spriocanna náisiúnta, agus ar na
céimeanna atá de dhíth chun feidhmíocht na hÉireann a fheabhsú. Is é seo a leanas struchtúr na
tuarascála seo:

• Cuid 1 anseo déantar cur síos ar an gcomhthéacs ina ndéanfar iarracht dul chun cinn a
dhéanamh in Éirinn.

• Cuid 2 anseo leagtar amach comhfhís agus comhspriocanna.

• Cuid 3 anseo tá an deich ngníomh straitéiseacha atá de dhíth chun feabhas a chur ar
fheidhmíocht na hÉireann.

• Cuid 4 anseo leagtar amach an fráma ama agus na freagrachtaí don fhorfheidhmiú.

• Cuid 5 anseo tá iarscríbhinní na tuarascála.

1.2 AN COMHTHÉACS IDIRNÁISIÚNTA
Is rud suntasach é an iomaíocht atá ann agus scoláirí idirnáisiúnta éirimiúla á mealladh isteach agus
comhpháirtíochtaí comhthairbhiúla á bhforbairt le hinstitiúidí thar lear atá rangaithe agus a bhfuil meas
orthu sa domhan uile. Tháinig athruithe móra ar an gcomhthéacs domhanda ina ndéantar oideachas
idirnáisiúnta a sholáthar le blianta beaga anuas, i mbealaí ina mbeidh impleachtaí bunúsacha i gceist
don chur chuige a bheidh in Éirinn amach anseo.

1.2.1 Patrúin soghluaiseachta Scoláirí Idirnáisiúnta
Tá réigiúin bhunaidh na scoláirí i mballstáit an ECFE1 (fíor 1) aimsithe ag an ECFE. An grúpa is mó
scoláirí atá ag staidéar thar lear ná na scoláirí na hÁise, a dhéanann suas 47% go garbh de na scoláirí
idirnáisiúnta i dtíortha ECFE. I ndiaidh Ghrúpa na hÁise tá an Eoraip (25%), An Afraic (11%), Meiriceá
Theas (5%), agus Meiriceá Thuaidh (4%).

Fíor 1:Bunús scoláirí idirnáisiúnta i dtíortha ECFE

An Eoraip
(nach cuid den AE iad) 

8%

Meiriceá Theas
5%

An Afraic
11%

Eile
9%

An tSín
(Hong Cong san áireamh)

17%

An India
6%

An Mhalaeisia
4%

An Chóiré
4%

An tSeapáin
2%

Tíortha eile san Áise
15%

An Rúis
1%

AE
17%

Meiriceá Thuaidh
4%

Na tíortha móra nach tíortha ECFE iad atá ag cur scoláirí chuig ballstáit ECFE ná an tSín, An India, An
Mhalaeisia, Maracó, agus Cónaidhm na Rúise. Chomh maith leis sin tagann líon suntasach de scoláirí
na hÁise atá ag staidéar thar lear ón Indinéis, ón Iaráin, ón bPacastáin, ó Shingeapór, ón Téalainn,
agus ó Vítneam. Na tíortha ECFE a chuireann an líon is mó scoláirí chuig ballstáit ECFE eile ná An
Fhrainc, An Ghearmáin, An tSeapáin, an Chóiré, Ceanada, agus SAM.

1.2.2 Meastacháin an fháis domhanda
I lár na 2000idí measadh gur ‘‘feiniméan’’ a bhí san fhás domhanda a tháinig ar an éileamh a bhí ann
don oideachas idirnáisiúnta.2 Rinne tuarascáil 2004 de Chomhairle na Breataine atá luaite go minic
réamh-mheas go mbeadh méadú ar líon na scoláirí idirnáisiúnta ó 2.5 go 5.8 milliún faoi 2020.3 Le linn
an ama seo, bhí leathnú bliantúil 20% go neasach i líon na scoláirí idirnáisiúnta in Éirinn,4 cé go raibh
sé ar bhonn níos ísle ná tíortha eile. Mhéadaigh líon na scoláirí idirnáisiúnta a bhí ag staidéar in
institiúidí ardoideachais na hÉireann faoi 135% idir 2001 agus 2010 — ó 11,000 go neasach go 26,000.

Ach, le blianta beaga anuas, tá athmheasúnú á dhéanamh ag líon mór tíortha ar inbhuanaitheacht na
réamhaisnéisí fáis soirbhe go dtí 2020. Cé go mbeidh fás ann, is cosúil go dtarlóidh sé ag ráta níos
moille. In athbhreithniú a choimisiúnaigh Rialtas na Ríochta Aontaithe le déanaí nótáladh go raibh
réamh-mheastacháin 2020 Chomhairle na Breataine a cuireadh ar fáil in 2004 ‘‘gan a bheith sochreidte
a thuilleadh,’’5 agus aimsíodh go raibh siad bunaithe go bunúsach ar réamh-mheastacháin
déimeagrafacha ar aimsíodh a raibh fíorbheagán comhghaoil leo agus leis an bhfás i líon na scoláirí
idirnáisiúnta. Ina theannta sin, tharla an tréimhse fáis mhear le linn ‘‘forleathnú neamhghnách de
thrádáil domhanda i gcoitinne, agus timpeallacht airgeadais fíor-neamhurchóideach i gcomórtas le
rudaí eile, agus ní féidir brath ar cheachtar díobh seo sa todhchaí.’’ In athbhreithniú a rinne Rialtas na
hAstráile le déanaí ar an ardoideachas ceistíodh freisin ‘‘inmharthanacht agus inbhuanaitheacht’’ an
fháis leanúnaigh i líon na scoláirí idirnáisiúnta.

Is léir freisin gur bhain spreagthacht de chuid de na scoláirí idirnáisiúnta a thaistealaíonn thar lear níos
mó le rochtain ar mhargadh an tsaothair a áirithiú ná le rochtain a dhéanamh ar dheiseanna
oideachais. Is cúram é seo a bhfuiltear ag tabhairt faoi in Éirinn agus in áiteanna eile trí bheartais
víosa agus inimirce, a mbeidh tionchar cinnte aige ar an líon atá ag taisteal thar lear chun staidéar
a dhéanamh.

1.2.3 Méadú ar an iomaíocht domhanda
Cé nach léir na leibhéil dóchúla den fhás agus éileamh amach anseo, is é atá soiléir ná go bhfuil
méadú ag teacht ar an iomaíocht do scoláirí idirnáisiúnta agus go bhfuil éagsúlú suntasach ann anois
ina bhfuil níos mó ná na hionaid traidisiúnta i gceist. Go dtí le déanaí a bheag nó a mhór, thaistil 90%
de na scoláirí idirnáisiúnta chuig tíortha ECFE, agus rinne 46% staidéar sna chéad chúig cheann
scríbe is mó ina labhraítear Béarla.6

Tá lı́on tı́ortha nach labhraı́tear Béarla iontu ar éirigh leo ardoideachas a chur ar fáil anois trı́ mheán an
Bhéarla. Ach, an fhorbairt is mó a cheaptar a bheith ann ná an claonadh atá ann anois go dtéann na
scoláirı́ idirnáisiúnta chun staidéar a dhéanamh nı́os gaire don bhaile toisc go bhfuil roghanna nı́os
tarraingtı́ ar fáil ina réigiúin féin. Tá tı́ortha cosúil leis an tSeapáin ag iarraidh cur go mór leis an idirnáisiúnú
dá gcórais oideachais, agus tá tı́ortha a chuir lı́on mór scoláirı́ thar lear de nós, cosúil leis an tSı́n agus
an Mhalaeisia, ag iarraidh scoláirı́ idirnáisiúnta a mhealladh isteach. Cuirtear leis an tacaı́ocht seo trı́ fhás
an tsoláthair taobh amuigh den dlı́nse, lena n-áirı́tear forbairt na gcampas brainse ag na hinstitiúidı́
ardoideachais as tı́ortha ina labhraı́tear Béarla, an Áise agus an Meánoirthear go háirithe.

1.2.4 Na tosca a bhfuil tionchar acu ar fhorbairt earnáil an Bhéarla
In Éirinn, cé go mbeidh buntáiste dúchasach láidir ann i gcónaí in earnáil an Bhéarla, tá treochtaí
fadtréimhseacha atá ag teacht chun cinn ina mbeidh forbairt straitéiseach agus athrú de dhíth ionas
go mbeidh Éire in ann tairbhe a bhaint as na deiseanna nua i margadh atá ag athrú. I dTuarascáil ag
a bhfuil tionchar de 20067 de Chomhairle na Breataine leagadh béim ar roinnt de na saincheisteanna
seo atá ag teacht chun cinn, lena n-áirítear an iomaíocht a mhéadú do chinn scríbe ina bhfuil cainteoirí
dúchais agus an teanga í féin ag éirí níos forleithne agus í á múineadh i seomraí ranga ar fud an
domhain agus an meath fadtréimhseach sa bhonn traidisiúnta d’earnáil an Bhéarla (foghlaimeoirí
Béarla ar déagóirí agus daoine óga iad). Le haghaidh na cúrsaí gearrthréimhseacha beidh gá le
forbairt leanúnach a dhéanamh ar chúrsaí a sholáthar atá tarraingteach agus dlúthnaisc acu leis an
turasóireacht. Beidh i bhfad níos mó comhoibriú de dhíth freisin leis an earnáil ardoideachais agus
béim níos mó ar oiliúint múinteoirí.

Is fiú a nótáil freisin go mbraitheann iomaíochas earnáil an Bhéarla go háirithe ar na rátaí malairte
airgeadra.

1.2.5 Roghanna scoláirí níos sofaisticiúla
Agus méadú ag teacht ar an iomaíocht domhanda, tá na roghanna staidéir do na scoláirí idirnáisiúnta
ag éirí níos sofaisticiúla. Ní haon iontas é, i gcomhthéacs na timpeallachta eacnamaíocha domhanda
atá deacair le dífhostaíocht iarchéime ard i líon mór tíortha sallchuir, go bhfuil scoláirí ag díriú níos mó
ar roghanna oideachais a dhéanamh a chuireann luach leis na gairmeacha a bheidh acu amach
anseo. Tá aird á díriú acu freisin ar thaithí an scoláire agus ar leibhéal na seirbhísí tacaíochta do
scoláirí in institiúidí.

1.2.6 Beartais na rialtas eachtracha agus na ngníomhaireachtaí urraíochta
De bharr thábhacht líon beag na dtíortha móra sallchuir (féach ar fhíor 1), beidh tionchar mór ag
beartais na rialtas agus na ngníomhaireachtaí urraíochta sna tíortha seo ar threo an oideachais
idirnáisiúnta don chéad deich mbliana eile.

Tá cláir forbartha acmhainne mhóra curtha i bhfeidhm i dtíortha éagsúla, go háirithe san Áise agus sa
Mheánoirthear (mar shampla, in oideachas agus oiliúint gairme, míochaine agus an Bhéarla) a
chuirfidh deiseanna suntasacha ar fáil d’earcaíocht scoláirí thar tréimhse a cheaptar a bheidh idir
deich agus cúig bliana déag. Ag an am céanna, is léir go bhfuil na cláir seo ag díriú ar dhóthain
acmhainne intíre a fhorbairt lena chinntiú nach gá líon mór den fhoireann ná de na scoláirí a chur thar
lear amach anseo. Beidh gá le caidrimh straitéiseacha a fhorbairt leis na tíortha seo a bheidh bunaithe
ar níos mó ná earcaíocht scoláirí le go mbeidh inbhuanaitheacht ann thar na tréimhse tosaigh den
tsoghluaiseacht amach a bheidh ard.

Is léir go bhfuil an rud céanna ar bun i dtíortha sallchuir móra eile, atá ag iarraidh líon na scoláirí atá
ag staidéir i gcláir lánaimseartha thar lear a laghdú agus comhpháirtíochtaí dhá bhealach atá níos
straitéisí a fhorbairt ina ionad, lena n-áirítear comhchéimeanna.

Is saincheist thábhachtach í an t-imeascadh cultúrtha freisin do líon mór rialtas agus gníomhaireachtaí
urraíochta. Is rí-léir go bhfuil na tíortha a thugann maoiniú do scoláireachtaí thar lear ag iarraidh go
mbeidh taithí idirnáisiúnta ag a scoláirí agus imeascadh leis an bpobal scoláire intíre agus
idirnáisiúnta. Tá tuairiscí ann go bhfuil scoláirí á n-atreorú ag tíortha éagsúla ó óstaigh thraidisiúnta
áirithe toisc go bhfuil an iomarca grúpaí móra dá scoláirí ann agus nach bhfuil dóthain lánpháirtíochta
ann leis an daonra intíre. Is deis mhór í seo d’Éirinn ach is dúshlán é chomh maith lena chinntiú nach
dtarlaíonn botúin arís anseo.

Fiú mura bhfuil scoláirí á maoiniú ag a rialtais dúchais, tá ríthábhacht le comhairle agus tacaíocht a
fháil óna n-údaráis náisiúnta. Tá sé ag éirí níos soiléire go bhfuil a scoláirí á ngríosú ag rialtais thar
lear le bheith níos cúramaí agus roghanna staidéir á ndéanamh acu. Is é is dóichí ná go nglacfaidh
tíortha áirithe le critéir níos láidre sula moltar institiúidí do scoláirí, lena n-áirítear, mar shampla, cé
chomh fada is atá na hinstitiúidí bunaithe, seasamh na bhforas bronnta, leibhéal na seirbhísí tacaíochta
do scoláirí, agus na ranguithe idirnáisiúnta (is cuma faoina bhfírinneacht, modheolaíocht, nó a bhfóntas
iarbhír). Mar thoradh air seo d’fhéadfaí líon agus raon na n-institiúidí a gcuirfear na scoláirí chucu a
bheith laghdaithe.



CUID 2
AN FHÍS AGUS NA SPRIOCANNA                                                                                     

2.1 COMHFHÍS D’ÉIRINN MAR CHEANNAIRE DOMHANDA SAN
OIDEACHAS IDIRNÁISIÚNTA ARDCHAIGHDEÁIN

2.1.1 Infheistiú á dhéanamh i gcaidrimh dhomhanda: Croílár chur chuige
náisiúnta na hÉireann

An dearcadh atá ag an nGrúpa ná, ó thaobh peirspictíochta náisiúnta de, an réasúnaíocht is láidre
atá ann don idirnáisiúnú ná infheistiú a dhéanamh i gcaidrimh dhomhanda amach anseo, le scoláirí
ar cuireadh oiliúint orthu in Éirinn mar thathantóirí dúinn thar lear, le hinstitiúidí oideachais a bheidh
mar chomhpháirtithe taighde agus teagaisc sa todhchaí, agus leis na tíortha a bheidh mar na chéad
chomhpháirtithe trádála agus gnó eile d’Éirinn.

Leis an idirnáisiúnú cuirtear bealaí ar fáil chun feabhas a chur ar cháilíocht na foghlama, an teagaisc
agus an taighde in Éirinn. Déantar ár seomraí ranga agus campais a shaibhriú agus tá sé mar thairbhe
do na scoláirí uile trí eispéiris agus peirspictíochtaí tábhachtacha idirnáisiúnta agus idirchultúrtha a
chur ar fáil dóibh agus trí chur leis na leibhéil gnóthachtála agus cumais oideachais a d’fhéadfadh a
bheith acu. Spreagtar an malartú cultúrtha agus neartú na gcaidreamh le comhpháirtithe thar lear dá
bharr, tugtar cabhair do thíortha agus institiúidí lena gcaipitil acmhainne agus daonna a fhorbairt i
mbealaí nach mbeadh ar fáil go hintíre, agus déantar rannchuidiú suntasach eacnamaíoch.

In Geilleagar Cliste na hÉireann á Fhorbairt: Creatlach d’Athnuachan Eacnamaíoch inbhuanaithe
aithníodh an fhéidearthacht a bhí ann go gcuirfeadh na seirbhísí oideachais idirnáisiúnta go mór le
téarnamh geilleagrach. Tarlaíonn seo go díreach trí na honnmhairí seirbhísí, a ghineann tuillimh agus
fostaíocht in Éirinn. Baineann sé go hindíreach freisin le ról an idirnáisiúnaithe agus tacaíocht á tabhairt
d’uaillmhian fhorleathan na hÉireann le bheith ina mol domhanda nuálaíochta, mar chuid den straitéis
ionas go mbeidh Éire mar áit tharraingteach chun tabhairt faoi thaighde agus chun an taighde a
thráchtálú.

2.1.2 An t-idirnáisiúnú mar phróiseas fadtéarmach inbhuanaithe
Beidh gá leis an idirnáisiúnú a fhorbairt mar phróiseas fadtréimhseach agus inbhuanaithe, le go
mbeidh rath ar Éirinn, bunaithe ar rannpháirtíocht ardchaighdeáin agus cothrom le comhpháirtithe
idirnáisiúnta. Cé go bhféadfaí gnóthachain gearrthréimhseacha a bhaint amach trí líon na scoláirí
idirnáisiúnta a uasmhéadú go sciobtha, d’fhéadfadh cur chuige den sórt sin dochar a dhéanamh don
chlú atá orainn i leith cáilíochta.

Níor chóir d’Éirinn díriú ar an ‘‘mórmhargadh’’ ach ba chóir di ‘‘nideog’’ d’oideachas ardchaighdeáin
a chur ar fáil ina ionad, in éineacht le himeascadh láidir leis na scoláirí intíre, ina gcuirfear taithí thar
na bearta ar fáil do scoláirí a chuirfidh luach suntasach leis na gairmeacha a bheidh acu amach
anseo. Go fadtréimhseach, déanfar breithiúnas ar an rath ó thaobh iad siúd ar cuireadh oiliúint orthu
seachas ar an líon ar cuireadh oiliúint orthu.

Is é atá i gceist leis an gcineál cur chuige fadtréimhseach agus cothrom atá de dhíth ná níos mó
soghluaiseachta amach agus taithí idirnáisiúnta a éascú do bhaill foirne agus scoláirí na hÉireann,
naisc chomhoibríocha institiúideacha agus taighde le comhpháirtithe idirnáisiúnta a leathnú amach
agus a threisiú, na curaclaim a idirnáisiúnú, tuilleadh forbartha a dhéanamh ar rannpháirtíocht na
hÉireann san oideachas trasnáisiúnta (lena n-áirítear cláir acadúla na hÉireann a sholáthar thar lear
agus institiúidí an bhfuil ceangal acu le hÉirinn a bhunú taobh amuigh d’Éirinn), agus leanúint ar
aghaidh le bheith rannpháirteach i dtionscnaimh iltaobhacha ar nós próiseas Bologna.

Ní mór d’Éirinn a bheith freagrúil do na hábhair is cúram dár gcomhpháirtithe idirnáisiúnta, ag an
leibhéal náisiúnta agus idirnáisiúnta, go háirithe nuair atá maoiniú á thabhairt ag rialtais eile
d’oideachas agus oiliúint a náisiúnach in institiúidí na hÉireann.

D’aithin oideoirí agus taighdeoirí na hÉireann an tábhacht le forbairt acmhainne i dtíortha i mbéal
forbartha, go háirithe i dtíortha tosaíochta Chúnamh Éireann, agus ní mór d’fhorbairtí amach anseo
san idirnáisiúnú a bheith i gcomhréir le beartas eachtrach na hÉireann agus a clár forbartha thar lear,
agus is comhlánú orthu. Leis na naisc shubstaintiúla atá déanta againn cheana féin le tíortha i mbéal
forbartha, táimid sa suíomh ina mbeidh ról tábhachtach againn chun acmhainn áiseanna taighde agus
oideachais a fhorbairt, atá, mar thoradh air seo, tábhachtach don fhorbairt eolaíochta agus d’fhás na
sochaí sibhialta sna tíortha sin. Tá gníomhaíochtaí den sórt sin i gcomhréir le cur chuige na hÉireann
i gcoitinne i dtreo saincheisteanna forbartha agus léiríonn siad infheistiú i gcaidrimh amach anseo.

2.1.3 Riachtanais ár scoláirı́ á gcur i gcroı́lár na n-ábhar is mó is cúram dúinn
Is cúram lárnach dúinn leasanna oideachais na scoláirí idirnáisiúnta, a gcuid sábháilteachta agus
slándála, a n-imeascadh isteach le cuallacht na mac léinn níos leithne agus a gcuid taithí in Éirinn. Tá
gá le beartais agus straitéisí lena chinntiú go mbíonn taithí dearfach ag na scoláirí ag gach céim, ón
uair a dhéanann siad iarratas go dtí go mbaineann siad an chéim amach agus níos faide ná sin. Beidh
gá leis an dul chun cinn chun an méadú i sásamh na scoláirí a thomhas.

Cuid lárnach dár straitéis ná a thaispeáint gur fiú an éirim dhomhanda d’Éirinn, lena n-áirı́tear trı́ bheartais
inimirce, ina mbeidh céimithe in ann fanacht in Éirinn ar feadh tréimhse chun obair a fháil nó chun
smaoineamh do ghnó a fhorbairt. Dı́reoidh Éire ar scoláirı́ idirnáisiúnta atá meallta lenár láidreachtaı́
sa nuálaı́ocht, cruthaitheacht agus sa chomhoibriú. Leis seo cuimsı́tear raon iomlán na ndisciplı́nı́, na
ngairmeacha ionchais, agus na n-ardmhianta. Is é atá i gceist againn le ceannairı́ ná ceannairı́ smaointe
chomh maith le polaiteoirı́ ionchais agus Prı́omhfheidhmeannaigh. Tá fiontraithe sóisialta de dhı́th orainn
chomh maith leo siúd atá inspreagtha le réasúnaı́ocht gheilleagrach amháin. Beidh an tábhacht chéanna
le healaı́ontóirı́ agus ceoltóirı́ agus a bheidh ag feidhmeannaigh cuideachta le naisc a chruthú d’Éirinn.
Agus sinn ag tógáil ar thraidisiún láidir na hÉireann sa réimse leis an gcomhoibriú a fhorbairt, tá daoine
de dhı́th orainn atá tiomanta chun difear a dhéanamh sa domhan.

Tá ríthábhacht leis an gcothromas idir freastal a dhéanamh ar an éileamh intíre atá ag méadú agus
líon níos mó scoláirí idirnáisiúnta a mhealladh isteach do rath agus cáilíocht thaithí oideachais na
scoláirí idirnáisiúnta, agus tá sé mar chuid den chomhthéacs iomlán chun bainistiú a dhéanamh ar
spriocanna iomaíocha na cáilíochta, na cainníochta agus an mhaoinithe agus an córas á fhorbairt. Ní
chuirfidh earcaíocht na scoláirí idirnáisiúnta isteach ar sholáthar na n-áiteanna atá maoinithe ag an
Rialtas do scoláirí intíre, agus leanfaidh na hinstitiúidí ag déanamh iarrachta chun tabhairt faoin
dúshlán ón lucht fágála scoile agus foghlaimeoirí neamhthraidisiúnta. B’fhéidir go mbeidh ar na
hinstitiúidí d’ioncam idirnáisiúnta tuilleadh athinfheistithe a dhéanamh le taithí den scoth do na scoláirí
uile a chinntiú, an brú atá méadaithe ar na hacmhainní á chur san áireamh chomh maith leis na
castachtaí breise de champas idirnáisiúnaithe. Beidh ar na soláthraithe fiosrú a dhéanamh ar an
mbealach ina bhféadfaí maoiniú na dtacaíochtaí breise seo a bhaint amach, i gcomhthéacs na
saincheisteanna acmhainní iomlána atá i ndán don earnáil.

2.1.4 Cur chuige comhoibríoch
Tá Éire tiomanta do chur chuige comhoibríoch i dtreo an idirnáisiúnaithe. Ní bhainfear leas iomlán as
an acmhainneacht le gníomhaíocht an Rialtais, na ngníomhaireachtaí Stáit agus páirtithe leasmhara
eile, ach amháin trí chomhfhís atá ann chun oideachas na hÉireann a idirnáisiúnú, a chur i bhfeidhm.

San áireamh anseo tá comhordú na gcur chuigí náisiúnta i dtíortha atá tábhachtach go straitéiseach,
forbairt comhthionscnamh in Éirinn agus thar lear, agus cur chuige comhoibríoch i dtreo na brandála
agus na margaíochta. Tá féidearthacht shuntasach ann freisin do chomhoibriú Thuaidh-Theas ar oileán
na hÉireann.

Tá ríthábhacht leis an ngné Eorpach do chóras oideachais na hÉireann, agus bhain Éire tairbhe go
mór as an rannpháirtíocht i gcláir AE, ar nós Erasmus, faoin gClár Foghlama ar Feadh an tSaoil 2007-
13 agus na cinn a tháinig roimhe sin. Leanfaidh Éire ag glacadh páirte go gníomhach sna cláir
oideachais laistigh den AE agus cuirfidh sí le forbairt straitéis nua ardoideachais idirnáisiúnta an AE
atá beartaithe, a dhéanfaidh an Coimisiún a fhorbairt le comhoibriú ó bhallstáit an AE.8

2.1.5 An fhéidearthacht atá ann d’idirnáisiúnú na hearnála breisoideachais
príobháidí

Go dtí seo bhreathnaigh Éire ar an earnáil ardoideachais agus ar earnáil an Bhéarla mar na gnéithe
straitéiseacha dá soláthar oideachais idirnáisiúnta, agus tugann gníomhaireachtaí Stáit tacaíocht do
na hearnálacha seo agus cuireann siad chun cinn iad ag an leibhéal idirnáisiúnta.

Níor tharla an rud céanna leis an earnáil breisoideachais9 chun í a chur chun cinn. Mar sin féin, bhí
naoi míle scoláire go neasach nach den LEE iad a bhí ag staidéar in institiúidí breisoideachais in
2009.10 D’fhógair an Roinn Dlí agus Cirt agus Athchóirithe Dlí go bhfuil sé beartaithe aige deireadh a
chur de réir a chéile le hincháilitheacht scoláirí nach den LEE iad staidéar a dhéanamh in Éirinn ar
chúrsaí faoi leibhéal 5 ar an gCreatlach Náisiúnta Cáilíochtaí.

De bharr líon teoranta na n-áiteanna Iar-Ardteistiméireachta (PLC) atá ar fáil, agus an gá atá ann lena
chinntiú go bhfuil spriocghrúpaí intíre in ann rochtain a dhéanamh ar na háiteanna seo, ní cheaptar gur
chóir soláthraithe na hearnála poiblí den bhreisoideachas a chur chun cinn mar earnáil idirnáisiúnta
straitéiseach sa mheántéarma.

Sa chomhthéacs seo, measann an Grúpa go bhfuil féidearthacht ann don earnáil bhreisoideachais
phríobháidigh le gníomhú mar bhealach chuig an ardoideachas do scoláirí idirnáisiúnta, agus ba chóir
don earnáil iniúchadh a dhéanamh ar na féidearthachtaí atá ann chun obair a dhéanamh leis na
hinstitiúidí ardoideachais ina leith seo.

Tar éis tréimhse oiriúnaí d’fheidhmiú an chórais inimirce nua (féach ar chuid 3.4 thíos), déanfar
athiniúchadh ar an bhféidearthacht atá ann le go mbeidh an breisoideachas mar chuid de sholáthar
idirnáisiúnta na hÉireann, go háirithe i leith na gclár cosáin.

2.2 NA CUSPÓIRÍ AGUS SPRIOCANNA IDIRNÁISIÚNAITHE

2.2.1 Cuspóirí agus prionsabail
Molann an Grúpa é seo a leanas mar príomhchuspóir na straitéise seo:

‘‘Aithneofar Éire agus déanfar í a rangú go hidirnáisiúnta mar cheannaire domhanda agus
oideachas idirnáisiúnta ardchaighdeáin á chur ar fáil aici trí thaithí uathúil agus luach
fadtréimhseach a chur ar fáil do scoláirí.’’

Déanfar é seo a bhaint amach i gcomhréir leis na prionsabail seo a leanas:

• Déanfar forbairt ar an idirnáisiúnú mar phróiseas fadtréimhseach agus inbhuanaithe,
bunaithe ar rannpháirtíocht ardchaighdeáin agus chothromaithe le comhpháirtithe
idirnáisiúnta.

• Beidh riachtanais agus leasanna na bhfoghlaimeoirí i gcroílár an phróisis idirnáisiúnaithe.

• Beidh feabhsú fheidhmíocht na hÉireann bunaithe ar iarracht chomhoibríoch, forbairt branda
náisiúnta comhroinnte san áireamh.

• Beidh treoshuíomh idirnáisiúnta ag institiúidí na hÉireann agus beidh siad iomaíoch ar fud
an domhain.

• Beidh beartais agus gníomhaíochtaí an Stáit comhsheasmhach agus tacúil, agus beidh an
fás bunaithe ar spriocanna atá comhaontaithe agus ar na hinstitiúidí uile ag cloí leis an
mbeartas náisiúnta agus le córas rialála an Stáit.

2.2.2 Cúlra
Tá 12% de dhaonra na scoláirí san earnáil ollscoile agus 5% san earnáil Institiúide Teicneolaíochta
déanta suas de scoláirí idirnáisiúnta.11 Níl aon fhigiúirí comhsheasmhacha ar fáil don earnáil
ardoideachais phríobháidigh, ach an tuiscint atá ag an nGrúpa ná gur 12% go neasach atá sa sciar
sna coláistí móra príobháideacha.

I dTuarascáil an Ghrúpa Oibre Idir-rannaigh ar Idirnáisiúnú Seirbhísí Oideachais na hÉireann (2004)
moladh go mbeadh 12-15% de scoláirí idirnáisiúnta sna hinstitiúidí ardoideachais mar sprioc
meántéarmach fheiliúnach.

Measann an Grúpa gur sprioc náisiúnta meántéarmach bailí go fóill é meánsciar náisiúnta de 15% de
scoláirí idirnáisiúnta lánaimseartha atá le sroichint sa tréimhse idir anois agus 2020. Tá an figiúr seo i
gcomhréir leis an seasamh atá ag líon mór de na príomhthíortha den ECFE12 sa réimse seo agus tá
sé go mór os cionn an mheán an ECFE de 6.8% go neasach.13

Cé gur cheann scríbe mór é Éire d’oiliúint an Bhéarla go fóill, laghdaigh líon na scoláirí Béarla in Éirinn
go mór le blianta beaga anuas ó 120,000 go neasach in 2007 go 96,000 in 2009.14 Cúis mhór an
laghdaithe seo ná an luaineacht airgeadra.

2.2.3 Sainmhíniú ar na scoláirí idirnáisiúnta
Chun críocha na straitéise seo, tugtar sainmhíniú ginearálta do scoláirí idirnáisiúnta mar scoláirí atá
ina gcónaí de ghnáth taobh amuigh den dlínse a tháinig go hÉirinn go speisialta chun tabhairt faoi
chlár oideachais.

Ceaptar go dtiocfaidh an-chuid den fhás i líon na scoláirí idirnáisiúnta ó rannpháirtíocht mhéadaithe
na scoláirí nach den LEE iad. Ach, beidh cur chuige cothromaithe de dhíth ar na hinstitiúidí chun a
chinntiú go mbeidh tús áite go fóill ag na caidrimh le comhpháirtithe den AE, agus le gníomhaíochtaí
den AE ar nós an chláir Erasmus, agus go mbeidh siad mar thosaíocht, go háirithe i gcomhthéacs an
chur chuige uaillmhianaigh chun na deiseanna soghluaiseachta a mhéadú do scoláirí, atá
comhaontaithe ag na ballstáit AE uile i gcomhthéacs straitéis nua 2020 an AE15, a tháinig in áit Straitéis
Liospóin don fhás agus don fhostaíocht a lainseáladh in 2000.

2.2.4 Na heochairchuspóirí agus na heochairspriocanna
Is iad seo a leanas na heochairchuspóirí agus na heochairspriocanna don idirnáisiúnú faoi 2015:

• méadófar líon iomlán na scoláirí idirnáisiúnta (scoláirí lánaimseartha, páirtaimseartha agus
malairte ina measc) sna hinstitiúidí ardoideachais go 38,000, ardú níos mó ná 12,000 nó
50% den líon reatha atá ann faoi láthair

• méadófar líon iomlán na scoláirí idirnáisiúnta lánaimseartha atá san ardoideachas go 25,500,
ardú 8,500 nó 50% den líon reatha atá ann faoi láthair (comhfhreagraíonn sé seo le méadú
i líon náisiúnta na scoláirí náisiúnta dá leithéid ó 10% go 13% go neasach)

• méadófar líon na scoláirí idirnáisiúnta atá ag tabhairt faoi ardtaighde ó 10% go 15%, a
ionannóidh 3,800 scoláire (níos airde ná an figiúr atá ann faoi láthair de 8% de PhDanna
agus 2% de scoláirí máistreachta taighde, 2,600 san iomlán)

• méadófar líon na scoláirí idirnáisiúnta atá ag tabhairt faoi chláir iarchéime mhúinte ó 13% go
20%, a ionannóidh 5,100 scoláire

• méadófar líon na scoláirí malairte agus na scoláirí thar lear dá mbliain shóisearach ó
lasmuigh den LEE go 6,000, ón leibhéal atá ann faoi láthair de 3,600 go neasach

• déanfar iniúchadh ar na hearnálacha inar tháinig laghdú ar an éileamh intíre agus ina bhfuil
féidearthacht ann do spriocanna níos uaillmhianaí — déanfar iniúchadh orthu seo mar chuid
den athbhreithniú iomlán ar an bhforbairt acmhainne agus earnála.

• méadófar líon na scoláirí Bhéarla faoi 25% go 120,00016

• déanfar an soláthar in earnáil an Bhéarla a éagsúlú go mór le tuilleadh clár cosáin
ardoideachais, cúrsaí oiliúna múinteoirí, soláthar trasnáisiúnta níos fearr, agus tuilleadh
comhoibrithe leis an earnáil turasóireachta i gcoitinne, a chur san áireamh

• méadófar tionchar eacnamaíoch an oideachais idirnáisiúnta faoi €300 milliún, go €1.2 billiún
go neasach ar an iomlán

• méadófar an fhostaíocht díreach in earnáil an Bhéarla faoi 25%, go 1,250 post lánaimseartha

• méadófar líon na scoláirí atá ag tabhairt faoi chláir oideachas na hÉireann taobh amuigh den
dlínse faoi 50% go 4,500

• méadófar soghluaiseacht amach na mball foirne agus na scoláirí atá lonnaithe in Éirinn
d’fhonn dul chun cinn suntasach a dhéanamh chun spriocanna Bologna agus an AE17 a
bhaint amach ina leith seo

• na caidrimh institiúideacha a neartú le tíortha comhpháirtíochta tosaíochta ionas go mbeidh
comhoibriú níos fearr sa tsoghluaiseacht, taighde agus teagasc

2.2.5 Tionchair eacnamaíocha agus fostaíochta an oideachais idirnáisiúnta
á gcothú

An tionchar geilleagrach iomlán

Go hidirnáisiúnta is seirbhís trádáilte thábhachtach í an t-oideachas idirnáisiúnta agus is earnáil
thábhachtach i gcaidrimh trádála na hÉireann í. Faoi láthair tionchar iomlán eacnamaíoch na scoláirí
idirnáisiúnta in Éirinn is ea €900 milliún go neasach.

Meastar gurb é an tionchar iomlán díreach eacnamaíoch (i.e. táillí teagaisc agus costais mhaireachtála
ach gan na hiolraitheoirí eacnamaíocha) ná €682 milliún,18 lena n-áirítear €428 milliún san earnáil
ardoideachais agus €254 milliún in earnáil an Bhéarla.

Ba chóir go mbeadh tuairim is €1.2 billiún ar an iomlán mar an sprioc eacnamaíoch bunaithe ar an
straitéis seo a chur i bhfeidhm ina hiomlán (go díreach agus go hindíreach) faoi 2015, ina gcuimsítear
sprioc tionchair dhírigh de €900 milliún.

Fostaíocht dhíreach agus indíreach

Tacaíonn an t-oideachas idirnáisiúnta le fostaíocht in Éirinn, go díreach (poist a fhaigheann tacaíocht
ón ioncam teagaisc) agus go hindíreach (trí airgead a chaitheamh sa gheilleagar). Is foinse
thábhachtach ioncaim iad na ranníocaíochtaí arigeadais do theaghlaigh óstaigh do na teaghlaigh atá
i gceist.

De bharr nádúr earnáil an Bhéarla, atá ag brath go hiomlán a bheag nó a mhór ar ioncam idirnáisiúnta,
tá sé éasca go leor measúnú a dhéanamh ar leibhéal na fostaíochta dírí, ina bhfuil 3,800 post
lánaimseartha agus páirtaimseartha le linn an bhuaicshéasúir agus 1,000 post lánaimseartha. An
aidhm a bheidh ann ná na leibhéil fostaíochta dírí a athshlánú go dtí na leibhéil 2008 faoi 2015.19 Is é
a bheadh i gceist leis seo ná méadú 25% san fhostaíocht díreach lánaimseartha, go sprioc de 1,250.
Le linn na mbuaic-amanna ba chóir go mbeadh 4,000 post lánaimseartha agus páirtaimseartha i
gceist sa sprioc.

Tá sé i bhfad níos deacra measúnú a dhéanamh ar an staid ina bhfuil an t-ardoideachas, toisc go
mbraitheann na hinstitiúidí ar éagsúlacht níos mó de shruthanna ioncaim, lena n-áirítear maoiniú ón
Státchiste san earnáil phoiblí.

Níl aon mhodheolaíocht chomhaontaithe ann chun measúnú a dhéanamh ar an bhfostaíocht indíreach
a fhaigheann tacaíocht ó chaiteachas na scoláirí idirnáisiúnta nó atá cruthaithe aige, cé go bhfuil
múnlaí ginearálta ann chun an fhostaíocht díreach, indíreach agus spreagtha a ríomh leis na
hearnálacha éagsúla. I meastachán simplí (a d’fhéadfadh a bheith coimeádach) den fhostaíocht
indíreach a cuireadh ar fáil don Ghrúpa tugtar le tuiscint go gcruthaítear 13 phost do gach 100 scoláire
idirnáisiúnta in Éirinn, a thabharfadh léiriú coimeádach d’fhostaíocht indíreach de 2,300 go neasach
a fhaigheann tacaíocht ó na scoláirí idirnáisiúnta san ardoideachas in Éirinn.

Rochtain á déanamh ar mhargadh an tsaothair ag scoláirí nach den LEE iad

Is fiú a nótáil freisin, faoi bheartas reatha an Rialtais, go bhfuil cead ag na scoláirí nach den LEE iad
a chomhlíonann critéir áirithe rochtain a dhéanamh ar mhargadh an tsaothair, faoi choinníollacha
teoranta. Tá bunús leis seo toisc go bhfuil tíortha iomaitheora ann a fheidhmíonn córais comhchosúla
agus dá mbainfí an lamháltas oibre bheadh impleachtaí ann do chumas na hÉireann le dul in iomaíocht
sa réimse seo.

Le linn tréimhse nuair atá dífhostaíocht ard ann tá ríthábhacht leis an gcothromaíocht cheart a fháil
idir na buntáistí eacnamaíocha a tharlaíonn gan cheist de bharr na scoláirí idirnáisiúnta ag cur leis an
ngníomhaíocht eacnamaíoch in Éirinn agus na himpleachtaí a d’fhéadfadh a bheith i ndán do
shaoránaigh na hÉireann agus an AE sa mhargadh fostaíochta.

Déanfaidh an Coiste Idir-rannach um Inimirce Scoláirí imscrúdú ar an tsaincheist maidir leis an
lamháltas oibre (féach ar chuid 3.4 thíos) i gcomhthéacs an chórais nua um inimirce scoláirí, atá
ceaptha le tabhairt faoin mí-úsáid agus leis na rioscaí a íoslaghdú i margadh an tsaothair.

Molann an Grúpa gur chóir go mbeadh measúnú ar an tionchar iomlán eacnamaíoch agus fostaíochta
ar an oideachas idirnáisiúnta in Éirinn mar thosaíocht le haghaidh taighde amach anseo a bheidh
maoinithe ag Ciste Forbartha Idirnáisiúnaithe na Roinne Oideachais agus Scileanna20. Thiocfadh seo
leis na staidéir atá á ndéanamh i dtíortha eile,21 agus bheadh na sonraí dá thoradh sin mar rannchuidiú
suntasach don athbhreithniú ar an lamháltas oibre scoláirí atá beartaithe do 2011.



CUID 3
DEICH NGNÍOMH STRAITÉISEACHA LE 
CUR LE FEIDHMÍOCHT NA hÉIREANN           

3.1 CUIRFIDH ÉIRE LENA FEIDHMÍOCHT TRÍD AN
GCOMHPHÁIRTÍOCHT AGUS TRÍD AN GCOMHOIBRIÚ

3.1.1 Creatlach do chur chun cinn, dearbhú cáilíochta agus comhordú an
oideachais idirnáisiúnta

In 2009 bhunaigh an Rialtas creatlach nua do chur chun cinn, dearbhú cáilíochta agus comhordú an
oideachais idirnáisiúnta. Is é a bhí i gceist leis seo ná deireadh a chur le feidhmiú an dá
ghníomhaireachta a bhí ann cheana féin, An Chomhairle Chomhairleach do Scoileanna Béarla (CCSB)
agus Bord Oideachais Idirnáisiúnta na hÉireann (BOIÉ), a bhí freagrach, faoi seach, as na cláir Bhéarla
agus as an mbrandáil agus as an ardoideachas a chur chun cinn thar lear. Rinneadh a gcuid
freagrachtaí agus acmhainní a athdháileadh ar ghníomhaireachtaí níos mó atá ann cheana féin:
cuireadh an fhreagracht amháin ar Fiontraíocht Éireann leis an ardoideachas idirnáisiúnta a chur chun
cinn agus a bhrandáil, agus cuireadh an fhreagracht ar Údarás Náisiúnta Cáilíochtaí na hÉireann don
dearbhú cáilíochta, lena n-áirítear aitheantas a thabhairt do chláir Bhéarla agus bainistiú an chláir
idirnáisiúnaithe (a rialaíonn rochtain ar mhargadh an tsaothair do scoláirí nach den LEE iad) go dtí go
mbunaítear Marc Cáilíochta nua don oideachas idirnáisiúnta. Bhunaigh an Rialtas Grúpa Ardleibhéil
ar an Oideachas Idirnáisiúnta freisin agus cuireadh an fhreagracht don chomhordú náisiúnta agus
d’fhorbairt na straitéise seo air.

Tá tuairisc ar fhreagrachtaí na ranna Rialtais agus na ngníomhaireachtaí Stáit i réimse an oideachais
idirnáisiúnta leagtha amach i gcuid 4.2.

3.1.2 Meicníochtaí comhordaithe náisiúnta
Leanfaidh an Grúpa Ardleibhéil ar aghaidh le cruinniú i seisiún iomlánach uair sa bhliain i mí na
Bealtaine le breithniú a dhéanamh ar shaincheisteanna a bhfuil tábhacht straitéiseach leo agus le
hathbhreithniú a dhéanamh ar dhul chun cinn fhorfheidhmiú na straitéise seo. Beidh ionadaithe ó na
comhlachtaí seo a leanas san áireamh sa Ghrúpa:

• An Roinn Oideachais agus Scileanna (sa chathaoir)

• An Roinn Gnóthaí Eachtracha

• An Roinn Dlí agus Cirt agus Athchóirithe Dlí

• An Roinn Fiontar, Trádála agus Nuálaíochta

• An Roinn Sláinte agus Leanaí

• An Roinn Turasóireachta, Cultúir agus Spóirt

• Fiontraíocht Éireann

• Fáilte Ireland

• An tÚdarás um Ardoideachas

• Cáilíochtaí agus Dearbhú Cáilíochta na hÉireann (nuair atá sé bunaithe)

• Fondúireacht Eolaíochta Éireann.

Chomh maith leis sin beidh comhlachtaí agus institiúidí ionadaíocha, de réir mar is cuí, ó na
hearnálacha oideachais, mar bhaill de, chomh maith le hionadaithe a bhaineann le leasanna na
scoláirí idirnáisiúnta.

Déileálfaidh fochoistí a bheidh ag díriú ar cheithre shnáithe oibre tábhachtacha le saincheisteanna
níos sonraí, mar seo a leanas:

Grúpa Oibre 1: Forfheidhmiú agus forbairt an mhargaidh/ rochtain ar an margadh

Déanfaidh an Roinn Oideachais agus Scileanna cathaoirleacht ar an ngrúpa seo ar a mbeidh grúpa
beag de na príomhpháirtithe leasmhara atá freagrach as an straitéis seo a chur i bhfeidhm. Beidh
cúram air freisin as na tíortha comhpháirtíochta tosaíochta a roghnú agus as spriocanna an mhargaidh
agus an rochtain ar an margadh a fhorbairt. Rachaidh an grúpa i gcomhairle leis na ranna Rialtais cuí
agus Comhairle na Trádála Eachtraí (a bhunófar mar chuid de Straitéis Trádála, Turasóireachta agus
Infheistithe an Rialtais atá le foilsiú22) agus tíortha á roghnú acu a bheidh bainteach le leasanna
polaitiúla agus dioplómaitiúla, trádála, infheistithe, turasóireachta agus cultúrtha na hÉireann amach
anseo.

Grúpa Oibre 2: Forbairt na hearnála

Déanfaidh an HEA cathaoirleacht ar an ngrúpa seo. An tasc a bheidh aige ná na disciplíní a fhorbairt
go straitéiseach ina mbeidh soláthar oideachais idirnáisiúnta na hÉireann, ag féachaint do riachtanais
agus éilimh na scoláirí idirnáisiúnta agus chomhpháirtithe idirnáisiúnta na hÉireann. Ar dtús
tabharfaidh sé faoi iniúchadh a dhéanamh ar na riachanais ionchais acmhainne agus forbartha do
2015. Aimseoidh an grúpa réimsí freisin inar féidir comhoibriú idir-institiúideach a fhorbairt agus
déanfar iniúchadh ar an bhféidearthacht atá ann don úsáid bhreise den ríomhfhoghlaim agus den
fhoghlaim chumaiscthe. Beidh ionadaí ó Fheidhmeannacht na Seirbhíse Sláinte (FSS) mar bhall de.

Grúpa Oibre 3: Dearbhú cáilíochta agus taithí an scoláire

Déanfaidh Údarás Náisiúnta Cáilíochtaí na hÉireann, agus Cáilíochtaí agus Dearbhú Cáilíochta na
hÉireann ina dhiaidh sin, cathaoirleacht ar an ngrúpa seo. Beidh sé ag plé le dearbhú cáilíochta i
gcomhthéacs idirnáisiúnta, le fócas ar leith ar na socruithe atá ann faoi láthair a fhorbairt agus chun
cuidiú leis na forbairtí i dtreo cóid chleachtais reachtúil agus an Mhairc Cháilíochta. Beidh ionadaí ar
scoláire é/í mar bhall den ghrúpa seo.

Grúpa Oibre 4: Brandáil agus cur chun cinn

Déanfaidh Fiontraíocht Éireann cathaoirleacht ar an ngrúpa seo, ar a nglaofar an Grúpa
Comhairliúcháin an Bhranda, agus déileálfaidh sé le saincheisteanna brandála agus bolscaireachta.

Déanann an Roinn Dlí agus Cirt agus Athchóirithe Dlí cathaoirleacht ar an gCoiste Idir-rannach um
Inimirce Scoláirí atá ann faoi láthair, agus tiocfaidh sé le chéile de réir mar is cuí.

Leanfaidh cruinnithe athbhreithnithe agus pleanála de Fiontraíocht Éireann ar aghaidh, mar is
gnách, chun fóram leathan a chur ar fáil le díospóireacht a dhéanamh ar na saincheisteanna
straitéiseacha agus oibríochtúla san earnáil ardoideachais.

3.1.3 Comhoibriú i dtíortha comhpháirtíochta tosaíochta

Réasúnaíocht

Aimseofar líon tíortha comhpháirtíochta tosaíochta. Oibreoidh na páirtithe leasmhara uile — institiúidí
ardoideachais, scoileanna Béarla, ranna Rialtais, gníomhaireachtaí Stáit, oifigí víosaí, agus misin
dioplómaitiúla na hÉireann — le chéile chun feabhas a chur ar fheidhmíocht na hÉireann sna tíortha
seo.

I measc na ngníomhartha comhoibríocha a d’fhéadfadh a bheith sna margaí seo beidh brandáil agus
bolscaireacht náisiúnta, gníomhaíochtaí eolais mhargaidh, idirghníomhú leis na comhlachtaí urraíochta
náisiúnta, agus úsáid comhordaithe níos mó d’acmhainní Stáit. Tarraingeofar aird na scoláireachtaí
atá maoinithe ag an Rialtas (féach ar chuid 3.7.3 thíos) ar na scoláirí sna tíortha seo. Beidh na ranna
Rialtais ag féachaint do na saincheisteanna oideachais sna tíortha seo agus cuairteanna ardleibhéil á
bpleanáil acu, iad ag tabhairt faoi dhíospóireachtaí idir-rialtasacha agus comhaontuithe
comhpháirtíochta á síniú acu.

B’fhéidir go mbeidh tíortha eile ann ina mbeidh rath níos éifeachtaí ag grúpaí aonair nó grúpaí níos lú
d’institiúidí, ag brath ar a láidreachtaí institiúideacha nó soláthair na gclár, agus ba chóir don phlé ar
an roghnú margaidh a bheith ag díriú air seo.

Forbairt

Déanfaidh an grúpa oibre um fhorfheidhmiú agus fhorbairt an mhargaidh/ rochtain ar an margadh
liosta na dtíortha comhpháirtíochta straitéiseacha a fhorbairt (ar a mbeidh ionadaithe den Roinn Dlí
agus Cirt agus Athchóirithe Dlí) agus déanfar athbhreithniú ar seo gach bliain.

Le roghnú na dtíortha beifear ag díriú ar leasanna straitéiseacha fadtréimhseacha na hÉireann (atá
sainmhínithe i dtéarmaí na nasc polaitiúla, trádála, gnó, diaspóra, cultúrtha, oideachais, turasóireachta
agus forbartha), leis an bhféidearthacht go mbeidh comhoibriú breise agus eolas margaidh feiliúnach
ann. Ní roghnófar ach amháin na tíortha inar féidir coinneáil le beartais inimirce iomaíocha.

Tá gá le raon éagsúil de chomhpháirtithe idirnáisiúnta chun cosc a chur ar an mbealach a bhraitear
an iomarca ar líon beag margaí, ach níor mór cothromaíocht a bheith idir é seo agus an fhéidearthacht
atá ann go mbeadh acmhainní teoranta scaipthe thar réimse a bheadh róleathan.

Déanfar an liosta seo a scagadh go leanúnach ag tagairt d’eolas margaidh ar leith atá suas chun
dáta. In aon bhliain ar bith, aimseoidh Fiontraíocht Éireann agus Fáilte Ireland líon níos lú margaí, ina
dtabharfar faoi ghníomhaíochtaí comhoibríocha ar leith a bheidh comhaontaithe.

Beidh na spriocanna agus pleananna earcaíochta do na tíortha agus margaí seo comhaontaithe le
Seirbhís Eadóirseachta agus Inimirce na hÉireann (SEIÉ), chomh maith leis na sonraí leathana den
phróifíl a bhfuiltear ag súil leis do na scoláirí ionchais. Tarraingeofar aird na nuashonruithe maidir le
staitisticí víosa agus inimirce agus na saincheisteanna sna margaí seo ar an ngrúpa oibre um
fhorfheidhmiú agus um fhorbairt margaidh/ rochtain ar an margadh agus ar an gCoiste Idir-rannach
um Inimirce Scoláirí le haitheantas sciobtha de shaincheisteanna nó fadhbanna atá ag teacht chun
cinn a éascú.

Ní chuirfidh sainiú na dtíortha comhpháirtíochta tosaíochta bac ar na hinstitiúidí, nó grúpaí de na
hinstitiúidí, ó bheith ag obair i dtíortha eile, ar an gcoinníoll go bhfuil comhairliúchán leis an Roinn Dlí
agus Cirt agus Athchóirithe Dlí maidir le saincheisteanna um rochtain ar an margadh.

3.1.4 Eolas margaidh
Beidh Fiontraíocht Éireann i mbun eolas margaidh atá feiliúnach agus suas chun dáta a fhorbairt
d’eochairmhargaí áirithe ar bhonn atrátha. Déanfar measúnú ar mhargaí nua de réir eolais mhargaidh
ar bhonn atrátha. Beidh ról ag na misin dioplómaitiúla freisin chun faisnéis a chur ar fáil mar chuid
den phróiseas seo, mar a bheidh ag oifigí Thurasóireacht Éireann thar lear.

Déanfar tuairisciú ar eolas margaidh i bhformáid chaighdeánaithe i dTuarascálacha Oideachais um
Eolas Margaidh (TOEManna). Sna TOEManna beidh faisnéis maidir le nádúr agus scála na deise, a
bheidh mar leas dóibh in Éirinn, impleachtaí víosa agus inimirce, cur chuigí iomaitheora nó
saincheisteanna comhchosúla, réamhriachtanais i leith an ratha, na pointí teagmhála cuí, agus faisnéis
eile chuí, lena n-áirítear, a mhéad is gá, ábhair a bhaineann leis an gcóras rialtais agus riaracháin
agus na príomhchinnteoirí agus aitheantas do cháilíochtaí. Leanfaidh Fiontraíocht Éireann, Fáilte
Ireland/Turasóireacht Éireann agus misin dioplómaitiúla na hÉireann ag tuairisciú ar dheiseanna
margaidh ar leith nach bhfuil TOEManna iomlána de dhíth orthu.

Ba chóir do na hearnálacha oideachais teagmhálaithe a ainmniú leis na TOEManna agus faisnéis
maidir le deiseanna margaidh le scaipeadh ar na páirtithe cuí. Tá ríthábhacht le próiseas comhphlé
dhá bhealach chun ábharthacht na sonraí margaidh a scagadh; ar an ábhar seo ba chóir do na
hearnálacha oideachais aiseolas a chur ar fáil maidir leis na TOEManna.

Ba chóir d’institiúidí agus do na hearnálacha eolas margaidh a bhfuil bailmheas leathan air a
chomhroinnt.

3.1.5 Comhoibriú níos fearr i measc institiúidí agus grúpaí ionadaíocha
Tá scóip shuntasach ann le haghaidh comhoibrithe bhreise idir na hinstitiúidí ag an leibhéal
idirnáisiúnta. Le comhoibriú den sórt sin d’fhéadfaí cur le hacmhainn iomlán na hÉireann le bheith
rannpháirteach go hidirnáisiúnta trí leas a bhaint as na láidreachtaí institiúideacha éagsúla chun
soláthair níos uileghabhálaí a chur ar fáil. Chomh maith leis sin féadtar líon na n-idirghabhálaithe atá
bainteach leis na caibidlí agus na hidirbhearta, agus atá casta dá bhrí sin, a laghdú do na
comhpháirtithe idirnáisiúnta, ar nós na ngníomhaireachtaí urraíochta scoláirí.

San áireamh sna réimsí ina bhfuil féidearthacht ann le haghaidh tuilleadh comhoibrithe tá
comhsholáthar na gclár saincheaptha (e.g. cláir forbartha caipitil daonna, ar nós oiliúint
ceannaireachta agus feidhmiúcháin, nó ‘‘oiliúint á cur ar na hoiliúnóirí’’), oideachas trasnáisiúnta,
comhoibriú neartaithe idir na hoifigí idirnáisiúnta (lena n-áirítear oifigí brainse thar lear), nósanna
imeachta iarratais comhordaithe do scoláirí thar lear, agus forbairt líonraí alumni ‘‘oilte na hÉireann’’.

Tá féidearthacht ann freisin le húsáid níos fearr a bhaint as comhsheirbhísí. Beidh an HEA i gceannas
ar an obair leis na hinstitiúidí ardoideachais (lena n-áirítear iad siúd ón earnáil ardoideachais
phríobháidigh) chun réimsí ina bhfuil féidearthacht den sórt sin a aithint. Is é a bheidh i gceist anseo
ná iniúchadh a dhéanamh, le Fiontraíocht Éireann agus an Roinn Oideachais agus Scileanna agus
Gnóthaí Eachtracha, an fhéidearthacht atá ann le haghaidh oifigí oideachais Éireannacha atá
comhaontaithe i margaí comhpháirtíochta tosaíochta áirithe le bheith ann in ionad oifigí institiúideacha
ar leith thar lear.

Cuireann an Grúpa fáilte roimh an obair atá ar siúl ag na grúpaí ionadaíocha, ar nós an IUA, IOTI,
HECA, agus MEI, chun cur leis an gcomhordú agus leis an gcomhoibriú laistigh dá gcuid earnálacha
féin agus chun comhoibriú idirearnálach níos fearr a éascú.

3.1.6 Comhoibriú idir na hearnálacha ardoideachais agus Béarla
Ceann amháin de na buntáistí dúchasacha is tábhachtaí atá againn ná go bhfuil Éire sa suíomh ina
bhfuil sí mar cheann scríbe dúchasach ina labhraítear Béarla. Léirítear tábhacht an teanga teagaisc
mar thoisc agus an ceann scríbe á roghnú don staidéar idirnáisiúnta leis an bhfiríc go meallann na

cúig phríomhcheann scríbe ina labhraítear Béarla (SAM, Ceanada, An Ríocht Aontaithe, An Astráil,
agus An Nua-Shéalainn) 46% go neasach de líon iomlán na scoláirí ardoideachais idirnáisiúnta ar fud
an domhain.23

Tá féidearthacht shuntasach ann d’earnáil an Bhéarla agus don earnáil ardoideachais chun obair a
dhéanamh le chéile, sna réimsí seo a leanas ina measc:

• forbairt leanúnach de chláir cosáin struchtúrtha ó chláir Béarla go hinstitiúidí ardoideachais
do scoláirí leis na cáilíochtaí oiriúnacha

• comhoibriú sa bhrandáil agus sa mhargaíocht

• eolas margaidh a chomhroinnt

• comhoibriú sna caidrimh le gníomhairí.

Ina thaobh sin cuireann an Grúpa fáilte roimh an obair atá ar bun ag MEI, i gcomhar le feidhm
CCSB d’Údarás Náisiúnta Cáilíochtaí na hÉireann, chun bonnchlár/ clár cosáin náisiúnta struchtúrtha
a fhorbairt.

3.1.7 Monatóireacht agus Tagarmharcáil
Faoi láthair, bailíonn Fiontraíocht Éireann i gcomhar leis an HEA, staitisticí ar líon na scoláirí
idirnáisiúnta in Éirinn. Tugann Fáilte Ireland faoi shuirbhé de scoileanna Béarla gach bliain freisin.
D’fhonn ceapadh beartais bunaithe ar fhianaise a éascú, beidh an rannpháirtíocht sna cleachtaí seo
éigeantach do na hinstitiúidí uile cuí.

Oibreoidh an HEA agus Fiontraíocht Éireann go dlúth le chéile chun bunachar sonraí de naisc
idirnáisiúnta a fhorbairt.

Déanfar scóip na n-eagrán de thuarascáil bhliantúil Fiontraíocht Éireann, Scoláirí Idirnáisiúnta san
Ardoideachas in Éirinn, a leathnú amach sa todhchaí, bunaithe ar an gcomhoibriú
idirghníomhaireachta, agus cuirfear an teideal nua Idirnáisiúnú Oideachas na hÉireann: Tuarascáil
Bhliantúil, air.

Chomh maith leis an bhfócas atá aige faoi láthair ar scoláirí agus ar mhargaí san ardoideachas, beidh
na nithe seo a leanas san áireamh—

• sonraí maidir le scoláirí Béarla, a chuirfidh Fáilte Ireland ar fáil, bunaithe ar a shuirbhé
bliantúil24

• faisnéis ar an líon agus ar an gcineál comhpháirtíochtaí institiúideacha thar lear d’institiúidí
ardoideachais, lena n-áirítear cláir comhchéime agus cláir soghluaiseachta, chomh maith le
gnéithe eile den idirnáisiúnú, a bheidh bailithe agus curtha ar fáil ag an HEA

• faisnéis ón Roinn Oideachais agus Scileanna maidir le teagmhálaithe ardleibhéil sa réimse
oideachais

• faisnéis ar dhul chun cinn agus gnóthachtálacha na gclár forbartha acmhainne
ardoideachais de Chúnamh Éireann, a chuirfidh an Roinn Gnóthaí Eachtracha ar fáil.

3.2 DÉANFAR ATHFHORBAIRT AR BHRANDA OIDEACHAS ÉIREANN
AGUS NEARTÓFAR AN CUR CHUN CINN AGUS AN
MHARGAÍOCHT NÁISIÚNTA

3.2.1 Ról Ceannaireachta do Fiontraíocht Éireann agus Fáilte Ireland/
Turasóireacht Éireann

Tá ról ceannaireachta ag Fiontraíocht Éireann le forbairt, bolscaireacht agus margaíocht a dhéanamh
ar an ardoideachas idirnáisiúnta, agus tá cúram air do bhranda náisiúnta agus suíomh Gréasáin
Oideachas Éireann. Cruthaíonn sé comhpháirtíochtaí straitéiseacha idirnáisiúnta d’institiúidí
ardoideachais Éireannacha agus aithníonn sé earnálacha agus suíomhanna ina bhfuil féidearthacht
ann do chomhoibriú idirnáisiúnta níos fearr agus déantar iad a fhorbairt freisin. Oibríonn sé freisin le
hinstitiúidí ardoideachais agus lena n-oifigí idirnáisiúnta agus a n-acmhainní díolachán agus
margaíochta á bhforbairt acu chomh maith leis an soláthar a dhéanann siad do mhargaí idirnáisiúnta.

Tá Fáilte Ireland freagrach as forbairt straitéiseach earnáil an Bhéarla, agus cuireann Turasóireacht
Éireann seirbhísí Béarla chun cinn thar lear. I dtíortha tosaíochta nach bhfuil oifigí Thurasóireacht
Éireann iontu, beidh an ghníomhaireacht ag comhoibriú le Fiontraíocht Éireann chun cuidiú ar an
láthair a chur ar fáil agus earnáil an Bhéarla á cur chun cinn.

3.2.2 Athfhorbairt á déanamh ar bhranda náisiúnta Oideachas Éireann
Tá forbairt déanta ag iomaitheoirí idirnáisiúnta na hÉireann ar chéannachtaí láidre de bhranda
náisiúnta a chomhlánaíonn agus a threisíonn brandaí réigiúnacha agus institiúideacha agus a bhfuil
rannpháirtíocht institiúideach an-láidir acu. Fuair na hiarrachtaí brandála seo tacaíocht ó acmhainní
substaintiúla agus feachtais bolscaireachta, a mhúscail an fheasacht go mór maidir leis na tíortha sin
mar chinn scríbe ina bhféadfaí staidéar a dhéanamh iontu, atá mar an buntáiste is fearr d’institiúidí.

Níl an leibhéal céanna acmhainní leithdháilte ag Éirinn le branda cineálach náisiúnta oideachais a
fhorbairt. Tugtar le tuiscint ó thaighde a rinneadh thar ceann Fiontraíocht Éireann go gcuimhníonn níos
lú ná 10% de scoláirí idirnáisiúnta ionchais branda náisiúnta Oideachas Éireann.

Mar chodarsnacht air seo, d’fhorbair Éire brandaí agus feachtais náisiúnta láidre agus éifeachtacha,
lena n-áirítear an turasóireacht (e.g. ‘‘Go Where Ireland takes you’’) agus an nuálaíocht. Mar thoradh
air seo bhí buntáistí suntasacha le feiceáil, agus i líon mór cásanna le heisíocaíocht bheag airgid a
bheag nó a mhór. An ghné shainitheach de na feachtais rathúla seo ná an fócas atá acu ar láidreachtaí
agus tréithe uathúla mhuintir na hÉireann, lena n-áirítear an comhoibriú, an chruthaitheacht agus an
nuálaíocht.

Breathnaíonn an Grúpa ar fhorbairt branda náisiúnta comhroinnte agus teachtaireachtaí margaíochta
mar ardán tábhachtach chun Éire a chur chun cinn mar lárionad don oideachas idirnáisiúnta. Chuir
an Rialtas an cúram ar Fiontraíocht Éireann chun athfhorbairt a dhéanamh ar bhranda náisiúnta
Oideachas Éireann agus é a chur chun cinn, comhthreomhar le forbairt na straitéise seo atá faoi
threoir na dtosaíochtaí náisiúnta atá aitheanta ag an nGrúpa Ardleibhéil.

Is iad seo a leanas na prionsabail a spreagann athfhorbairt bhranda Oideachas Éireann:

• Déanfar teachtaireachtaí náisiúnta brandála eile d’Éirinn a léiriú agus threisiú, go háirithe ó
thaobh na nuálaíochta, an chultúir agus na cruthaitheachta.

• Díreofar ar sholáthar ardchaighdeáin na hÉireann, lena n-áirítear clú domhanda oideachas
na hÉireann agus taithí uathúil an scoláire.

• Cuimseofar an earnáil ardoideachais agus earnáil an Bhéarla, ar bhonn an Mhairc
Cháilíochta.25

• Cuirfear an fheasacht ar Éirinn chun cinn, a bheidh mar thairbhe do na hinstitiúidí a bhfuil
an Marc Cáilíochta acu.

• Tabharfaidh na hinstitiúidí tacaíocht agus bolscaireacht don bhranda náisiúnta agus na
teachtaireachtaí, agus ina gcuid iarrachtaí margaíochta ina measc.

• Beidh cur chuige margaíochta na n-institiúidí i gcomhréir leis an mbeartas náisiúnta, lena n-
áirítear úsáid na dteideal ar nós ollscoil, institiúid teicneolaíochta agus cinn eile atá
forordaithe de réir reachta.

3.2.3 Cómhaoiniú d’iarrachtaí bolscaireachta cineálacha
Má dhéantar branda náisiúnta ardchaighdeáin a fhorbairt agus má thugtar faoi ghníomhaíochtaí
bolscaireachta cineálacha agus comhroinnte atá éifeachtach beidh gá leis an maoiniú cuí. Tá forbairt
déanta ag tíortha áirithe, An Nua-Shéalainn mar shampla, ar mheicníochtaí chun ioncam a chur le
chéile ó na hinstitiúidí chun tacaíocht a thabhairt do chomhiarrachtaí, agus tá an Grúpa tógtha le
múnla maoinithe comhroinnte don bholscaireacht náisiúnta chineálach.

Bainfear úsáid as tréimhse phíolótach dhá bhliain chun comhdhearcadh agus iontaobhas a fhorbairt
idir na páirtithe leasmhara uile sa phróiseas brandála náisiúnta. Don tréimhse phíolótach seo, tá sé
beartaithe go ndéanfaidh na hinstitiúidí uile atá clúdaithe ag an mbranda náisiúnta ranníocaíocht leis
an gciste maoinithe (ar a nglaofar an Ciste Bolscaireachta um Oideachas Idirnáisiúnta) chun tacú le
forbairt an bhranda agus na hiarrachtaí bolscaireachta cineálacha forleathana. Beidh an ciste seo faoi
riar Fiontraíocht Éireann agus Fáilte Ireland san earnáil ardoideachais agus in earnáil an Bhéarla, faoi
seach, agus déanfar cuid de chiste Fáilte Ireland a leithdháileadh do bhrandáil chineálach Oideachas
Éireann a bheidh in úsáid ag Fiontraíocht Éireann.

Measann an Grúpa go bhfuil sé iomchuí na hinstitiúidí a roinnt isteach i mbandaí íocaíochta chun
críocha ranníocaíocht a dhéanamh leis an gciste maoinithe. Príonsabal lárnach den chiste ná nár chóir
don rath a bheith dídhreasaithe (i.e. nár chóir go mbeadh ualach an mhaoinithe ar siúl go díréireach
ag líon beag institiúidí rathúla). Dá bhrí sin níltear ag dréim go ndéanfaidh institiúid aonair ar bith
ranníocaíocht níos mó ná €20,000-25,000 sa tréimhse phíolótach.

Beidh an ciste curtha i leataobh chun críocha bolscaireachta. Ní bheidh cead ag na hinstitiúidí nach
ndéanann ranníocaíocht leis an gciste an branda náisiúnta agus na hábhair bolscaireachta a úsáid
agus ní dhéanfaidh na comhlachtaí Stáit é a éascú dóibh le bheith rannpháirteach i gcur chuigí
náisiúnta agus cur chun cinn thar lear.

Déanfar athbhreithniú ar fheidhmiú an chiste in 2013 ag deireadh na tréimhse píolótaí.

3.2.4 Grúpa Comhairliúcháin an Bhranda
Déanfaidh Fiontraíocht Éireann cathaoirleacht ar ghrúpa comhairliúcháin leis an mbranda a fhorbairt,
ar a mbeidh Turasóireacht Éireann, Fáilte Ireland agus na páirtithe leasmhara cuí. Is iad seo a leanas
na freagrachtaí a bheidh ar Ghrúpa Comhairliúcháin an Bhranda—

• forbairt leanúnach an bhranda náisiúnta a threorú

• comhdhearcadh leathan a chur chun cinn maidir le treo straitéiseach na ngníomhaíochtaí
brandála agus bolscaireachta

• comhaontú a éascú ar an gcaoi a gcuirfidh na hinstitiúidí an branda chun cinn mar chuid
dá bpleananna margaíochta

• breithniú a dhéanamh ar thorthaí na suirbhéanna bliantúla maidir leis an bhfeasacht branda.

3.2.5 Tionscnaimh bolscaireachta nua
Beidh Fiontraíocht Éireann i gceannas freisin ar líon tionscnamh nua bolscaireachta agus margaíochta:

• cur chuigí logánta i dtreo tíortha comhpháirtíochta tosaíochta a fhorbairt, ag tosú le
tionscadal píolótach i dtír amháin

Is é a bheidh i gceist leis seo ná na seaimpíní a aithint a bhfuil aithne mhaith
agus meas ag an sprioclucht féachana orthu le gníomhú mar thathantóirí d’Éirinn,
ag forbairt ábhair logánta shofaisticiúil d’Oideachas Éireann agus do
shuíomhanna Gréasáin institiúideacha, agus cláir ar leith nó nuacht a bhaineann
le heochairtheachtaireachtaí an bhranda sna margaí a mbaineann siad leo a
aithint agus béim a leagan orthu.

• forbairt na comhthaobhachta margaíochta nuashonraithe ina mbeidh na suíomhanna
Gréasáin, bróisiúir chlóite agus ríomhbhróisiúir, bileoga firící, agus láthreoireachtaí, lena n-
áirítear i dteangacha na dtíortha tosaíochta

• forbairt agus tús leis na meáin shóisialta agus straitéis margaíochta idirlín

• coimisiúnú shuirbhéanna bliantúla na scoláirí idirnáisiúnta, le bheith déanta sna hinstitiúidí
uile, chun measúnú a dhéanamh ar an ngluaiseacht san fheasacht branda

Beidh sé seo mar fhorlíonadh do na measúnuithe neamhspleácha ar éifeachtacht
an bhranda agus ar an bhfeasacht.

Má thugtar breithiúnas go bhfuil an múnla maoinithe agus forfheidhmithe éifeachtach agus má
leathnaítear amach é tar éis na tréimhse píolótaí, d’fhéadfaí féachaint don bhonn maoinithe a leathnú
amach agus struchtúir nua a fhorbairt (mar shampla, oifigí oideachais thar lear nó bainisteoir branda
lánaimseartha le Fiontraíocht Éireann agus le Grúpa Comhairliúcháin an Bhranda).

3.2.6 An caidreamh idir Éirinn agus na gníomhairí oideachais á neartú
Imríonn na gníomhairí oideachais tionchar mór ar na scoláirí ionchais. Tá tábhacht ar leith ag baint leo
i mórmhargaí áirithe, ar nós an India. Léirítear i dTaighde a rinneadh gur bhain tuairim is 60% de
scoláirí idirnáisiúnta san Astráil agus 45% sa Ríocht Aontaithe úsáid as seirbhísí na ngníomhairí. Dá
bhrí sin beidh ar Éirinn a cumas a fhorbairt chun déileáil le gníomhairí eiticiúla agus iontaofa ar bhonn
atá níos straitéisí.

Tabharfar faoi thionscadal píolótach ar dtús san India chun caidrimh a fhorbairt leis na gníomhairí
iontaofa agus tabharfar isteach ansin é chuig eochairmhargaí eile. Beidh na gníomhartha seo a leanas
san áireamh:

• Forbróidh oifigí de Fiontraíocht Éireann thar lear, agus iad ag obair leis na hinstitiúidí, liostaí
de ghníomhairí iontaofa a oibríonn le hinstitiúidí na hÉireann, le caighdeáin arda eiticiúla,
agus a bhfuil clú rathúil orthu, chomh maith le rátaí arda formheasa víosaí (e.g. níos mó ná
85%) dá scoláirí. Comhaontófar an liosta le SEIÉ.

• Cuirfear an socrú seo ar bhonn foirmiúil i margaí áirithe trí shainghníomhairí Éireannacha a
cheapadh atá i dteideal bhranda Oideachas Éireann a úsáid agus chun leas a bhaint as
buntáistí eile, ar nós cuirí chuig misin oideachais nó oiliúint atá ag teacht isteach.

• Beidh an earnáil ardoideachais agus earnáil an Bhéarla ag comhoibriú le chéile chun eolas
maidir le gníomhairí áitiúla agus maidir le tionscnaimh oiliúna a fhorbairt.

Forbrófar uirlisí oiliúna do ghníomhairí, lena n-áirítear pacaí do ghníomhairí,
oiliúint ar líne (agus do nósanna imeachta víosa agus inimirce ina measc), agus
oiliúint intíre.

• Cruthóidh na misin dioplómaitiúla, oifigí thar lear de Fiontraíocht Éireann agus Turasóireacht
Éireann líonraí le gníomhairí chun feabhas a chur ar an tuiscint ghinearálta atá acu ar Éirinn.

• Oibreoidh na hoifigigh víosa le gníomhairí iontaofa chun fadhbanna a d’fhéadfadh a bheith
ann de bharr iarratas víosa (e.g. faisnéis atá in easnamh) a réiteach.

• Fiosróidh na húdaráis Éireannacha, i gcomhar lena gcomhpháirtithe idirnáisiúnta, faoi
chomhghníomhartha a d’fhéadfadh a bheith ann chun na caighdeáin etiticiúla i measc na
ngníomhairí a chur chun cinn.

• Déanfar meicníocht aiseolais a ionchorprú sa phróiseas chun gníomhairí iontaofa a fhorbairt
d’fhonn go mbeidh ceangal idir comhlíonadh inimirce na scoláirí agus an gníomhaire a
d’earcaigh iad. Ba chóir go mbeadh tús áite níos ísle tugtha do ghníomhairí a chuireann
scoláirí go seasta nach gcomhlíonann an caighdeán atá de dhíth nó a léiríonn nach bhfuil
siad toilteanach nó in ann freastal ar ranganna nó na riachtanais acadúla dá gclár staidéir
a chomhlíonadh. I gcásanna calaoise, cuirfear gníomhairí ar an dúliosta chun críocha víosa.

3.2.7 Líonra dioplómaitiúil na hÉireann
Cé go mbeidh ról ceannaireachta ag Fiontraíocht Éireann agus Turasóireacht Éireann agus seirbhísí
oideachais na hÉireann thar lear á gcur chun cinn, leanfaidh na misin dioplómaitiúla thar lear agus ról
ríthábhachtach á imirt acu le hÉirinn a chur chun cinn mar lárionad don oideachas idirnáisiúnta.

Is iad seo a leanas na réimsí atá san áireamh ina dtugann na misin dioplómaitiúla tacaíocht d’institiúidí
ar leith agus cur chun cinn na hÉireann i gcoitinne mar lárionad don oideachas idirnáisiúnta—

• múscailt feasachta agus cur chun cinn oideachas na hÉireann mar chuid de na hiarrachtaí
iomlána bolscaireachta

Ina measc tá gníomhaíochtaí Lá Fhéile Pádraig, tionscnaimh chultúrtha, líonrú,
agus obair na meán agus an phreasa. Tá ríthábhacht le suíomhanna Gréasáin
ambasáidí mar thús áite do scoláirí ionchais, agus rinneadh iad seo a nuashonrú
le hábhar maidir le hoideachas na hÉireann a chur san áireamh.

• líonrú á dhéanamh le teagmhálaithe tábhachtacha ag a bhfuil tionchar ar leasanna
oideachais na hÉireann, lena n-áirítear ceannaireacht oideachais ag an leibhéal aireachta,
gníomhaireachta agus institiúideach, gníomhairí oideachais, agus oifigí idirnáisiúnta

Chomh maith leis sin is féidir leis na misin rochtain ardleibhéil ar na cinnteoirí a
dhaingniú, agus d’fhéadfadh tábhacht ar leith a bheith leis seo i dtíortha ina
bhfuil ról ríthábhachtach ag an stát san earnáil oideachais, nó orthu siúd ina
bhfuil an rochtain ardleibhéil mar réamhriachtanas le gnó a dhéanamh.

• úsáid á baint as cuairteanna ardleibhéil chun an t-oideachas idirnáisiúnta a chur chun cinn,
ag leibhéal Aireachta, oifigigh shinsir agus gníomhaireachta ina measc

Leis na misin déantar na misin trádála agus aonaigh trádála a éascú freisin agus
is féidir leo cuidiú le toscairí atá ar cuairt ó institiúidí oideachais na hÉireann.

• Líonraí tionchair á bhforbairt, lena n-áirítear cur chun cinn oideachas na hÉireann do
dhiaspóra domhanda na hÉireann agus naisc a choinneáil le alumni oilte na hÉireann mar
chuid de na hiarrachtaí líonraithe i gcoitinne

Féadfaidh na misin obair a dhéanamh leis na hoideoirí Éireannacha thar lear
ionas gur féidir leo a bheith mar thathantóirí d’Éirinn. Tá an Roinn Gnóthaí
Eachtracha in ann obair a dhéanamh le Líonra Domhanda na hÉireann, a
bunaíodh ag eascairt as Fóram Geilleagrach Domhanda na hÉireann a bhí ar
siúl in Farmleigh i mí Mheán Fómhair 2009, chun na teachtaireachtaí ardleibhéil
maidir leis an oideachas idirnáisiúnta in Éirinn a chur chun cinn agus iad a
scagadh.

• cuidiú á thabhairt chun eolas margaidh a bhailiú le chéile agus clú oideachas na hÉireann
a chosaint trí mhonatóireacht a dhéanamh ar ghníomhaíochtaí na n-institiúidí bréige

• gníomhú á dhéanamh mar an taobh poiblí de chóras víosa agus inimirce na hÉireann.

Leis an úsáid is éifeachtaí a bhaint as acmhainní dioplómaitiúla na hÉireann, molann an Grúpa na
nithe seo a leanas:

• Le spriocanna an Grúpa ardleibhéil agus na pleananna logánta cuirfear bonn ar fáil do chur
chuigí ar leith a bheidh ag na misin dioplómaitiúla i dtíortha tosaíochta.

• Déanfaidh na misin dioplómaitiúla rannchuidiú chun faisnéis a chur ar fáil maidir leis na
margaí agus na deiseanna i dTuarascálacha Oideachais um Eolas Margaidh.

• Cuirfear ábhar margaíochta, láithreoireachtaí, etc. ar fáil do na misin dioplómaitiúla chun
cuidiú leo lena n-obair bholscaireachta. Leanfaidh na suíomhanna Gréasáin Ambasáidí agus
Consalachtaí, atá mar gheata isteach go hÉirinn, ag cur teachtaireachtaí margaíochta
nuashonraithe ar fáil.

• Scaipfidh an Roinn Gnóthaí Eachtracha a tuarascálacha bolscaireachta ráithiúla ar na pointí
teagmhála sna grúpaí ionadaíocha.

• Leanfaidh taidhleoirí na hÉireann ag fáil faisnéise maidir leis an oideachas idirnáisiúnta mar
chuid dá gclár oiliúna réamhphostála.

• Ba chóir d’institiúidí oideachais agus na comhlachtaí ionadaíocha, mar ghnáthamh, na misin
dioplómaitiúla cuí nó Fiontraíocht Éireann nó Turasóireacht Éireann a chur ar an eolas maidir
leis na cuairteanna atá ag teacht aníos chuig a dtíortha nó réigiúin agus ba chóir na hoifigí
seo a choinneáil ar an eolas maidir leis na forbairtí sa mhargadh.

• Beidh an Ciste Forbartha Idirnáisiúnaithe (féach ar chuid 3.7.2 thíos) oscailte do na misin
dioplómaitiúla agus d’oifigí áitiúla ag Fiontraíocht Éireann sna tíortha tosaíochta chun maoiniú
a lorg do ghníomhaíochtaí agus tionscnaimh bolscaireachta áitiúla.

• I dtíortha áirithe, b’fhéidir go mbeidh oifigí Fiontraíocht Éireann agus na misin dioplómaitiúla
ag iarraidh cuidiú a fháil ó oideoirí nó alumni na hÉireann atá lonnaithe ann go háitiúil chun
comhairle a chur ar chur chun cinn an oideachais ina dtír creidiúnaithe, mar chuid de
phainéal comhairliúcháin, mar shampla.

• Beidh ról lárnach ag na misin dioplómaitiúla chun an ceangal leis an alumni a choinneáil
trína rannpháirtíocht i líonraí na hÉireann agus in imeachtaí le téamaí Éireannacha a éascú.

3.3 BEIDH AN CHÁILÍOCHT MAR CHROÍLÁR SHOLÁTHAR
OIDEACHAIS IDIRNÁISIÚNTA NA HÉIREANN

3.3.1 Creatlach láidir don cháilíocht
Tá clú idirnáisiúnta ar Éirinn ó thaobh cáilíochta acadúla agus nósanna imeachta dearbhú cáilíochta
láidre. Mar sin féin, éilíonn na scoláirí athdhearbhú freisin maidir leis an taithí scoláire idirináisiúnta ar
an iomlán atá ar fáil in institiúidí.

Tá cur chuigí éagsúla glachtha ag tíortha chun na caighdeáin tréadchúraim a dhearbhú leis na scoláirí
idirnáisiúnta. San Astráil is ionann an reachtaíocht um chosaint tomhaltóirí agus a bhfuil in Acht na
Seirbhísí Oideachais do na Scoláirí Thar Lear, ina n-éilítear cloí le cód cleachtais reachtúil. Tá cód
cleachtais reachtúil i bhfeidhm sa Nua-Shéalainn freisin. Mar mhalairt air seo, sa Ríocht Aontaithe,
leagann na hinstitiúidí síos a gcaighdeáin féin i leith tacaíochta do scoláirí.26

An tuairim atá ag an Rialtas ná go gcuireann creatlach náisiúnta, le bonn reachtúil, an dearbhú is
soiléire agus is comhsheasmhaí ar fáil do scoláirí agus urraitheoirí idirnáisiúnta ionchais maidir leis na
leibhéil tacaíochta tréadchúraim a bhféadfaidís a bheith ag súil leis in institiúidí na hÉireann.

Mar a moladh i dTuarascáil an Ghrúpa Oibre Idir-rannaigh ar Idirnáisiúnú Seirbhísí Oideachais na
hÉireann (2004), chinn an Rialtas go mbunófar Cód Cleachtais agus Marc Cáilíochta chun cláir
oideachais agus oiliúna a sholáthar d’fhoghlaimeoirí idirnáisiúnta. Beidh Cáilíochtaí agus Dearbhú
Cáilíochta na hÉireann, an ghníomhaireacht chónasctha a bheidh bunaithe in 2011, i mbun é seo a
bhainistiú. Déanfar foráil reachtúil don Mharc Cáilíochta sa Bhille um Cháilíochtaí agus Dhearbhú
Cáilíochta (Oideachas agus Oiliúint) a bheidh le foilsiú.

Beidh an Cód Cleachtais ag eascairt as cód cleachtais deonach Líonra Cáilíochta Ardoideachais na
hÉireann atá ann cheana féin agus na treoirlínte chun oideachas a sholáthar do scoláirí idirnáisiúnta27

agus as scéim aitheantais dheonach CCSB, atá faoi riar Údarás Náisiúnta Cáilíochtaí na hÉireann i
ndiaidh ionsú fheidhmeanna CCSB in 2009. D’fhonn léargas a thabhairt d’fhorbairt an chóid
chleachtais reachtúil, ba chóir do Líonra Cáilíochta Ardoideachais na hÉireann aiseolas a bhailiú ar
an bhforfheidhmiú go dtí seo maidir leis an gcód deonach agus na treoirlínte.

Bainfidh an Cód Cleachtais agus an Marc Cáilíochta le hinstitiúidí seachas (mar atá faoi láthair leis an
clárú idirnáisiúnaithe) le cláir ar leith. Ní bheidh sé riachtanach d’fhorais oideachais atá ag feidhmiú
in Éirinn cloí leis an Marc Cáilíochta agus leis an gCód Cleachtais. Ach, bainfidh na comhlachtaí Stáit
úsáid as an Marc Cáilíochta chun na críocha seo a leanas:

• Ag teacht leis na moltaí ó thuarascáil 2004, ní eiseofar víosaí le staidéar a dhéanamh in
institiúidí nach bhfuil an Marc Cáilíochta acu, ná ní bheidh cead ag scoláirí atá ag freastal
ar a leithéid institiúidí ó thíortha nach bhfui gá le víosaí lasmuigh den LEE chun fanacht agus
stáidéar a dhéanamh do chúrsaí ina bhfuil tréimhse níos faide ná trí mhí i gceist.

• Beidh rochtain ar an obair teoranta do scoláirí atá ag freastal ar institiúidí a bhfuil an Marc
Cáilíochta acu.

• Ní bheidh cead ach amháin ag na hinstitiúidí a bhfuil Marc Cáilíochta acu a bheith
rannpháirteach i socruithe brandála náisiúnta agus in obair leis na comhlachtaí Stáit i réimse
an oideachais idirnáisiúnta.

Léireoidh an Marc Cáilíochta reachtúil, inter alia, comhlíonadh an Chóid Chleachtais. San áireamh
sna príomhchritéir don Mharc Cáilíochta beidh an mhargaíocht, an earcaíocht agus clárú, faisnéis,
treoshuíomh agus ionduchtú, táillí, cóiríocht, ábhair acadúla (lena n-áirítear ailíniú na creatlaí agus
an dul chun cinn), tacaíocht, agus seirbhísí leasa agus cosaint don fhoghlaimeoir.

Mar gheall ar an ríthábhacht atá ann lena chinntiú go bhfuil taithí ardchaighdeáin ann do scoláirí
idirnáisiúnta, beidh leibhéal ard leagtha amach chun Marc Cáilíochta a bhaint amach. Agus an Cód
Cleachtais agus Marc Cáilíochta á bhforbairt, ba chóir do Cháilíochtaí agus Dearbhú Cáilíochta na
hÉireann aird a bheith acu ar an mbeartas náisiúnta mar atá léirithe sa straitéis seo.

Idir an dá linn, agus gan chlaontacht a léiriú i dtreo fhorbairt an Chóid Chleachtais Reachtúil, tacaíonn
an Grúpa leis na prionsabail leathana atá leagtha amach i gcód cleachtais deonach Líonra Cáilíochta
Ardoideachais na hÉireann28 maidir leis an mbealach a chaitear le scoláirí idirnáisiúnta san earnáil
ardoideachais agus sa chóras CCSB in earnáil an Bhéarla.

3.3.2 An chumarsáid á cur in iúl
Tá sé tábhachtach go dtugtar faisnéis shoiléir maidir le caighdeáin acadúla agus tréadchúram na
hÉireann do na scoláirí idirnáisiúnta agus dá líonraí tacaíochta, lena n-áirítear na cairde agus
teaghlaigh, múinteoirí, gairmthreoraithe, agus gníomhaireachtaí urraíochta.

Beidh cuid ar leith ar an gcáilíocht san áireamh ar shuíomh Gréasáin Oideachas Éireann, ó thaobh
soláthair acadúil agus thaithí an scoláire de. Beidh eolas maidir le creatlach cáilíochta d’oideachas
na hÉireann san áireamh anseo agus cuirfear scoláirí idirnáisiúnta san airdeall maidir le faisnéis agus
doiciméid a mbainfidh leo (athbhreithnithe institiúideacha, mar shampla).

Beidh na doiciméid a dhéanann achoimre ar nósanna imeachta cáilíochta acadúla agus an Cód
Cleachtais do sholáthar an oideachais idirnáisiúnta ar fáil i dteangacha móra na dtíortha
comhpháirtíochta tosaíochta.

Mar bheart trédhearcachta eile do na scoláirí idirnáisiúnta ionchais, breathnóidh an grúpa oibre ar an
dearbhú cáilíochta agus taithí an scoláire ar comparáid a fhorbairt idir caighdeáin nó próisis na
hÉireann agus caighdeáin nó próisis idirnáisiúnta eile chun an cháilíocht acadúil agus tréadchúram a
chur chun cinn do scoláirí idirnáisiúnta, a chuirfear ar shuíomh Gréasáin Oideachas Éireann. An rogha
is fearr ná go ndéanfaidh páirtí neamhspleách an cleachtadh comparáide seo agus go dtiocfaidh an
maoiniú ón gCiste Forbartha Idirnáisiúnaithe.

Idir an dá linn aistreofar na hachoimrí de chód cleachtais Líonra Cáilíochta Ardoideachais na hÉireann
isteach i dteangacha na dtíortha comhpháirtíochta tosaíochta.

3.3.3 Taithí scoláire uathúil
Lasmuigh de réimse na cáilíochta oideachais, tá líon buntáistí dúchasacha ag Éirinn mar cheann
scríbe do scoláirí idirnáisiúnta, lena n-áirítear an clú atá orainn toisc go bhfuilimid cairdiúil, ó thaobh
cáilíochta beatha maithe de, cultúr agus oidhreacht atá beo agus uathúil, daonra atá óg, cruthaitheach
agus samhlaíoch, radharcra den scoth, agus gníomhaíochtaí spreagúla, chomh maith le timpeallacht
atá sábháilte agus slán do scoláirí idirnáisiúnta.

D’fhonn an leas is fearr a bhaint as na buntáistí intreacha, ní mór na meicníochtaí cuí a chur i bhfeidhm
chun tacú le sábháilteacht, slándáil agus folláine na scoláirí. Leagann institiúidí na hÉireann béim ar
leith ar na saincheisteanna seo cheana féin.

3.3.4 Imeascadh cultúrtha
Tá Éire tiomanta chun oideachas a chur ar fáil a ‘‘thugann meas d’éagsúlacht na luachanna, na
gcreideamh, na dteangacha agus na dtraidisiún i sochaí na hÉireann agus déantar é seo i spiorad na
comhpháirtíochta.’’29 Tá straitéis oideachais idirchultúrtha á forbairt ag an Roinn Oideachais agus
Scileanna chun creatlach a chur ar fáil le timpeallacht foghlama idirchultúrtha a chur chun cinn.

Ba chóir go leanfadh an t-imeascadh leis an daonra scoláire agus leis an bpobal i gcoitinne mar chuid
lárnach den taithí chun staidéar a dhéanamh in Éirinn. Ba chóir meas a bheith ar riachtanais chultúrtha
agus creidimh na scoláirí agus ba chóir iad a éascú dóibh.

Ach, léirítear sa taighde ‘‘nach dócha go dtarlóidh idirghníomhú idirchultúrtha suntasach [idir scoláirí
intíre agus idirnáisiúnta] uaidh féin go feadh méid mhóir,’’30 a léiríonn nach mór d’institiúidí céimeanna
a ghlacadh chun an t-imeascadh agus an teagmháil idirchultúrtha a chur chun cinn. Ba chóir
d’institiúidí aird a thabhairt ar an dea-chleachtas sa réimse seo agus ba chóir dóibh faisnéis a
chomhroinnt.31

Ní mór do scoláirí idirnáisiúnta a bheith imeasctha leis an bpobal scoláire i gcoitinne, agus ba chóir
do na cláir a bheith éagsúil agus imeasctha. Níor chóir cláir do náisiún amháin a chur ar fáil, ach
amháin nuair a iarrann comhlachtaí urraíochta eachtracha nó cliaint eile go sonrach iad.

Mar gheall ar bhacainní teangeolaíochta agus cultúrtha agus scaradh ó thaobh na tíreolaíochta de ó
thacaíochtaí teaghlaigh, is féidir le scoláirí idirnáisiúnta a bheith an-leochaileach ó thaobh ábhar a
bhaineann le cóiríocht do scoláirí. Tá dualgas cúraim ar leith ar institiúidí, dá bhrí sin, chun cóiríocht
a chur ar fáil do scoláirí idirnáisiúnta. Áit a gcuireann institiúidí ar fáil nó a mbaineann siad úsáid as,
ba chóir go mbeadh sé ilchineálach idir scoláirí intíre agus idirnáisiúnta. Níor chóir scoláirí idirnáisiúnta,
go háirithe ó náisiún amháin, a bheith i dtithe atá scartha ó scoláirí eile.

Ba chóir do Bhronnadh an Mhairc Cháilíochta aird a thabhairt don bheartas náisiúnta i leith an
imeasctha.

3.3.5 Tacaíochtaí agus gníomhartha scoláire ar leith
Ba chóir go mbeadh na gníomhartha seo a leanas san áireamh chun an leibhéal ard de thacaíocht
do scoláirí a choinneáil:

Earcaíocht agus clárú

• Déanfaidh an HEA iniúchadh ar na hamanna slánúcháin agus nósanna imeachta iarratas na
scoláirí idirnáisiúnta sna hinstitiúidí mar chuid de chleachtadh tagarmharcála agus
feabhsaithe.

• Ba chóir d’institiúidí breathnú ar phróisis iarratais ar líne a bhunú agus córais atá níos
uileghabhálaí chun déileáil le fiosruithe agus cumarasáid a dhéanamh maidir le hiarratais
agus próisis caidrimh. D’fhéadfadh tacaíocht don teanga í féin (teileafón, comhrá ar an
nGréasán, agus ríomhphost) do mhórmhargaí áirithe, aisghlaonna chuig scoláirí ionchais a
léirigh spéis áirithe chun staidéar a dhéanamh in Éirinn, agus bailiú sonraí chun léargais
scoláirí ionchais a rianú, a bheith san áireamh anseo.

• I suíomh Gréasáin Oideachas Éireann beidh físeáin air ar an gcaoi le hiarratais víosa a
chomhlánú agus saincheisteanna réamhtheachta eile. Cuirfear iad seo ar fáil ar shuíomhanna
Gréasáin logánta i dteangacha móra na dtíortha tosaíochta.

Ag teacht agus treoshuíomh

• Beidh faisnéis treoshuímh chineálach a bheidh uileghabhálach ar shuíomh Gréasáin
Oideachas Éireann chun na scoláirí idirnáisiúnta a ullmhú don saol in institiúid oideachais in
Éirinn.32 D’fhéadfadh físeáin agus faisnéis maidir le teacht go hÉirinn agus na nósanna
imeachta inimirce, ag déileáil le hoiriúnú cultúrtha, ag maireachtáil in Éirinn, agus ag déileáil
leis na dúshláin chun staidéar a dhéanamh ag ardleibhéal, a bheith san áireamh anseo. Mar
chuid d’iarracht chomhoibríoch ba chóir d’institiúidí ar leith a bheith i gceannas agus faisnéis
chineálach a fhorbairt ar na hábhair chuí.

• D’fhéadfaí deasca fáiltithe do scoláirí idirnáisiúnta, a bheadh á mbainistiú ag an earnáil
phríobháideach ar bhonn seirbhíse, a chur ar fáil ar bhonn píolótach in Aerfort Bhaile Átha
Cliath. Chuirfeadh an fhoireann ag na deasca fáiltithe seo fáilte roimh na scoláirí idirnáisiúnta
agus bheidís mar phointe teagmhála leis na hoifigigh inimirice.

Dul chun cinn agus tacaíocht acadúil

• Ba chóir d’institiúidí monatóireacht a dhéanamh ar fholláine na scoláirí idirnáisiúnta, chomh
maith leis an dul chun cinn acadúil atá á dhéanamh acu, lena chinntiú go bhfuil siad ag
teacht leis na noirm institiúideacha. Mar chuid den obair a dhéanann sé chun monatóireacht
a dhéanamh ar dhul chun cinn scoláirí, déanfaidh an HEA anailís ar dhul chun cinn na
scoláirí idirnáisiúnta ag leibhéal náisiúnta.

• Ba chóir d’institiúidí oiliúint idirchultúrtha a chur ar fáil don fhoireann atá ag déileáil le
scoláirí idirnáisiúnta.

• Ba chóir pointí teagmhála a bhunú laistigh d’institiúidí do scoláirí idirnáisiúnta a bhfuil cabhair
de dhíth orthu maidir le cóiríocht.

• Ba chóir imeachtaí cultúrtha íogair a eagrú chun an cuimsiú leis an bpobal scoláire i
gcoitinne a chur chun cinn, lena n-áirítear spóirt, siopadóireacht, cuairteanna ar
amharclanna, gailearaithe, agus imeachtaí cultúrtha eile.

• Ba chóir cláir mheantóireachta agus tacaíochta d’oibrithe deonacha a chur ar fáil do scoláirí
idirnáisiúnta atá i mbaol de bheith gearrtha amach ó thaobh cultúir de.

• Ba chóir d’institiúidí an obair a dhéanann scoláirí idirnáisiúnta a éascú le cláir oibre deonaí
agus gníomhaíochtaí pobalbhunaithe eile.

• Ba chóir úsáid a bhaint as teaghlaigh óstaigh atá bunaithe ar an gclann mar rogha cóiríochta
do scoláirí áirithe.

• Ba chóir eolairí a fhorbairt chun cabhrú le scoláirí, e.g. faisnéis maidir le háiseanna
reiligiúnacha atá inghlactha.

• Ba chóir d’institiúidí obair a dhéanamh le comhlachtaí turasóireachta áitiúla chun cláir ar leith
a chur le chéile a bheadh mar leas do scoláirí idirnáisiúnta.

3.3.6 Aiseolas ó na scoláirí
Taispeántar sa taighde go léiríonn scoláirí idirnáisiúnta in Éirinn leibhéil arda sásaimh lena staidéar
agus lena dtimpeallacht i gcoitinne de ghnáth.33

Ag an am céanna, tá tábhacht le haiseolas leanúnach ó na scoláirí idirnáisiúnta chun críocha beartas
agus bolscaireachta. Tá forbairt déanta ag líon mór tíortha eile ar mheicníochtaí chun measúnú a
dhéanamh ar leibhéil sásaimh scoláirí idirnáisiúnta lena dtaithí, agus i réimsí ar leith ar nós
shábháilteacht na scoláirí.34

Ba chóir suirbhéanna sásaimh scoláirí caighdeánaithe a dhéanamh gach dara bliain. Beidh
Fiontraíocht Éireann i gceannas chun obair a dhéanamh leis na hinstitiúidí chun na suirbhéanna seo
a eagrú san earnáil ardoideachais, agus déanfaidh Fáilte Ireland an rud céanna in earnáil an Bhéarla,
le tacaíocht fhéideartha ón gCiste Forbartha Idirnáisiúnaithe.

Tá Ranna Rialtais agus gníomhaireachtaí toilteanach a bheith rannpháirteach i bhfóram bliantúil le
hionadaithe de na scoláirí idirnáisiúnta (eagraithe ag AMÉ nó foras mac léinn eile, mar shampla) chun
saincheisteanna ar spéis leo agus is cúram dóibh a phlé.

3.4 BEIDH BEARTAIS LÁIDRE AGUS IOMAÍOCHA I GCEIST LEIS NA
BEARTAIS VÍOSA, INIMIRCE AGUS ROCHTANA AR MHARGADH
AN TSAOTHAIR

3.4.1 Córas víosa agus inimirce atá neartaithe
Aithnítear go bhfuil tábhacht le beartais iomaíocha inimirce, víosa agus rochtana ar mhargadh an
tsaothair chun éascú a dhéanamh ar idirnáisiúnú breise agus iad i bpáirt le soláthair institiúideacha
ardchaighdeáin, ar bhrandáil chomhordaithe agus cur chuigí bolscaireachta, ar bheartais agus
cleachtais iomaíocha i réimsí eile, agus ar chomhlíonadh iomlán ó na hinstitiúidí le riachtanais rialála
an Stáit.

An dúshlán mór atá ann do sheirbhísí inimirice ar fud an domhain ná an gá atá ann le haghaidh
iomaíochais a chothromú leis na cosaintí riachtanacha agus oiriúnacha.

Comhthreomhar le forbairt na straitéise oideachais idirnáisiúnta ag an nGrúpa Ardleibhéil ar an
Oideachas Idirnáisiúnta, thug Seirbhís Eadóirseachta agus Inimirce na hÉireann (SEIÉ), i gcomhar leis
na Ranna Rialtais cuí, agus leis an bhfaisnéis a d’eascair as próiseas comhairliúcháin phoiblí, faoi
mhór-athbhreithniú a dhéanamh ar na bearais inimirce scoláirí, agus mar aidhm aige an córas a
neartú, deireadh a chur leis an bhféidearthacht atá ann do mhí-úsáid, agus forbairt a dhéanamh ar
chóras inimirce atá níos iomaíche go hidirnáisiúnta.

In athbhreithniú an SEIÉ35, a d’fhoilsigh an Roinn Dlí agus Cirt agus Athchóirithe Dlí, leagtar amach go
mion nádúr na leasuithe atá le cur i bhfeidhm sa chóras inimirce scoláirí. Leis na leasuithe seo cuirfear
le rannchuidú an chórais inimirce scoláirí le feidhmíocht na hÉireann mar sholáthraí d’oideachas
idirnáisiúnta ardchaighdeáin agus cuirfear leis an bpríomhsprioc le caidrimh a fhorbairt le ceannairí,
fiontraithe agus cinnteoirí a bheidh ann amach anseo i dtíortha a bhfuil tábhacht ag baint leo d’Éirinn.

3.4.2 Eochairfhorbairtí
Leagtar amach eochairfhorbairtí áirithe atá ag eascairt as an athbhreithniú ar an inimirce scoláirí agus
breithniúcháin an Ghrúpa Ardleibhéil.

Comhspriocanna earcaíochta

Comhaontófar spriocanna na hÉireann d’earcaíocht na scoláirí idirnáisiúnta leis na húdaráis víosa
agus inimirce. Déileálfaidh grúpa oibre um fhorfheidhmiú agus fhobairt an mhargaidh/ rochtain ar an
margadh agus an Coiste Idir-rannach um Inimirice Scoláirí leis an dul chun cinn i dtreo na spriocanna
seo, agus saincheisteanna straitéiseacha ar bith a n-eascraíonn as, de réir mar is cuí.

Na rialacha neartaithe agus ailíniú na bpróiseas víosa agus inimirce leis an Marc Cáilíochta

Leis na rialacha nua neartófar córas inimirce na hÉireann, a bheidh mar thairbhe do na soláthraithe
ardchaighdeáin uile. Ina measc beidh teorainneacha nua ar an bhfad ama inar féidir leis na scoláirí
fanacht in Éirinn, na riachtanais don dul chun cinn acadúil, na próisis chigireachta neartaithe, na
riachtanais maidir le hailíniú na gcúrsaí leis an gCreatlach Náisiúnta Cáilíochtaí (CNC), agus deireadh
a chur de réir a chéile leis an áis atá ann maidir le scoláirí nach den LEE iad a thabhairt isteach go
hÉirinn ar chúrsaí Breisoideachais atá níos ísle ná leibhéal 5 ar an CNC. Ag an am iomchuí, ní
bhfaighidh na scoláirí clárú inimirce i leith an tinrimh ar na hinstitiúidí nach bhfuil an Marc Cáilíochta
acu.

Na víosaí do chláir chéime á dtabhairt chun tosaigh

Tabharfar na hiarratais do na cláir ag an leibhéal céime chun tosaigh, ar an tuiscint nach mbeidh
tionchar diúltach aige seo ar an tseirbhís a chuirtear ar fáil d’iarratasóirí do chúrsaí eile.

An t-ualach ar na scoláirí atá ag staidéar ar feadh tréimhse gearra á laghdú

Caithfear le scoláirí de chúrsaí teanga gearrthréimhseacha mar thurasóirí oideachais agus ní bheidh
orthu na gnáthchoinníollacha caighdeánacha do scoláirí a chomhlíonadh, ná ní bheidh orthu clárú leis
na húdaráis inimirce nuair a thagann siad chuig an tír.

Rochtain ar mhargadh an tsaothair

Cuirfear leis an lamháltas oibre iarchéime ó shé mhí go bliain amháin do na céimithe uile de chláir ag
Leibhéal 8 den CNC agus os a chionn atá bronnta ag údarás Éireannach. Le linn na tréimhse seo,
beidh cead idirthréimhse tugtha do na céimithe chun críche an taithí oibre cuí a fháil, smaoineamh do
ghnó a fhorbairt (laistigh de theorainneacha áirithe), nó chun cead fostaíochta a lorg. Le síneadh an



INFHEISTIÚ Á DHÉANAMH I gCAIDRIMH DHOMHANDA
Straitéis Oideachais Idirnáisiúnta na hÉireann 2010–15 51

lamháltais oibre iarchéime go bliain amháin, agus an leathnú amach a ndéanfar air le go mbeidh
scoláirí idirnáisiúnta in ann gnólachtaí nua-thionscanta a bhunú, cuirfear go mór le hiomaíochas trí
ligean do scoláirí idirnáisiúnta a gcuid ionchas gairme trí staidéar nó obair a dhéanamh, nó trí bheith
ina bhfiontraithe in Éirinn. I gcásanna áirithe beidh cead tugtha go fóill le haghaidh intéirneachtaí agus
socrúchán oibre.

Athaontú teaghlaigh

Beidh cead ag leanaí na scoláirí atá ag tabhairt faoi chláir PhD nó atá rannpháirteach i gclár acadúil
atá comhaontaithe idir Éirinn agus stát eile (laistigh de choinníollacha áirithe) freastal ar scoileanna in
Éirinn atá maoinithe ag an Stát. Bainfidh sé seo le scoláirí eile a íocann tobhach inimirce chun costais
an Stáit le hoiliúint a chur ar a leanaí a chlúdach.

Tionscadail agus tionscnaimh mhargaidh phíolótacha

Oibríonn SEIÉ i gcomhpháirtíocht le páirtithe leasmhara oideachais ar an nGrúpa Ardleibhéil chun
forbairt a dhéanamh ar sholáthar idirnáisiúnta na hÉireann agus ar oscailt na margaí nua agus ar na
deiseanna atá san earnáil ardoideachais agus in earnáil an Bhéarla. Leanfaidh SEIÉ ag obair le
soláthraithe creidiúnacha agus lena gcomhlachtaí ionadaíocha chun tabhairt faoi na saincheisteanna
inimirce roimh na tionscnaimh margaidh nua seo agus chun iad a threorú trí na próisis atá i gceist. Tá
SEIÉ claonta freisin i dtreo tionscadail phíolótacha áirithe a bhunú ina ndéantar víosaí do chatagóirí
áirithe scoláirí a phróiseáil go háitiúil.

Imlonnú foirne

Tá SEIÉ sásta breathnú ar bhaill foirne a imlonnú go sealadach chuig oifigí víosa thar lear nuair is gá
líon mór iarratas víosa a phróiseáil.

Caidreamh le gníomhairí iontaofa

Tá SEIÉ toilteanach tacaíocht, faisnéis agus treoir a chur ar fáil do thionscnaimh oiliúna do na
gníomhairí creidiúnacha a dtugann Fiontraíocht Éireann agus Fáilte Ireland fúthu, i gcomhar le
hinstitiúidí agus le comhlachtaí ionadaíocha. Tá siad tiomanta freisin le hobair a dhéanamh le
gníomhairí iontaofa chun saincheisteanna a réiteach a eascraíonn le hiarratais víosa, agus déanann
siad é seo cheana féin i líon mór cásanna.

Fianaise airgeadais

Tá na húdaráis inimirce claonta i dtreo modhanna eile a fhiosrú chun fianaise airgeadais a chur ar fáil
a léiríonn go bhfuil fáil ag scoláire ar airgead in Éirinn agus ní hamháin nuair atá sé nó sí ag déanamh
iarratais le haghaidh víosa.

Réitigh TFC

Tá SEIÉ claonta i dtreo idirphlé a dhéanamh le réitigh theicneolaíochta sa réimse de thaifeadadh a
dhéanamh agus teacht ar fhaisnéis maidir le glacadh le cúrsa agus le híocaíocht táille agus tá sé
toilteanach obair a dhéanamh le soláthraithe seirbhísí agus institiúidí príobháideacha ar bhonn
píolótach.

Amanna slánúcháin

Ní mór do na hiarratais víosa i dtíortha nach bhfuil oifig víosa Éireannach acu (ina bhfuil na hagaí
slánúcháin mar an gcéanna leis na hiomaitheoirí i gcoitinne) a chur ar ais go Baile Átha Cliath de
ghnáth, a chuireann, gan amhras, le fad an phróisis. Ag an am céanna, ní mór do scoláirí agus

institiúidí a bheith ar an eolas go fírinneach faoi na hagaí slánúcháin a d’fhéadfadh a bheith ann, ionas
gur féidir leo pleanáil a dhéanamh don todhchaí, ag baint úsáide as an bhfaisnéis seo i gcomhar le
sonraí ar bith atá ar fáil ó na coláistí mar a gcuid agaí freagartha. Faoi réir obair a bhaineann le TFC,
foilseoidh SEIÉ torthaí staitisiciúla ráithiúla de réir tíre.

Iarratais víosa

Tá cuireadh seasmhach eisithe ag SEIÉ chuig na páirtithe leasmhara uile chun moltaí inoibrithe agus
praiticiúla a chur isteach maidir leis an mbealach ina bhféadfaí próiseáil na n-iarratas víosa a bheith
níos éifeachtúla agus níos éifeachtaí ar bhonn leanúnach.

3.4.3 Comhairliúchán leis an Roinn Dlí agus Cirt agus Athchóirithe Dlí
Tá ríthábhacht ag baint le comhairliúchán a bheith déanta go luath leis an Roinn Dlí agus Cirt agus
Athchóirithe Dlí ar mholadh ar bith le go dtabharfaí isteach líon mór scoláirí nach cuid den LEE iad.

Oibríonn an Roinn Dlí agus Cirt agus Athchóirithe Dlí go dlúth leis na hearnálacha oideachais maidir
le tionscadail agus tionscnaimh phíolótacha a fhorbairt chun tairbhe a bhaint as na deiseanna sna
margaí atá ag teacht chun cinn.

Is iad é seo a leanas an fhaisnéis atá de dhíth ar an Roinn nó a phléitear léi:

• cúlra margaíochta

• próifíl na scoláirí a bhfuiltear ag díriú orthu

• líon na scoláirí réamh-mheasta

• stádas agus víosaí na hinimirce

• saincheisteanna maidir le rochtain a dhéanamh ar an obair

• an doiciméadú atá de dhíth

• riarachán na scéime

• na coinníollacha i gcoitinne

• na coinníollacha maidir le teacht isteach chuig an stát

• monatóireacht a dhéanamh ar an scéim.

3.5 BEIDH INSTITIÚIDÍ ARDOIDEACHAIS NA HÉIREANN IOMAÍOCH
GO HUILÍOCH AGUS AG DÍRIÚ AR AN OIDEACHAS
IDIRNÁISIÚNTA

3.5.1 Straitéisí idirnáisiúnaithe
Le hidirnáisiúnú éifeachtach a dhéanamh laistigh d’institiúidí tá gá le comhaltú físe, sainmhíniú cuspóirí
agus spriocanna, ceannaireacht ag leibhéal sinsir, rannpháirtíocht tríd an eagraíocht uile, agus na
struchtúir fhorfheidhmithe chuí. Beidh éagsúlacht i gceist le cuspóirí agus le modh an idirnáisiúnaithe
ag brath ar mhisin iomlána na n-institiúidí éagsúla.

Ba chóir d’institiúidí straitéisí idirnáisiúnaithe uileghabhálacha a fhorbairt atá ceangailte le spriocanna
straitéiseacha agus a thugann aird ar bheartais agus ar thosaíochtaí náisiúnta. Ba chóir dóibh físeanna

agus spriocanna idirnáisiúnta na n-institiúidí agus na saincheisteanna forfheidhmithe a leagan amach
agus na hacmhainní atá le cur i bhfeidhm a leagan amach chomh maith. Is iad seo a leanas na réimsí
a bheidh le cur san áireamh sna straitéisí seo:36

• spriocanna d’earcaíocht scoláirí idirnáisiúnta agus don tsoghluaiseacht amach, lena
n-áirítear cláir mhalartaithe

• gníomhaíochtaí agus cláir an AE

• forbairt acmhainne do scoláirí idirnáisiúnta

• réimsí speisialtóireachta ina soláthar idirnáisiúnta

• oideachas trasnáisiúnta

• curaclaim idirnáisiúnaithe agus cláir a ndírítear orthu go hidirnáisiúnta, na torthaí foghlama
agus measúnú ar scoláirí de réir spriocanna idirnáisiúnta

• tacaíochtaí imeasctha agus scoláirí

• taithí foirne idirnáisiúnta á fhorbairt (lena n-áirítear malartuithe, obair thar lear le hinstitiúidí
comhpháirtíochta, taighde idirnáisiúnta, tinreamh ar chomhdhálacha, etc.)

• forbairt comhpháirtíochtaí idirnáisiúnta

• feabhas a chur ar an iomaíochas idirnáisiúnta

• freagracht sóisialta dhomhanda agus rannchuidiú ar an bhforbairt thar lear.

Tá ról ag an HEA chun athbhreithniú a dhéanamh ar ghnéithe uile a phleananna straitéiseacha
institiúidí ainmnithe, lena n-áirítear iad siúd a bhaineann leis an oideachas idirnáisiúnta. Oibreoidh
sé freisin le hinstitiúidí chun comhoibriú breise a chur ar fáil agus seirbhísí a chomhroinnt chomh
maith leis an gcomhroinnt den dea-chleachtas a thagarmharcáil agus a éascú.

Ba chóir d’institiúidí breithniú a dhéanamh freisin ar an rannpháirtíocht sna cleachtaí mapála agus
tagarmhárcála idirnáisiúnaithe.37

3.5.2 Saincheisteanna cumais
Tá raon saincheisteanna ina bhfuil impleachtaí ann d’acmhainn an chórais ardoideachais phoiblí chun
líon na scoláirí idirnáisiúnta a mhéadú. Mar shampla:

• Faoi 2020 is é an aidhm atá in Éirinn ná go mbeidh 72% den lucht fágála scoile
rannpháirteach san ardoideachas,38 agus tá dul chun cinn suntasach á dhéanamh leis an
sprioc seo a bhaint amach. Tá an sprioc níos uaillmhianaí ná mar atá sé i líon mór tíorthaí
eile ina bhfuil idirnáisiúnú á dhéanamh lena gcórais ardoideachais.

• I réamh-meastacháin cláraithe na Roinne39 beidh 188,000 scoláire go neasach cláraithe le
hinstitiúidí ardoideachais a fhaigheann deontas ón Stát faoi 2015, agus beidh 215,000
cláraithe faoi 2020, a léiríonn méaduithe de 30% agus 48%, faoi seach, ar an gclárú atá ann
faoi láthair.

• Baintear an-úsáid as spás i gcóras ardoideachais na hÉireann, le linn na scoilbhliana agus
lasmuigh den scoilbhliain, go háirithe san earnáil ollscoile.

Mar sin féin, tá tábhacht le comhchuibheas a choinneáil leis an gcur chuige agus an móiminteam
agus líon na scoláirí idirnáisiúnta á n-ardú. Ní féidir an trácht scoláirí a chasadh air agus as in aon

bhliain amháin — dá ndéanfaí sin dhéanfaí dochar do chaidrimh leis na tíortha atá i gceist agus
bheadh na spriocanna níos fadtréimhsí i mbaol.

D’fhéadfadh scóip éigin a bheith ann le haghaidh athruithe sna cleachtais oibre ina bhféadfaí an
acmhainn a mhéadú ach bheadh impleachtaí níos leithne i gceist leis seo, mar shampla, ó thaobh
an fhoireann a fhostú, nach bhfuil i dtéarmaí tagartha an Ghrúpa seo. Ar aon dóigh, le daonra scoláirí
atá ag méadú go suntasach, bheadh acmhainn bhreise ar bith a chruthófaí dá réir, faoi réir na
n-éileamh iomaíocha céanna leis an acmhainn reatha.

Ar an mbonn sin beidh gá leis an bhfás san acmhainn do na scoláirí idirnáisiúnta a bheith
féinmhaoinitheach ar bhonn an ioncaim idirnáisiúnta. D’fhéadfaí an acmhainn a chruthú freisin trí
shoghluaiseacht amach na scoláirí a éascú, agus is féidir tabhairt faoin éileamh i mbealaí eile, ar nós
cineálacha soláthair atá nuálach (mar shampla, an ríomhfhoghlaim agus an fhoghlaim chumaiscthe),
athruithe i struchtúir na gclár, agus soláthar cláir breise thar lear (lena n-áirítear institiúidí thar lear a
bhfuil baint acu le hÉirinn nó atá riartha in Éirinn).

Mar chuid den obair a dhéanann sé agus forbairt na ndisciplíní agus na n-earnálacha lena
mbaineann sé á comhordú aige, tabharfaidh an HEA faoi shuirbhé ar institiúidí chun measúnú a
dhéanamh ar an acmhainn reatha do scoláirí idirnáisiúnta agus an acmhainn ionchais in 2015, go
háirithe do chláir a bhfuil suim láidir idirnáisiúnta iontu nó dóibh siúd a bhfuil laghdú tagtha ar an
éileamh intíre dóibh. Tabharfaidh an suirbhé seo tacaíocht do na réimsí ábhair a aithneofar atá le cur
chun cinn sa tréimhse go dtí 2015.

3.5.3 Spriocanna institiúideacha d’earcú na scoláirí idirnáisiúnta
Agus spriocanna cláraithe á leagan amach, ba chóir d’institiúidí aird a thabhairt ar an sprioc náisiúnta
meántéarmach gur chóir go mbeadh 15% de líon iomlán na scoláirí lánaimseartha san ardoideachas
ina scoláirí idirnáisiúnta. D’fhéadfadh institiúidí iarracht a dhéanamh líon níos mó scoláirí a earcú má
tá an acmhainn institiúideach acu agus, go háirithe, leibhéal riachtanach na seirbhísí tacaíochta do
scoláirí chun imeascadh láidir a éascú.

Cé nach bhfuil an Grúpa ag moladh go mbeadh uasteorainn ar líon na scoláirí idirnáisiúnta in institiúidí
ardoideachais, tá sé ríthábhachtach go gcinntíonn na hinstitiúidí iad féin go bhfuil siad ag cloí leis an
mbeartas náisiúnta le himeascadh láidir na scoláirí idirnáisiúnta leis scoláirí na hÉireann a chur ar fáil.
Baineann sé seo go háirithe nuair atá líon na scoláirí idirnáisiúnta ag institiúidí atá níos airde ná an norm
náisiúnta. Léireofar an prionsabal seo sa chóras reachtúil Cóid Chleachtais agus Mairc Cháilíochta.

Ba chóir go mbeadh sé mar aidhm ag institiúidí freisin go mbeadh meascán atá éagsúil go leor de
náisiúntachtaí laistigh dá ndaonra scoláirí chun an bealach a bhraitear ar líon beag margaí a
theorannú.

Mar threoir do scoláirí ionchais, ba chóir go mbeadh líon na scoláirí idirnáisiúnta i gcuallacht na mac
léinn curtha ar fáil ar shuíomhanna Gréasáin na n-institiúidí.

3.5.4 Táillí teagaisc
Is é a bheidh i gceist leis an bhfás i líon na scoláirí idirnáisiúnta ná forleathnú féinmhaoinitheach a
thugann faoi chostais iomlána na gclár oideachais (lena n-áirítear na costais a bhaineann le
socrúcháin chliniciúla áit a dtarlaíonn siad seo agus ranníocaíochtaí i dtreo na forbraíochta caipitiúla).

Leanfaidh na scoláirí i gcoitinne nach den LEE iad atá ag freastal ar ardoideachas Éireannach ag íoc
táillí eacnamaíocha. Ba chóir eisceachtaí a dhéanamh do chláir um chomhoibriú forbartha, ar nós
ánrachtaí Chúnamh Éireann, inar chóir d’institiúidí sa chás seo breithniú a dhéanamh ar leibhéil tháillí
an AE a ghearradh.

Tá gá le cothromaíocht a bhaint amach agus leibhéal na dtáillí á leagan amach do scoláirí idirnáisiúnta,
agus ba chóir d’institiúidí tionchair na dtáillí níos airde ar an iomaíochas a chur san áireamh; ach ba
chóir dóibh an gá atá ann le hoideachas ardchaighdeáin agus leibhéil fheabhsaithe tacaíochta do
scoláirí a chur ar fáil a chur san áireamh freisin.

Chuige seo tá conclúid an ECFE nótáilte ag an ngrúpa ‘‘nach gá go mbeadh na costais teagaisc mar
mhímhisneach do scoláirí idirnáisiúnta ionchais fad is gur fiú an t-infheistiú de chaighdeán an
oideachais a chuirtear ar fáil agus na torthaí dealraitheacha a thiocfaidh as.’’40 Mar sin féin, is léir go
bhfuil ról ag na cúrsaí costais ann, go háirithe agus cinneadh á dhéanamh idir deiseanna oideachais
atá comhchosúil. Tugann an ECFE le tuiscint go raibh níos lú fáis shuntasaigh i líon na scoláirí
idirnáisiúnta sa Ríocht Aontaithe agus san SAM i gcomparáid le tíortha eile le linn na tréimhse 2000-
07 toisc go raibh na táillí teagaisc níos airde i gcomparáid le tíortha eile. (Ach tháinig fás suntasach
sa dá thír ó shin).

Toisc go bhfuil Éire ag iarraidh oiliúint a chur ar cheannairí agus cinnteoirí den todhchaí i dtíortha
comhpháirtíochta straitéiseacha, an príomhphointe díolacháin nach mór a bheith ann d’Éirinn ná an
dóigh go mbeidh oideachas ardchaighdeáin agus taithí scoláire uathúil i gceist a chuireann le forbairt
phearsanta agus ghairmiúil na scoláirí, agus a chuireann go sonrach le luach a ngairmeacha amach
anseo.

Ní féidir a bheith ag súil go ngearrfaidh na hinstitiúidí uile táillí teagaisc atá díreach mar an gcéanna.
Ach, mar phrionsabal ginearálta, ba chóir go mbeadh sé mar aidhm do sholáthraithe na hÉireann dul
in iomaíocht lena n-iomaiteoirí domhanda seachas a bheith in iomaíocht a chéile. Má laghdaítear
leibhéil na dtáillí a chuireann isteach ar thacaíocht do scoláirí d’fhéadfadh impleachtaí a bheith ann
agus do bhronnadh an Mhairc Cháilíochta nó leis an Marc Cáilíochta a choinneáil.

Mar gheall ar scála an infheistithe atá i gceist — rud ar bith idir €40,000 agus €100,000 i dtáillí teagaisc
thar tréimhse de chlár ceithre bliana, agus níos airde do chláir liachta áirithe — tá leibhéil arda ionchais
ag na scoláirí, a muintir agus na gníomhairí urraíochta. Tá sé tábhachtach, mar sin, go dtugtar sonraí
soiléire do na scoláirí idirnáisiúnta, dá muintir (a dhéanann íobairtí móra go minic chun taithí
idirnáisiúnta an scoláire a mhaoiniú) agus do na gníomhairí urraíochta maidir lena mbeidís ag súil leis
ó thaobh cháilíocht an oideachais, thaithí an scoláire, leibhéil na tacaíochta, agus na torthaí ar an
infheistiú, ag tagairt go háirithe do na gairmeacha amach anseo.

Ba chóir go mbeadh institiúidí sa suíomh le huaschinnteacht a chur ar fáil do na scoláirí idirnáisiúnta
féideartha maidir leis na costais do thréimhse iomlán a gcuid staidéar. Chomh maith leis sin, ba chóir
go mbeadh faisnéis maidir leis an gcostas maireachtála caighdeánaithe, agus na dífríochtaí sna
réigiúin éagsúla á gcur san áireamh.

Ba chóir d’institiúidí iarrachtaí a dhéanamh chun faisnéis ar leith a bhailiú ar ghairmeacha na scoláirí
idirnáisiúnta amach anseo, ar chóir a bheith comhroinnte agus úsáid a bhaint as chun críocha
margaíochta. Beidh faisnéis ar leith maidir le scoláirí idirnáisiúnta san aireamh ag an HEA ina
fhoilseachán bliantúil Cad a Dhéanann Céimithe? (What Do Graduates Do?)



INFHEISTIÚ Á DHÉANAMH I gCAIDRIMH DHOMHANDA
Straitéis Oideachais Idirnáisiúnta na hÉireann 2010–1556

3.5.5 Ranníocaíocht an ioncaim idirnáisiúnta chun an maoiniú a éagsúlú
Tacaíonn an Grúpa leis an bprionsabal a léiríodh i dTuarascáil an Ghrúpa Oibre Idir-rannaigh ar
Idirnáisiúnú Seirbhísí Oideachais na hÉireann (2004) gur chóir ‘‘ioncaim bhreise a eascraíonn as na
táillí a thagann ó scoláirí thar lear a mhealladh isteach a choinneáil chun úsáid a bhaint as ag an
leibhéal institiúideach.’’ Ba chóir go mbeadh sé seo i gceist don earnáil phoiblí, ach amháin le cuid
bheag den ioncam nó den mhaoiniú a bheith leithdháilte do bhrandáil chineálach.

Cé nach mór don Stát féachaint go gcuirfidh an t-ioncam idirnáisiúnta le maoiniú an chórais
ardoideachais, tá sé tábhachtach nach mbeidh rath na n-institiúidí sa réimse idirnáisiúnta mar
dhídhreasú. Níor chóir go mbeadh laghdú frithchúitimh i maoiniú eile den Stát chuig institiúid ar leith
i gceist mar thoradh ar ioncam táille breise a ghiniúint.

3.5.6 Na curaclaim idirnáisiúnaithe
Is cuid ríthábhachtach den phróiseas idirnáisiúnaithe iomlán í idirnáisiúnú na gcuraclam. Chomh maith
le cláir a dhéanamh níos iomchuí do scoláirí idirnáisiúnta, is bealach ríthábhachtach é chun feasacht
dhomhanda na scoláirí a mhéadú. Ba chóir d’institiúidí tacú le hidirnáisiúnú na gcuraclam agus ba
chóir dóibh breithniú a dhéanamh ar an mbealach inar féidir na curaclaim den sórt sin a úsáid chun
tacú le comhpháirtíochtaí idirnáisiúnta, mar shampla trí fhaisnéis agus mapaí a chur ar shuíomhanna
Gréasáin na n-institiúidí a thaispeánann clúdach domhanda na gcuraclam agus an taighde.

3.5.7 Oideachas trasnáisiúnta
Is féidir sainmhíniú ginearálta a thabhairt ar an oideachas trasnáisiúnta mar ‘‘oideachas ina bhfuil an
institiúid a bhronnann an chéim agus an scoláire lonnaithe in dhá thír éagsúla, agus cuimsítear raon
oibriúchán éagsúla idir chianoideachas, fhoghlaim ar líne, shaincheadú agus champais bhrainse
iomlána.’’41

Bhí fás domhanda suntasach ann agus an t-oideachas trasnáisiúnta á chur ar fáil, agus i dtíortha áirithe
táthar ag ceapadh go mbeidh an soláthar trasnáisiúnta mar an príomhchineál soláthair oideachais
idirnáisiúnta. Mar shampla, bhí beagnach ceathrú milliúin scoláire cláraithe ar chláir oideachais na
Breataine taobh amuigh den Ríocht Aontaithe in 2005.42

Faoi láthair, tá baint ag institiúidí na hÉireann le hoideachas trasnáisiúnta a chur ar fáil i mbealaí
éagsúla, lena n-áirítear campais thar lear (san earnáil ardoideachais agus in earnáil an Bhéarla), cláir
chomhchéime, agus cláir á soláthar thar lear ag institiúidí Éireannacha. Is féidearthacht mhór í tuilleadh
forbartha a dhéanamh sna réimsí seo agus úsáid bhreise den fhoghlaim sholúbtha (e.g.
ríomhfhoghlaim agus foghlaim chumaiscthe) chun cuidiú leis an idirnáisiúnú.43

Tuairiscíonn Fiontraíocht Éireann gur féidir trí mhíle scoláire go neasach a rangú mar scoláirí atá taobh
amuigh den dlínse. Measann an Grúpa gur sprioc réasúnta é go méadódh an líon seo faoi 50% faoi
2015. Ba chóir go mbeadh an t-oideachas trasnáisiúnta san áireamh i straitéisí idirnáisiúnaithe
institiúideacha.

Agus an sprioc seo á leagan amach, nótálann an Grúpa na prionsabail seo a leanas mar phrionsabail
den dea-chleachtais agus oideachas idirnáisiúnta á sholáthar, a fuarthas ón obair a rinneadh le déanaí
thar ceann Choimisiún na hEorpa44 agus ó thaithí na hÉireann den oideachas trasnáisiúnta:

• Is réamhriachtanas ríthábhachtach é anailís mhargaidh a dhéanamh ar an éileamh a
d’fhéadfadh a bheith ann do na cláir atá i gceist.

• Is gá go mbeadh tuiscint shoiléir ann ón tús ar na hamscálaí fada atá i gceist. Seans go
nglacfaidh sé blianta le go mbeidh cláir i bhfeidhm, agus fiú níos faide le measúnú a
dhéanamh ar an rath a bhí ann leis na cuspóirí a bhaint amach.

• Tá tábhacht le ham agus iarracht a chur isteach chun tuiscint a fháil ar an gcreatlach dlíthiúil
áitiúil agus rialála agus ar an gcultúr áitiúil agus ar na cúinsí roimh thús a chur le cláir
trasteorainn.

• De ghnáth tá gá le tacaíocht, nó le hinghlacthacht ar a laghad, ón rialtas na tíre óstaigh ag
leibhéal réigiúnach agus náisiúnta, go háirithe do champais bhrainse agus do thioncadail
eile atá ar mhórscála.

• Éilíonn na tionscadail oideachais trasnáisiúnta atá níos mó tacaíocht airgeadais ag an gcéim
tosaigh; d’fhéadfaí suas le deich mbliain a bheith i gceist san fhráma ama le go sroichfidh
oibriúcháin den sórt sin pointe meá ar mheá. San áireamh sna múnlaí rathúla chun campas
brainse a fhorbairt tá úsáid na Scéime Forleathnaithe Gnó.

• Na roghanna atá san áireamh d’imlonnú foirne ná fostaíocht dhíreach sa tír óstaigh agus
baill foirne a chur ar iasacht ó Éirinn. Tá féidearthachtaí láidre ann chun céimithe le cáilíochtaí
oiriúnacha agus atá cumasach a earcú chun tabhairt faoi ghníomhaíochtaí teagaisc in
institiúidí comhpháirtíochta mar chuid de chomhchláir ar champais bhrainse.

• Ba chóir go mbeadh sé mar aidhm leis na socruithe comhoibríocha go mbainfear
rannchuidiú cothromaithe ón dá thaobh chun na comhthairbhí a ghiniúint. Ba chóir go
mbeadh na comhaontaithe comhpháirtíochta i ndoiciméid mhionsonraithe a leagan amach
go soiléir róil, cearta agus freagrachtaí na gcomhpháirtithe faoi seach, lena n-áirítear na
coinníollacha chun deireadh a chur le comhpháirtíocht agus na socruithe airgeadais a
bhaineann leis na hoibriúcháin.

Is cuid bunúsach de sholáthar an oideachais trasnáisiúnta iad na saincheisteanna cáilíochta. Cé
go bhfuil treoirlínte ann (e.g. Treoirlínte EOECNA/ECFE ar an Soláthar Cáilíochta san Ardoideachas
Trasteorann), ní chuimsíonn an chuid is mó de na córais náisiúnta cláir oideachais trasnáisiúnta go
fóill, agus d’fhéadfadh ‘‘bearna dearbhaithe cháilíochta’’ a bheith ann mar thoradh air seo.’’45

Nótáiltear ‘‘go bhféadfaí dochar a dhéanamh go sealadach ar chóras ardoideachais iomlán trí cláir
trasteorann a sholáthar atá faoi bhun an chaighdeáin’’; tá sé seo fíor freisin i gcásanna nach bhfuil
an creidiúnú agus saincheisteanna eile déanta soiléir go leor roimh ré.

Má choinnítear leibhéal ard smachta i lámha na n-institiúidí bronnta, go háirithe ó thaobh na n-ábhar
acadúla, ba chóir go gcuideodh sé seo lena chinntiú go bhfuil na cláir trasteorann ar an gcaighdeán
céanna leo siúd atá curtha ar fáil sa bhaile. Ach, ní mór d’institiúidí oideachais Éireannacha a chinntiú
go bhfuil siad ag cloí go hiomlán le nósanna imeachta dhearbhú cáilíochta na tíre comhpháirtíochta,
chomh maith le nósanna imeachta na hÉireann.

Molann an Grúpa gur chóir do na húdaráis dearbhaithe cháilíochta, atá faoi bhun ÚNCÉ, breithniú a
dhéanamh ar na himpleachtaí, ó thaobh an dearbhaithe cháilíochta de, de thábhacht an oideachais
trasnáisiúnta atá ag fás mar chuid de sholáthar iomlán oideachais náisiúnta na hÉireann. Chuige
seo, nótálann an Grúpa go bhfuil treoirlínte ceangailteacha don dea-chleachtas curtha i bhfeidhm
ag an Ríocht Aontaithe agus an Astráil, dhá cheann de na ceannairí sa réimse seo ó thaobh sciar den
mhargadh. Ba chóir go bhfaigheadh obair den sórt sin tacaíocht ón gCiste Forbartha Idirnáisiúnaithe.

3.5.8 Rannpháirtíocht an chórais ardoideachais san fhorbairt thar lear
Tá ról tábhachtach ag córas ardoideachas na hÉireann i gclár forbartha na hÉireann thar lear cheana
féin, go háirithe san oideachas don fhorbairt acmhainne. Déantar bainistiú ar an gcomhoibriú trí
scéimeanna ar nós Clár an Chomhoibrithe Straitéisigh idir na hInstitiúidí de Chúnamh Éireann,
Ardoideachais agus Taighde, 2007-11, agus Clár Oiliúna Ánrachta Chúnamh Éireann.

Ba chóir d’institiúidí ardoideachais breithniú a dhéanamh ar tharscaoilte táille nó ar iarratais le
haghaidh táillí AE a dhéanamh do scoláirí agus taighdeoirí áirithe ó thíortha i mbéal forbartha, lena n-
áirítear mar chuid de Chlár Oiliúna Ánrachta Chúnamh Éireann.

Tá an domhandú agus na saincheisteanna forbartha lárnach do líon mór clár staidéir. Ní féidir linn
ceannairí agus cinnteoirí den todhchaí a chur faoi oiliúint gan tagairt agus nochtadh a dhéanamh lena
bhfuil ag tarlú i gcodanna eile den domhan, na codanna is boichte ina measc. Ba chóir go mbeadh
an riachtanas seo léirithe, de réir mar is cuí, i bhforbairt na gcuraclam idirnáisiúnaithe.

3.5.9 Ag spreagadh an infheistithe
Cé nach bhfuil saincheisteanna a bhaineann leis an gcóras cánach i scóip na straitéise seo, nótálann
an grúpa na hargóintí atá déanta go mbeadh buntáiste i gceist ó thaobh an t-idirnáisiúnú a fheabhsú
dá ndéanfaí soláthair ar nós faoiseamh cánach a thabhairt do choláistí príobháideacha trí liúntais
chaipitil don infheistiú in áiseanna institiúideacha agus déileáil le hinstitiúidí tríú leibhéal mar
chuideachtaí seirbhísí trádálaithe idirnáisiúnta.

3.6 DÉANFAR NA SOLÁTHAIR OIDEACHAIS IDIRNÁISIÚNTA
SPRIOCDHÍRITHE AGUS CHUÍ A FHORBAIRT IN ÉIRINN

3.6.1 Próifílí scoláire
Más é an t-infheistiú i gcaidrimh dhomhanda príomhréasúnaíocht na hÉireann chun dul i ngleis leis
an idirnáisiúnú, luíonn sé le réasún gur chóir tabhairt faoi chur chuige straitéiseach agus na cineálacha
áirithe scoláirí is dóichí a bheidh mar na ceannairí, fiontraithe agus cinnteoirí den chéad ghlúin eile i
dtíortha a bhfuil tábhacht leo d’Éirinn a aithint agus díriú orthu.

Ní mór béim a leagan air seo go mbreathnaíonn an Grúpa air seo mar chuimsiú á dhéanam ar raon
iomlán na ndisciplíní, na ngairmeacha amach anseo, agus na n-uaillmhiantaí. Is é atá i gceist againn
le ceannairí ná ceannairí smaointe chomh maith le polaiteoirí agus príomhfheidhmeannaigh ionchais.
Tá fiontraithe sóisialta de dhíth orainn chomh maith leo siúd atá inspreagtha le réasúnaíocht
gheilleagrach amháin. Tá oidhreacht chultúrtha den scoth agus pobal ealaíonta beoga ag Éirinn, agus
dá bhrí sin beidh na healaíontóirí agus na ceoltóirí chomh tábhachtach céanna leis na feidhmeannaigh
cuideachta le naisc a chruthú d’Éirinn. Agus sinn ag tógáil ar thraidisiún láidir na hÉireann sa réimse
leis an gcomhoibriú a fhorbairt, tá daoine de dhíth orainn atá tiomanta chun difear a dhéanamh sa
domhan.

An comhthéama a bheidh ann ná díriú ar na scoláirí atá inspreagtha go láidir ó thaobh a bhforbartha
pearsanta agus gairmiúla agus a bhainfidh tairbhe as láidreachtaí chóras na hÉireann agus iad a
earcú freisin.

Tá líon catagóirí den scoláire idirnáisiúnta ionchais aitheanta ag Fiontraíocht Éireann, mar chuid dá
straitéis brandála, bunaithe ar phróifílí luachanna, miantaí, leasanna staidéir, próifílí aoise etc. San
áireamh sna spriocanna earcaithe do mhargaí ar leith beidh spriocanna do na cineálacha scoláire ar
mian le hÉirinn a earcú.

3.6.2 Disciplíní a bhaineann le hábhar á bhforbairt
Cé go leanfar leis an bhféidearthacht chun margaíocht a dhéanamh ar chláir i ndisciplíní ina bhfuil
acmhainn bhreise ar fáil, beidh gá le cur chuige níos straitéisí má tá Éire le bheith rathúil chun próifíl
na scoláirí a bhfuil leas againn iontu a mhealladh isteach.

Aimseoidh an HEA, agus iad i mbun an ghrúpa oibre ar an bhforbairt earnála, na disciplíní agus na
réimsí atá ábhartha do na scoláirí ionchais agus do na tíortha comhpháirtíochta, agus an acmhainn
agus na láidreachtaí institiúideacha á gcur san áireamh.

3.6.3 An t-éagsúlú in earnáil an Bhéarla
An tuairim atá ag an nGrúpa, in ainneoin dhearcadh fadtréimhseach domhanda líon laghdaithe na
scoláirí atá ag staidéar an Béarla thar lear, go bhfuil buntáistí uathúla fós ag Éirinn, lena n-áirítera an
clú don cháilíocht, sábháilteacht, agus cultúr agus oidhreacht chlúite, ina mbeidh an earnáil in ann fás.

Ach, beidh gá le feabhas leanúnach ar sholáthar na hÉireann má tá sí le bheith iomaíoch. Tá scóip
ann go háirithe chun leanúint le forbairt a dhéanamh ar phacáistí atá níos comhordaithí trí fhoghlaim
an Bhéarla a chur in éineacht le gníomhaíochtaí turasóireachta (e.g. an galf, iascaireacht, siúl,
marcaíocht ar chapall, spóirt eachtraíochta etc.).

Tá ríthábhacht le haistriú CCSB (an scéim dheonach chigireachta agus aitheantais d’earnáil an
Bhéarla) chuig an ÚNCÉ, forbairt an Mhairc Cháilíochta agus forbairt Chlár an Bhéarla Chun Críocha
Acadúla i gCoitinne (CBCCAG) mar bhonnchúrsa ar an CNC chun Éire a chur sa suíomh le buntáiste
a bhaint as deiseanna nua don fhás inbhuanaithe agus don éagsúlú in earnáil an Bhéarla, lena n-
áirítear na réimsí seo a leanas:

• cláir cosáin chuig an ardoideachas, in Éirinn agus in áiteanna eile san Eoraip, bunaithe ar
an CBCCAG

• forbairt níos mó ar an earnáil oiliúna fheidhmiúcháin nó Chorparáideach

• rannpháirtíocht i gcláir oiliúna múinteoirí agus forbartha acmhainne i dtíortha
comhpháirtíochta

• soláthar cúrsaí taobh amuigh den dlínse, úsáid bhreise den ríomhfhoghlaim, lena n-áirítear i
gcomhpháirtíocht na soláthraithe ardoideachais.

Ar bhonn na straitéisí tosaíochta margaidh agus an chórais inimirce neartaithe, beidh margaí nua ar
fáil d’earnáil an Bhéarla, bunaithe ar spriocanna agus pleananna comhaontaithe. Go ginearálta leis
na cúrsaí gearrthréimhseacha, na cláir cosáin/bonnchláir agus an tsainoiliúint cuirfear na deiseanna
is inbhuanaithe ar fáil don fhás sna margaí nua seo.

3.7 BEIDH BEARTAIS AGUS GNÍOMHARTHA AN RIALTAIS

3.7.1 Beartas Rialtais comhsheasmhach
Le tábhacht straitéiseach an oideachais idirnáisiúnta d’fhorbairt chaidrimh dhomhanda na hÉireann,
ba chóir go mbeadh beartais agus cleachtais an Rialtais tacúil agus i gcomhréir leis na spriocanna
náisiúnta sa réimse seo. Tá na réimsí ar leith (lena n-áirítear víosaí agus an inimirce agus imlonnú na
n-acmhainní dioplómaitiúla) curtha san áireamh in áiteanna eile sa tuarascáil.

Beidh an Grúpa Ardleibhéil agus a ngrúpaí oibre agus an buanchoiste idir-rannach um inimirce scoláirí
mar na meicníochtaí a chuirfidh cur chuigí agus ceapadh beartais comhsheasmhacha maidir le
saincheisteanna oideachais chun cinn.

Leanfaidh na ranna rialtais ar aghaidh agus iad rannpháirteach ag leibhéal polaitiúil agus oifigigh
shinsir leis na contrapháirtithe i dtíortha comhpháirtíochta agus i bhfóraim ar nós na gcomhchoimisiún
eacnamaíocha agus na gcomhghrúpaí oibre lena chinntiú go gcuirtear Éire chun cinn mar lárionad
don oidechas idirnáisiúnta. Éascóidh siad cuairteanna isteach agus amach freisin atá mar thairbhe
do leasanna oideachais na hÉireann.

3.7.2 Ag tacú le tionscnaimh idirnáisiúnaithe
Coinneoidh an Roinn Oideachais agus Scileanna ciste beag straitéiseach dar teideal An Ciste
Forbartha Idirnáisiúnaithe agus bainfear úsáid as chun maoiniú a dhéanamh ar thionscnaimh taighde
ar leith agus tionscnaimh eile aonuaire atá deartha chun feabhas a chur ar staid na hÉireann i leith an
oideachais idirnáisiúnta, lena n-áirítear tionscadail acadúla agus taithí scoláire agus tionscadail
brandála agus bolscaireachta.

D’fhéadfaí na tionscadail seo a leanas a chur san áireamh do mhaoiniú tosaíochta:

• forbairt an bhranda

• taighde ar thionchar eacnamaíoch an oideachais idirnáisiúnta in Éirinn

• comparáid neamhspleách idir caighdeáin agus próisis na hÉireann agus caighdeáin agus
próisis eile idirnáisiúnta (ó thaobh cáilíochta acadúla agus tréadchúraim de)

• Suirbhéanna sásaimh scoláirí caighdeánaithe

• taighde ar an dearbhú cáilíochta san oideachas trasnáisiúnta.

3.7.3 Ag tacú le spriocanna beartais trí scoláireachtaí náisiúnta
Féadfaidh scoláireachtaí a bheith mar uirlis thábhachtach agus scoláirí idirnáisiúnta éirimiúla á n-earcú
agus spéis á cothú i measc na scoláirí féideartha in Éirinn mar cheann scríbe don staidéar. Tá
scéimeanna scoláireachta le maoiniú maith acu ag líon mór soláthraithe eile atá i mbun an oideachais
idirnáisiúnta, mar shampla Scoláireachtaí Idirnáisiúnta na Nua-Shéalainne agus Dámhachtainí na
hAstráile.

Faoi láthair tugann Éire tacaíocht do líon scéimeanna a bhfuil mar aidhm acu an deis a chur ar fáil do
scoláirí idirnáisiúnta sárchumasacha chun staidéar a dhéanamh in Éirinn, Clár Scoláireachta George
Mitchell, Ánrachtaí Chúnamh Éireann agus clár scoláireachta déthaobhach na Roinne Oideachais
agus Scileanna ina measc. Cuireann Fondúireacht Eolaíochta na hÉireann (FEÉ) deontais do
thaighdeoirí idirnáisiúnta sárchumasacha ar mian leo ath-imlonnú go hÉirinn. Tá a gcláir

scoláireachta/dámhachtana féin bunaithe ag líon institiúidí, agus tá líon scéimeanna náisiúnta ann atá
oscailte d’iarratasóirí lasmuigh d’Éirinn.

Tá sé beartaithe ag an Roinn Oideachais agus Scileanna, i gcomhairle lena tíortha comhpháirtíochta
déthaobhacha, chun deireadh a chur leis an gclár scoláireachta malairte atá ann faoi láthair, a
forbraíodh ad hoc le tríocha bliain anuas. Bronntar scoláireachtaí faoi láthair do bhliain amháin staidéir
iarchéime ar bhonn an chomhaontaithe dhéthaobhaigh le tíortha comhpháirtíochta. Níl an clár
ceangailte le hÉirinn a chur chun cinn thar lear, agus, dá bhrí sin, tá an claonadh ann go bhfuil na
leibhéil spéise a léiríonn scoláirí ionchais íseal. Le nádúr na gcoinníollacha níl mórán solúbthacht ann
chun díriú ar na hacmhainní ina mbaintear amach an tairbhe is mó.

Tá sé beartaithe na hacmhainní seo a athleithdháileadh (€300,000 go neasach in aghaidh na bliana),
faoi réir plé a dhéanamh le comhpháirtithe idirnáisiúnta na hÉireann, chun tacú le ciste scoláireachta
idirnáisiúnta nua a bhunú, a bheidh mar aidhm aige scoláirí agus oideoirí idirnáisiúnta éirimiúla a
mhealladh, feasacht níos fearr d’Éirinn mar lárionad don oideachas idirnáisiúnta a chur chun cinn,
agus soghluaiseacht amach scoláirí na hÉireann a éascú. D’fhéadfadh féidearthacht a bheith ann
chun an ciste scoláireachta a leathnú amach, go háirithe clár na dTeorainneacha Nua (féach thíos),
trí dheiseanna dearlaice nó daonchairdis. Beidh an ciste comhdhéanta de thrí chlár, a fheidhmeoidh
ar bhonn píolótach ar feadh dhá bhliain.

An chéad chlár a bheidh ann ná Scoláireacht Idirnáisiúnta Rialtas na hÉireann, a bheidh á riar ag
an HEA agus á chómhaoiniú ag na hinstitiúidí. Beidh sé oscailte do scoláirí ar mian leo freastal ar
institiúid ardoideachais ar bith leis an Marc Cáilíochta. Leis an scoláireacht seo ar feadh bliain amháin
cuirfear €10,000 ar fáil do gach scoláire, leath de ón institiúid agus an leath eile ón gciste
scoláireachta. Beidh an rogha ann freisin ag na hinstitiúidí, le comhaontú an HEA, chun na
scoláireachtaí institiúideacha a athbhrandáil mar Scoláireachtaí Idirnáisiúnta Rialtas na hÉireann. Leis
seo cuirfear le sroicheadh bolscaireachta agus tionchar an chláir scoláireachta. Meastar go ndéanfar
suas le tríocha dámhachtain sa chéad bhliain den chlár (bliain acadúil 2011/12). Breathnófar freisin
ar Ánrachtaí Chúnamh Éireann a athbhrandáil mar Scoláireachtaí Idirnáisiúnta Rialtas na hÉireann, le
soláthar déanta agus é spriocdhírithe go soiléir ar na hánraí ó thíortha comhpháirtíochta rialtas na
hÉireann sa domhan forbraíochta.

An dara clár a bheidh ann ná Clár na dTeorainneacha Nua, a bheidh faoi riar an HEA freisin. Beidh
sé seo oscailte don fhoireann agus do scoláirí sna hinstitiúidí ardoideachais le Marc Cáilíochta agus
dóibh siúd ar mian leo tréimhse a chaitheamh ag staidéar in institiúid i dtír chomhpháirtíochta nach
labhraíonn Béarla agus atá taobh amuigh den LEE. Déanfaidh an Stát ranníocaíocht de €2,500, agus
táthar ag súil go gcuirfidh na hinstitiúidí maoiniú ar fáil freisin. Táthar ag ceapadh go ndéanfar suas
le tríocha dámhachtain sa chéad bhliain den chlár (2011/12).

An tríú clár a bheidh ann ná Scoláireacht Oideoirí Béarla Rialtas na hÉireann, a bheidh faoi riar
Fáilte Ireland. Cuirfear é seo ar fáil d’oideoirí Béarla éirimiúla chun tréimhse a chaitheamh ag staidéar
in Éirinn a bheidh mar thathantóirí d’Eirinn ina dtíortha dúchais. Beidh sé oscailte do scoláirí ar mian
leo freastal ar institiúid le Marc Cáilíochta. An dámhachtain a bheidh ann ná €5,000, agus táthar ag
súil go gcuirfidh na hinstitiúidí maoiniú ar fáil freisin. Táthar ag ceapadh go ndéanfar suas le cúig
dámhachtain déag sa chéad bhliain den chlár (2011/12).

Mar choinníoll leis na scoláireachtaí agus dámhachtainí a fháil beidh ar na scoláirí Éire a chur chun
cinn mar lárionad don oideachas idirnáisiúnta — mar shampla, trí úsáid a bhaint as na meáin shóisialta
— agus beidh siad in úsáid mar thathantóirí d’Éirinn i bhfeachtais bolscaireachta ina dtíortha dúchais.

Tá suíomh Gréasáin Oideachas Éireann ag gníomhú mar acmhainn do scoláirí idirnáisiúnta ar mian
leo taighde a dhéanamh ar dheiseanna scoláireachta agus dámhachtana. Ba chóir go gcinnteodh
gach institiúid go bhfuil an fhaisnéis nuashonraithe maidir le dámhachtainí institiúideacha curtha san
áireamh ar an suíomh Gréasáin seo.

3.8 IN ÉIRINN NEARTÓFAR NA LÍONRAÍ TIONCHAIR

3.8.1 Tá alumni oilte na hÉireann mar chuid lárnach de líonraí tionchair na
hÉireann

Is líonra an luachmhar iad an alumni atá oilte in Éirinn a choinníonn naisc le hÉirinn. Leis na naisc seo
a choinneáil, mar sin, beidh ar Éirinn tabhairt faoi chur chuige straitéiseach i dtreo na rannpháirtíochta
fadtréimhsí ina gcoinneofar an caidreamh beo i mbealach atá bríoch, táirgiúil agus inbhuanaithe. Ó
thaobh na gcéimithe iad féin, ní mór go mbeadh luach leanúnach curtha ar fáil dóibh leis an
gcaidreamh le hÉirinn agus leis na hinstitiúidí, cibé acu ina gcuid forbartha pearsanta nó gairmiúla.

Measann an Grúpa Ardleibhéil go bhfuil féidearthacht ann don chomhoibriú feabhsaithe sa réimse
seo. Chomh maith leis an nasc institiúideach, ba chóir breathnú ar an gcaidreamh leis an alumni mar
cheann a thagann faoin gceannteideal níos leithne den chaidreamh déthaobhach le tír, agus ba chóir
dóibh a bheith i gcomhréir le cur chuigí náisiúnta eile sa tír sin. Is iad na misin dioplómaitiúla agus na
hoifigí ag Fiontraíocht Éireann sna tíortha iomchuí, i gcomhar leis na hinstitiúidí, a bhfuil an tuiscint is
fearr acu chun breithniú a dhéanamh ar na gníomhartha riachtanacha le gaol leanúnach an alumni le
hÉirinn a éascú.

Sa chomhthéacs seo, beidh caidreamh na hÉireann leis an alumni idirnáisiúnta bunaithe ar na
prionsabail seo a leanas:

• Leanfaidh na hinstitiúidí iad féin, trína n-oifigí agus líonraí alumni, mar phríomhbhealach
cumarsáide lena alumni, trí ríomhphost, irisí, suíomhanna Gréasáin, agus suíomhanna
líonraithe sóisialta.

• Ba chóir d’institiúidí a scoláirí idirnáisiúnta a spreagadh chun leanúint ar aghaidh agus nasc
acu le hÉirinn i ndiaidh bhronnadh na céime agus ba chóir dóibh na naisc seo éascú. Ba
chóir dóibh faisnéis teagmhála na scoláirí a bhailiú i mbealach inar féidir í a roinnt le misin
dioplómaitiúla agus gníomhaireachtaí bolscaireachta na hÉireann chun críocha atá
comhthairbhiúil.

• Is gá don alumni an luach gairmiúil nó pearsanta a fheiceáil le bheith rannpháirteach i
ngníomhaíochtaí alumni. Eochairphointe díolacháin ina leith seo ar chóir a bheith ann ná an
deis chun leanúint ar aghaidh agus nasc a choinneáil le diaspóra domhanda na hÉireann
de 80 milliún duine, nó le cuid de go deimhin.

• Ba chóir do mhisin dioplómaitiúla na hÉireann agus oifigí áitiúla Fiontraíocht Éireann a bheith
i gceannas agus na bealaí is oiriúnaí a aimsiú chun gaol an alumni le hÉirinn a éascú,
lena n-áirítear mar chuid de straitéisí diaspóra tíre. Cé gur chóir do na líonraí seo a bheith
féinchothabhálach, go minic bíonn cuidiú de dhíth orthu, go háirithe sa chéim tosaigh. Is
féidir leis na misin dioplómaitiúla, Fiontraíocht Éireann agus Turasóireacht Éireann comhairle
agus treoir a chur ar fáil sa chomhthéacs seo. A mhéad is gá agus más féidir, cuireann siad
spás do chruinnithe áirithe agus glacann siad páirt iontu freisin.

• Tá deis níos fearr ag ‘‘líonraí alumni na hÉireann’’ seachas ag caibidlí ar leith d’institiúidí an
scála riachtanach le bheith inbhuanaithe a bhaint amach. I dtíortha éagsúla, is é is dóichí
ná go mbeidh na líonraí alumni inbhuanaithe má bhíonn siad mar chuid de líonraí
Éireannacha níos leithne (e.g. cumainn gnó, chultúrtha nó spóirt).

• Ba chóir an deis chun leanúint ar aghaidh agus nasc a dhéanamh le hÉirinn agus le diaspóra
domhanda na hÉireann a thabhairt don alumni atá oilte in Éirinn, cibé acu trí imeachtaí
alumni ar leith nó trí bheith rannpháirteach in imeachtaí a bhaineann le hÉirinn, ar nós fáiltithe
ambasáide, ceiliúrthaí Lá Fhéile Pádraig, imeachtaí cultúrtha agus spóirt, imeachtaí líonraithe
gnó, etc. Chomh maith leis sin féadfaidh ról a bheith ag tionscnaimh eile, ar nós ríomhphost
bliantúil ó ambasadóir áitiúil na hÉireann chuig an alumni.

• Ba chóir an deis a thabhairt don alumni le bheith rannpháirteach i margaíocht agus cur chun
cinn oideachas na hÉireann ina dtíortha dúchais agus ba chóir dá n-institiúidí dúchais iad a
spreagadh leis seo a dhéanamh.

• Ba chóir go mbeadh faisnéis san áireamh ar shuíomh Gréasáin Oideachas Éireann agus ar
shuíomhanna Gréasáin na n-ambasáidí áitiúla maidir leis an mbealach inar féidir leis an
alumni a bheith páirteach in imeachtaí a bhaineann le hÉirinn ina dtír dúchais.

• Ba chóir don Ghrúpa Ardleibhéil agus seimineáir margaidh éascú a dhéanamh ar
chomhroinnt faisnéise maidir le tionscnaimh úsáideacha chun gaol an alumni a chur chun
cinn.

• Beidh na gníomhaíochtaí chun tacaíocht a thabhairt don nasc alumni incháilithe le bheith
curtha san áireamh le haghaidh tacaíochta faoin gciste Forbartha Idirnáisiúnaithe, trí na misin
dioplómaitiúla agus oifigí Fiontraíocht Éireann.

• Ba chóir breathnú ar an mbealach inar féidir úsáid a bhaint as na meáin shóisialta chun na
naisc leis an alumni ata oilte in Éirinn a neartú.

3.8.2 Ag déanamh naisc leis an gcéad ghlúin eile de dhiaspóra domhanda
na hÉireann

Beidh ríthábhacht ann agus an deis chun staidéar a dhéanamh in Éirinn le dul i ngleic le baill dár
ndiaspóra domhanda agus lenár naisc a choinneáil beo agus beoga. Tá líon suntasach daoine thar
lear agus d’fhéadfadh spéis folaigh, nó nasc a bheith acu le hÉirinn, a d’fhéadfaí é a chur i ngníomh
trí an deis a fháil chun staidéar a dhéanamh in Éirinn — mar shampla, an 10 milliún Gael-
Mheiriceánach atá faoi bhun ocht mbliana déag d’aois.46

In Éire agus Meiriceá: Dúshláin agus Deiseanna i gComhthéacs Nua tacaíonn an Grúpa leis an moladh
gur chóir breathnú ar an bhféidearthacht do ‘‘chóras mear eadóirseachta dóibh siúd le sin-
seantuismitheoirí Éireannacha, cé nach bhfuil siad i dteideal saoránachta de bhua oidhreachta, ach
a léiríonn gaol ar leith le hÉirinn tar éis tréimhse a chaitheamh in Éirinn mar scoláirí, leis an tréimhse, nó
cuid den tréimhse caite in Éirinn mar scoláire, mar eisceacht ag dul i dtreo riachtanais cónaitheachta in
Éirinn den phróiseas eadóirseachta.’’

Leis an tábhacht straitéiseach a d’fhéadfadh a bheith ann ó thaobh an oideachais do chaidreamh na
hÉireann leis an gcéad ghlúin eile de phobal domhanda na hÉireann, molann an Grúpa go mbeidh
téamaí oideachais mar chuid lárnach den chumarsáid le diaspóra na hÉireann, go háirithe timpeall Lá
Fhéile Pádraig agus in obair leanúnach líonra dioplómaitiúil na hÉireann. Ba chóir iarrachtaí a
dhéanamh freisin chun na bealaí cumarsáide ar fad atá ar fáil a úsáid leis an diaspóra, lena n-áirítear

iad siúd a chuirtear ar fáil trí thionscnaimh ar leith (mar shampla, teastas shinsearacht na hÉireann)
chun daoine a chur ar an eolas maidir leis na deiseanna atá ann chun staidéar a dhéanamh in Éirinn.

3.9 SPREAGFAR AN TSOGHLUAISEACHT AMACH A DHÉANFAIDH
FOIREANN AGUS SCOLÁIRÍ NA HÉIREANN

3.9.1 An tsoghluaiseacht amach mar phríomheilimint an idirnáisiúnaithe
chothromaithe

Ní mór go mbeadh soghluaiseacht amach de bhaill foirne agus scoláirí na hÉireann i bpróiseas
idirnáisiúnaithe atá cothrom agus inbhuanaithe, chomh maith le soghluaiseacht isteach de scoláirí
idirnáisiúnta. Tá raon cúiseanna an-láidir ann chun tacú le soghluaiseacht amach bhreise:

• Is féidir leis a bheith an-tairbhiúil do na baill foirne agus scoláirí a bhfuil bainteach leis, ó
thaobh scileanna a fhorbairt agus feabhas a chur ar phost a ghnóthú, cur le forbairt
phearsanta, scóip a leathnú amach, teacht ar eolas nua, agus cumais idirchultúrtha agus
teangeolaíochta a fhorbairt. I dtuarascáil an Tascfhórsa Nuálaíochta47 leagadh béim ar an
tábhacht atá ann le tinreamh na hÉireann a mhéadú ag institiúidí thar lear atá ar thús
cadhnaíochta sa domhan mar chuid den chomhfhogasú i dtreo trácht débhealaigh na
scoláirí a mhéadú trí chóras na hÉireann.

• Baineann institiúidí tairbhe as a bheith níos treoshuite agus oscailte go hidirnáisiúnta. Tá
tairbhí ann freisin ó thaobh inrochtaineachta agus éifeachtúlachta de.48

• Tá fianaise ann má chuirtear an tsoghluaiseacht chun cinn i measc na scoláirí intíre is féidir
leis seo a bheith ina bhuntáiste do thaithí scoláire na scoláirí idirnáisiúnta.49

• Tá níos mó agus níos mó comhpháirtithe idirnáisiúnta ag léiriú gurb fhearr leo
comhpháirtíochtaí débhealaigh den sórt sin.

• Is eochairbheartas tosaíochta ag leibhéal an AE é an tsoghluaiseacht débhealaigh a
spreagadh.50

Agus an iomaíocht domhanda don éirimiúlacht ag éirí níos déine, agus toisc go bhfuil luach níos mó
ag fostóirí ar an taithí idirnáisiúnta agus ar an saineolas idirchultúrtha, d’fhéadfadh an fhéidearthacht
do thaithí na soghluaiseachta a bheith mar thoisc bhreisithe agus rogha á dhéanamh d’institiúid
oideachais.51

3.9.2 An staid reatha
Tá níos mó ná 14% de scoláirí na hÉireann cláraithe ar chláir ardoideachais taobh amuigh den tír, atá
cúig huaire níos mó beagnach ná meán an AE.52 Tá an chuid is mó de na scoláirí seo cláraithe sa
Bhreatain agus i dTuaisceart Éireann, agus ina dhiaidh sin tá líon beag sna SAM, sa Ghearmáin, sa
Fhrainc, agus san Astráil.53

Tá líon na scoláirí Éireannacha atá ag dul amach faoin gclár Erasmus ag teacht de réir mheán an
AE54. (mar sin féin is í Éire ceann amháin de na ceithre thír amháin den AE ina bhfuil líon na scoláirí
Erasmus atá ag teacht isteach dhá oiread níos mó ná líon na scoláirí atá ag dul amach.55)

Níl aon staitisticí náisúnta ar fáil maidir le soghluaiseacht idirnáisiúnta na mball foirne.

3.9.3 Treoirlínte chun an tsoghluaiseacht amach a mhéadú
Tá scóip ann chun líon na scoláirí Éireannacha atá ag tabhairt faoi thréimhsí staidéir thar lear a
mhéadú, lena n-áirítear sna tíortha comhpháirtíochta lasmuigh den AE.

Nótálann an Grúpa an cur chuige uaillmhianach atá leagtha amach sna Treoirlínte Comhtháite le
straitéis 2020 an AE a chur i bhfeidhm gur chóir céimeanna a ghlacadh chun a chinntiú go mbeidh
an tsoghluaiseacht fhoghlama mar an norm agus i sprioc Bologna56 gur chóir go mbeadh tréimhse
staidéar nó oiliúna thar lear ag 20% ar a laghad díobh siúd a bhainfidh céim amach in 2020. Nótálann
an Grúpa freisin obair atá á déanamh ag leibhéal AE ar an bhféidearthacht le tagarmharc a fhorbairt
chun an tsoghluaiseacht a thomhas, ag díriú ar dtús ar an tsoghluaiseacht fhisiciúil idir na tíortha sa
réimse ardoideachais.

Ba chóir spriocanna agus straitéisí ar leith a leagan síos ag an leibhéal institiúideach, agus ba chóir
go mbeadh soghluaiseacht amach na mball foirne agus na scoláirí mar chuid de straitéis iomlán
idirnáisiúnaithe na n-institiúidí, agus, de réir mar is cuí, mar chuid ionchais de na cláir oideachais.
Chomh maith leis na cláir AE, ba chóir béim níos mó a leagan ar an tsoghluaiseacht débhealaigh le
hinstitiúidí comhpháirtíochta nach den LEE iad. Is é seo a leanas an dea-chleachtas atá san áireamh
sa réimse seo:

• D’fhéadfadh institiúidí breathnú ar méid áirithe dá n-ioncam idirnáisiúnta a úsáid chun
maoiniú a thabhairt do na socruithe soghluaiseachta le comhpháirtithe, lena n-áirítear mar
chuid de chlár na dTeorainneacha Nua.

• Tá ríthábhacht le tacaíocht, ceannaireacht agus rannpháirtíocht na foirne acadúla chun béim
a leagan ar thábhacht na soghluaiseachta agus chun athruithe a chur chun cinn sna
curaclaim. Féadfaidh tábhacht a bheith ann freisin le feachtais tacaíochta riaracháin agus
múscailte feasachta a sholáthar.

• Ba chóir scoláirí a thagann ó chúlraí neamhthraidisiúnta a spreagadh le bheith soghluaiste.
Is féidir ‘‘alumni soghluaiseachta’’ a úsáid chun tacú le malairtí amach anseo agus chun iad
a chur chun cinn.

• D’fhéadfadh teachtaireachtaí láidre ón bpobal gnó maidir leis an luach atá ag an taithí
idirnáisiúnta ar ionchais fhostaíochta scoláirí a spreagadh chun a bheith soghluaiste.

• Ba chóir go mbeadh eilimintí soghluaiseachta sna curaclaim, de réir mar is cuí. Ba chóir go
mbeidís ceangailte le torthaí foghlama ar leith, gnóthachtáil cáilíochtaí, agus creidiúintí agus
taithí gairmiúil.

• Is féidir roghanna eile seachas malairtí fadtréimhseacha a fhorbairt, cosúil le soghluaiseacht
ghearrthréimhseach, múnlaí bunaithe ar ghrúpaí, malairtí atá ceangailte le fostaíocht, agus
is féidir caidrimh le carthanais agus eagraíochtaí neamhrialtasacha a fhorbairt.

• Ba chóir cláir soghluaiseachta atá ann faoi láthair ag leibhéal an AE (e.g. an clár Erasmus)
agus iad siúd atá á bhforbairt don todhchaí, a úsáid chun tairbhe agus féidearthacht na
malairtí le tíortha den LEE iad agus nach den LEE iad a uasmhéadú.

• Beidh an tsoghluaiseacht amach mar chuid de straitéis idirnáisiúnaithe na n-institiúidí ar an
iomlán agus, a mhéad is gá, mar chuid ionchais de na cláir oideachais.

• Beidh na cláir soghluaiseachta atá ann cheana féin ag leibhéal an AE (e.g. an clár Erasmus)
agus iad siúd a bhfuil forbairt á ndéanamh orthu don todhchaí mar chroílár na n-iarrachtaí
chun na tairbhí don tsoghluaiseacht amach a uasmhéadú.

3.10 CUIRFIDH AN COMHOIBRIÚ THUAIDH-THEAS AGUS COMHOIBRIÚ
AN AE LE FEIDHMÍOCHT OIDEACHAIS IDIRNÁISIÚNTA NA HÉIREANN

3.10.1 Comhoibriú Thuaidh-Theas
Tá béim mhór leagtha ag Feidhmeannas Thuaisceart Éireann ar idirnáisiúnú an oideachais tríd an
tionscnamh Roghnaigh Tuaisceart Éireann, comharaíocht idir Roinn Fostaíochta agus Foghlama
Thuaisceart Éireann agus Comhairle na Breataine. Tá comhoibriú Thuaidh-Theas suntasach ar bun
cheana féin ar an oideachas idirnáisiúnta, mar shampla trí Ollscoileanna Éireann57 agus brandáil an
dá ollscoil i dTuaisceart Éireann faoin mbranda Oideachas Éireann ag an gcomhdháil bhliantúil NAFSA
sna SAM.

Tá breithniú déanta ag an nGrúpa go bhfuil scóip ann chun an comhoibriú Thuaidh-Theas a fheabhsú
i réimsí comhthairbhe, agus molann sé go ndéanfaidh na Ranna, gníomhaireachtaí bolscaireachta,
agus institiúidí cuí iniúchadh ar na réimsí le haghaidh comhoibrithe fheabhsaithe. San áireamh sna
réimsí ar leith ina bhféadfadh comhthairbhe a bheith ann le comhoibriú san idirnáisiúnú tá
comhpháirtíochtaí tríthaobhacha le hinstitiúidi thar lear, eolas margaidh a chomhroinnt, obair a
dhéanamh le gníomhairí oideachais thar lear, agus comhoibriú feabhsaithe sa chur chun cinn agus
sa bhrandáil.

Molann an Grúpa mar an chéad chéim oiriúnach go mbeadh idirphlé beartais ann ar dtús idir an Roinn
Oideachais agus Scileanna agus an Roinn Fostaíochta agus Foghlama, a d’fhéadfaí, i ndiaidh na
chéad chéime, agus faoi réir comhaontaithe, a leathnú amach agus go mbeadh Fiontraíocht Éireann
agus Comhairle na Breataine san áireamh.

3.10.2 Cláir agus beartais den AE
Bhí ríthábhacht i gceist le beartais agus cláir ar nós Erasmus, den Aontas Eorpach, don fhorbairt
idirnáisiúnaithe i gcóras oideachais na hÉireann agus le feabhas a chur ar an bhféiniúlacht Eorpach
agus an dearcadh idirnáisiúnta i measc na mball foirne agus scoláirí Éireannacha. Is é an tionscadal
Erasmus ceann amháin de na scéalta is rathúla de bheartas oideachais na hEorpa.

Faoi láthair tá 38% de na scoláirí idirnáisiúnta in Éirinn ar scoláirí Eorpacha iad, agus, astu seo, tá
beagnach leath díobh ar chláir mhalairte ar nós Erasmus.58 Go starógach, tuigeann an Grúpa go
bhfilleann líon suntasach de scoláirí malairte ar institiúidí Éireannacha chun tabhairt faoi staidéar nó
taighde iarchéime.

Tá buntáistí indíreach ag eascairt as a bheith rannpháirteach i gcláir an AE freisin. Tá forleathnú
déanta ar struchtúir a forbraíodh ar dtús in institiúidí chun na gníomhartha Erasmus a chur i bhfeidhm
(mar shampla, oifigí idirnáisiúnta agus tacaíochtaí do scoláirí idirnáisiúnta) chun déileáil leis na
saincheisteanna idirnáisiúnaithe níos forleithne. Tá ríthábhacht fós lena ról chun bainistiú a dhéanamh
ar an gclár Erasmus agus ar chláir eile.

Mar aitheantas ar thábhacht an idirnáisiúnaithe atá ag méadú, lena n-áirítear tíortha den tríú domhain,
beidh straitéis ardoideachais idirnáisiúnta don Eoraip á forbairt ag Coimisiún na hEorpa agus ag na
Ballstáit. Beidh tionscnamh eiseamláireach á fhorbairt ag Coimisiún na hEorpa agus ag na Ballstáit
freisin dar teideal An Óige ag Gluaiseacht faoi straitéis 2020 an AE. Príomhaidhm a bheidh in An Óige
ag Gluaiseacht ná soghluaiseacht na scoláirí agus na n-oiliúnóirí a chur chun cinn trí fheabhas a chur
ar chláir shoghluaiseachta an AE atá ann faoi láthair agus iad a nascadh le cláir agus acmhainní
náisiúnta. Beidh an Roinn Oideachais agus Scileanna rannpháirteach go gníomhach i bhforbairt na
dtionscnamh seo chun leasanna na hÉireann a uasmhéadú, de réir na mbeartas a bhfuil achoimre
déanta orthu sa straitéis seo.

4.1 FORFHEIDHMIÚ AGUS MONATÓIREACHT
Beidh baint ag na páirtithe leasmhara uile, na ranna Rialtais, gníomhaireachtaí Stáit, institiúidí
oideachais, comhlachtaí ionadaíocha, etc. ina measc, leis an deich ngníomh ardleibhéal chun feabhas
a chur ar fheidhmíocht na hÉireann. Dá bhrí sin, tá sé riachtanach go dtarlaíonn an forfheidhmiú ar
bhonn comhpháirtíochta.

Beidh an Grúpa Ardleibhéil freagrach as an bhforfheidhmiú iomlán. Ar bhonn oibríochtúil cuirfidh an
grúpa oibre um fhorfheidhmiú agus fhorbairt an mhargaidh/ rochtain ar an margadh na
heochairmhíreanna ar an gclár chun cinn. Éascóidh na grúpaí oibre eile cur chuige atá bunaithe ar
chomhpháirtíocht ina gcuid réimsí freagrachta faoi seach: dearbhú cáilíochta agus taithí scoláire,
forbairt agus brandáil earnála.

Leagtar amach freagrachtaí na ranna Rialtais agus na ngníomhaireachtaí Stáit i réimse an oideachais
idirnáisiúnta i gcuid 4.2 thíos.

Aithníonn an Grúpa na dúshláin agus sriantaí acmhainní éagsúla atá i ndán do na páirtithe leasmhara
trí raon iomlán na ngníomhaíochtaí atá acu. Tá sé beartaithe go dtarlóidh an forfheidhmiú i gcéimeanna
thar tréimhse iomlán na straitéise cúig bliana. Tá clár ama táscach forfheidhmithe leagtha amach i
gcuid 4.3 thíos.

Déanfar monatóireacht ar an dul chun cinn i dtreo na gcuspóirí agus spriocanna náisiúnta trí fhoilsiú
na tuarascála bliantúla ar an idirnáisiúnú. Beidh ar na hinstitiúidí monatóireacht a dhéanamh ar dhul
chun cinn a gcuid straitéisí idirnáisiúnaithe féin freisin.

4.2 AN CHREATLACH DO DHUL CHUN CINN, DEARBHÚ CÁILÍOCHTA
AGUS COMHORDÚ AN OIDEACHAIS IDIRNÁISIÚNTA

Comhordú straitéiseach : Grúpa Ardleibhéil ar an Oideachas Idirnáisiúnta

Beartas, comhordú & 
forfheidhmiú

Margaí, brandáil agus 
cur chun cinn

Ranna Rialtais

R/OS: forbairt beartais, 
comhordú cur chuigí 
náisiúnta

R/FTN: An t-idirnáisiúnú á 
nascadh le leasanna 
trádála fadtréimhseacha

R/DCAD: Beartas inimirce 

scoláirí 

Meicníochtaí 
comhordaithe

Grúpa Oibre 1: 
Forfheidhmiú agus Margaí

Grúpa Oibre 2: Forbairt 
earnála

Coiste idir-rannach um 
Inimirce Scoláirí

Ranna Rialtais

R/OS: forbairt creatlaí 

reachtúla

Gníomhaireachtaí Stáit:

FÉ: forbairt soláthair 
idirnáisiúnta, 
comhpháirtíochtaí 
straitéiseacha idirnáisiúnta, 
comhoibriú a chur chun 
cinn, cumais díolachán 
agus margaíochta

HEA: acmhainn 
iomaíochta, forbairt 
earnála, comhoibriú, 
imeascadh le beartas 
ardoideachais náisiúnta, 
comhoibriú idirnáisiúnta 
faoi chláir AE, comhoibriú 
leis na gníomhaireachtaí 
comhpháirtíochta

FI: forbairt earnáil an 
Bhéarla

Gníomhaireachtaí 
Stáit:

ÚNCÉ: clár 
idirnáisiúnaithe, 
cigireacht dheonach agus 
scéim aitheantais 
d’earnáil an Bhéarla.

CDCÉ (nuair a 
bhunaítear é): 
Forfheidhmiú agus 
bainistiú an Chóid 
Chleachtais agus an 
Mhairc Cháilíochta don 
oideachas idirnáisiúnta.

Meicníochtaí 
comhordaithe

Grúpa Oibre 3: An 
cháilíocht agus taithí an 
scoláire

Ranna Rialtais

R/OS: rannpháirtíocht 
pholaitiúil le tíortha 
comhpháirtíochta

R/GE: Cur Chun Cinn ag 
líonra dioplómaitiúil na 
hÉireann

Gníomhaireachtaí Stáit:

FÉ: ról ceannaireachta le 
soláthar ardoideachais 
idirnáisiúnta na hÉireann a 
chur chun cinn, a fhorbairt 
agus a bhrandáil

TÉ: Cur chun cinn earnáil 

an Bhéarla thar lear

Meicníochtaí 
comhordaithe

Grúpa Oibre 1: 
Forfheidhmiú agus Margaí

Grúpa Oibre 4: Grúpa 
Comhairliúcháin an 
Bhranda 

Cáilíocht

4.3 CLÁR AMA FORFHEIDHMITHE TÁSCACH: BLIAIN 1

Ráithe 3 (R3) 2010 Foilsiú na sonraí ar chóras nua um Inimirce Scoláirí ag an Roinn Dlí agus
Cirt, agus Athchóirithe Dlí.

R4 2010 Foilsiú an Bhille um Cháilíochtaí agus Dhearbhú Cáilíochta (Oideachas
agus Oiliúint).

Tús leis na díospóireachtaí ROS le tíortha comhpháirtíochta maidir le
socruithe scoláireachta déthaobhacha atá ann cheana féin a athchur

R1 2011 Tús le forfheidhmiú an chórais nua um Inimirce Scoláirí ag an Roinn Dlí
agus Cirt, agus Athchóirithe Dlí.

Branda nua Oideachas Éireann á thabhairt isteach ag Fiontraíocht
Éireann.

Comhaontú ar thíortha comhpháirtíochta tosaíochta agus spriocanna
víosa agus inimirce do 2011 ag an nGrúpa Oibre ar an bhforfheidhmiú
agus ar fhorbairt an mhargaidh/ rochtain a dhéanamh ar an margadh.

An tionscadal píolótach ar chomhoibriú breise le gníomhairí san India
faoi cheannas Fiontraíocht Éireann a chur i bhfeidhm.

Ciste Cur Chun Cinn Oideachais Idirnáisiúnta nua a chur i bhfeidhm ar
bhonn píolótach ag Fiontraíocht Éireann agus Fáilte Ireland.

R2 2011 Cruinniú an Ghrúpa Ardleibhéil ar an Oideachas Idirnáisiúnta.
Athbhreithniú ar dhul chun cinn an fhorfheidhmithe agus breithniú ar an
chlár ama fhorfheidhmithe don chuid eile de Bhliain 1 agus do Bhliain 2.

R3 2011 Foilsiú taighde ar thionchar an gheilleagair ar an oideachas idirnáisiúnta
déanta ar son an Ghrúpa Ardleibhéil ar an Oideachas Idirnáisiúnta

An chéad fhoilsiú de Idirnáisiúnú Oideachas na hÉireann: Tuarascáil
Bhliantúil ag Fiontraíocht Éireann.

Achtú ionchais an Bhille um Cháilíochtaí agus Dhearbhú Cáilíochta
(Oideachas agus Oiliúint) agus bunú Cháilíochtaí agus Dearbhú
Cáilíochta na hÉireann (CDCÉ).

Agus le bunú an CDCÉ, tús le Cód Cleachtais agus Marc Cáilíochta a
fhorbairt. Tá an sceideal forfheidhmithe le bheith faofa agus leagtha
amach ag Bord an CDCÉ.

An chéad suirbhé acmhainne agus cleachtadh fadbhreathnaitheachta ar
an bhforbairt earnála déanta ag an HEA.

Lainseáil scéimeanna nua scoláireachta náisiúnta ag an HEA agus
Fáilte Ireland.





CUID 5
IARSCRÍBHINNÍ 

Iarscríbhinn I: Eolaire ar na giorrúcháin

CCSB An Chomhairle Chomhairleach do Scoileanna Béarla. Tháinig deireadh
le CCSB mar ghníomhaireacht ar leith ag deireadh 2009, agus ghlac
Údarás Náisiúnta Cáilíochtaí na hÉireann lena feidhmeanna. Baintear
úsáid as an ngiorrúchán CCSB go fóill chun tuairisc a thabhairt ar na
feidhmeanna a bhaineann le hÚdarás Náisiúnta Cáilíochtaí na
hÉireann.

Próiseas Bologna Próiseas chun Réimse Ardoideachais Eorpach a chruthú

CSN Comhlathas na Stát Neamhspleách

ROS An Roinn Oideachais agus Scileanna

RFTN An Roinn Fiontar, Trádála agus Nuálaíochta

RGE An Roinn Gnóthaí Eachtracha

RDCAD An Roinn Dlí agus Cirt agus Athchóirithe Dlí

LEE An Limistéar Eorpach Eacnamaíoch (Ballstáit AE agus an Iorua, An
Lichtinstéin, agus an Íoslainn)

BCCAG An Béarla Chun Críocha Acadúla Ginearálta

FÉ Fiontraíocht Éireann

BTE An Béarla mar Theanga Eachtrach

TOEM Tuarascáil Oideachais um Eolas Margaidh

AE An tAontas Eorpach

FETAC Comhairle na nDámhachtainí Breisoideachais agus Oiliúna

FI Fáilte Ireland

HEA An tÚdarás um Ardoideachas

CCA Cumann na gColáistí Ardoideachais, grúpa ionadaíoch

HETAC Comhairle na nDámhachtainí Ardoideachais agus Oiliúna

GAOI Grúpa Ardleibhéal ar an Oideachas Idirnáisiúnta

FSS Feidhmeannacht na Seirbhíse Sláinte

BOIÉ Bord Oideachais Idirnáisiúnta na hÉireann (éagtha)

CIR Coiste idir-rannach

LCAÉ Líonra Cáilíochta Ardoideachais na hÉireann

SEIÉ Seirbhís Eadóirseachta agus Inimirce na hÉireann

IOTI Institiúidí Teicneolaíochta na hÉireann, grúpa ionadaíoch

COÉ Cumann Ollscoileanna na hÉireann, grúpa ionadaíoch

MEI Margaíocht á déanamh ar an mBéarla in Éirinn, grúpa ionadaíoch BTE

NAFSA Cumann na nOideoirí Idirnáisiúnta. Athraíodh ainm an chumainn chun
róil fairsingithe na mball den NAFSA a léiriú i ngach gné den
oideachas agus malartú idirnáisiúnta. An t-ainm a bhí ar an gcumann
ar dtús ná Cumann Náisiúnta na gComhairleoirí Scoláirí Eachtracha
(NAFSA).

CNC An Chreatlach Náisiúnta Cáilíochtaí

ÚNCÉ Údarás Náisiúnta Cáilíochtaí na hÉireann

ECFE An Eagraíocht um Chomhar agus Forbairt Eacnamaíochta

DC Dearbhú Cáilíochta

CDCÉ Cáilíochtaí agus Dearbhú Cáilíochta na hÉireann: teideal sealadach
den ghníomhaireacht cáilíochtaí chónasctha atá beartaithe a bhunú
faoin mBille um Cháilíochtaí agus Dhearbhú Cáilíochta (Oideachas
agus Oiliúint)

CRMÉ Coláiste Ríoga na Máinlianna in Éirinn

FEÉ Fondúireacht Eolaíochta na hÉireann

TÉ Turasóireacht Éireann

EOECNA Eagraíocht Oideachais, Eolaíochta agus Chultúir na Náisiún Aontaithe
United Nations Education, Scientific and Cultural Organisation

AMLÉ Aontas na Mac Léinn in Éirinn

Iarscríbhinn II: Creatoibre Náisiúnta Na gCáilíochtaí

FETAC - Comhairle na nDámhachtainí Breisoideachais agus Oiliúna

COMHLACHTAÍ DÁMHACHTANA DÁMHACHTAINÍ SA CHREATOIBRE

Mórdhámhachtainí: seo an phriomhaicme 
dámhachtana a dhéantar ar gach leibhéal

Míondámhachtainí: i gcás ina gceríochnaitear 
torthaí Mórdhámhachtana go páirteach

Dámhachtainí Forlíontacha: le haghaidh foghlaim
atá de bhreis ar Mhórdhámhachtain

Dámhachtainí Sainchuspóra: le haghaidh 
gnóthachtáil sainchuspóra nó gnóthachtáil atá cúng
go maith

Tá ceithre chineál dámhachtainí i gCreatoibre
Náisiúnta na gCáilíochtaí

CSS - Coimisiún na Scrúduithe Stáit (An Roinn Oideachais agus Scileanna)

HETAC - Comhairle na nDámhachtainí Ardoideachais agus Oiliúna

DIT - Institiúid Teicneolaíochta Bhaile Átha Cliath

Na hOllscoileanna

IT - Institiúid Teicneolaíochta

Iarscríbhinn III: Baill an Ghrúpa Ardleibhéil ar an Oideachas Idirnáisiúnta

Paddy McDonagh, Uasal Ard-Rúnaí Cúnta, An Roinn Oideachais agus Scileanna
(cathaoirleach)

Orla Battersby, Uasal Bainisteoir, Seirbhísí Gnó agus Tomhaltóra, Fiontraíocht Éireann

Tom Boland, Uasal Príomhfheidhmeannach, An tÚdarás um Ardoideachas

Claire Byrne, Uasal Stiúrthóir Gnóthaí Corparáideacha agus Cumarsáide,
Údarás Náisiúnta Cáilíochtaí na hÉireann

An Dr. Robert Flood Ceannasaí ar Ghnóthaí Idirnáisiúnta, Institiúid Teicneolaíochta
Bhaile Átha Cliath

An Dr. Ruth Freeman Stiúrthóir Fiontar agus Gnóthaí Idirnáisiúnta, Fondúireacht
Eolaíochta na hÉireann

Domhnait Ní Aodh, Uasal Stiúrthóir, Trádáil Dhéthaobhach, An Roinn Fiontar, Trádála
agus Nuálaíochta

Diarmuid Hegarty, Uasal Uachtarán, Coláiste Uí Ghríofa, Baile Átha Cliath

Gearóidín Ní Shincin, Uasal Oifigeach Feidhmiúcháin, Rannóg Idirnáisiúnta, An Roinn
Oideachais agus Scileanna, Rúnaí an Ghrúpa

Seán Ó Loinsigh, Uasal Chomhairleoir um Oideachas Idirnáisiúnta, An tÚdarás um Ard-
Oideachas

Elizabeth McCullough, Uasal Céad Rúnaí, An Rannóg um Éire a chur chun cinn thar lear, An
Roinn Gnóthaí Eachtracha

Séamus Mc Loughlin, Uasal Príomhoifigeach, Rannóg Idirnáisiúnta, An Roinn Oideachais
agus Scileanna

An Dr. Terry McWade Leas-Phríomhfheidhmeannach, Coláiste Ríoga na Máinlianna in
Éirinn

Keith Moynes, Uasal Príomhoifigeach Cúnta, Rannóg Idirnáisiúnta, An Roinn
Oideachais agus Scileanna

Ethna Ní Mhurchú, Uasal Bainisteoir, Turasóireacht Fóillíochta, Fáilte Ireland

An tOll. Ciarán Ó Catháin Uachtarán, Institiúid Teicneolaíochta Bhaile Átha Luain

Phil O’Flaherty, Uasal Príomhoifigeach, Rannóg Pholasaí, Cháilíochtaí, Churaclaim
agus Mheasúnachta, An Roinn Oideachais & Scileanna

Ray O’Leary, Uasal Príomhoifigeach, Rannóg Turasóireachta, An Roinn
Turasóireachta, Cultúir agus Spóirt

Gerri O’Sullivan, Uasal Príomhoifigeach Cúnta, Rannóg Turasóireachta, An Roinn
Turasóireachta, Cultúir agus Spóirt

Kevin O’Sullivan, Uasal Príomhoifigeach, INIS, An Roinn Dlí agus Cirt agus Athchóirithe
Dlí

Síle de Paor, Uasal Stiúrthóir, An Chomhairle do Mhic Léinn Idirnáisiúnta in Éirinn

An tOll. Lorcan O Tailliur Leas-Uachtarán do Ghnóthaí Idirnáisiúnta, Ollscoil na hÉireann,
Maigh Nuad

Louise Tobin, Uasal Stiúrthóir Straitéise agus Earcaíochta Scoláirí Idirnáisiúnta, An
Coláiste Ollscoile, Corcaigh

Justin Quinn, Uasal Stiúrthóir Bainistíochta, Lárionad do Staidéar an Bhéarla

Cuireann Rannóg Idirnáisiúnta na Roinne Oideachais agus Scileanna an Rúnaíocht ar fáil don
Ghrúpa Ardleibhéil ar an Oideachas Idirnáisiúnta.

Iarscríbhinn IV: Nóta Buíochais
Is mian leis an nGrúpa buíochas a ghabháil leis an Dr. Ciarán Dunne ó Ollscoil Chathair Bhaile Átha
Cliath, a chuir taighde agus raon léargas ar fáil don Roinn Oideachais agus Scileanna, agus do
Jonathan Pratt, Uasal, ó Studylink, a d’fhorbair straitéis brandála Oideachas Éireann thar ceann
Fiontraíocht Éireann. Chomh maith leis sin is mian leis an nGrúpa buíochas a ghabháil le baill de na
grúpaí oibre a chuir le forbairt na straitéise.

